
	 “အန်တီအနေနဲ့	 သမ္မတဦးသိန်းစိန်ကို	 စာရေးပါတယ်။	 ဖွဲ့	
စည်းပုံအခြေခံဥပဒေ	 ပြောင်းလဲရေးနဲ့	 ပတ်သက်လို့	 သမ္မတဦးသိန်း	
စိန်နဲ့	 လွှတ်တော်ကို	 ကိုယ်စားပြုတဲ့	 လွှတ်တော်ဥက္ကဌ၊	 တပ်မတော်	
ကိုယ်စားပြုပုဂ္ဂိုလ်တို့နဲ့	 အန်တီအနေနဲ့	 အခြေခံဥပဒေပြောင်းလဲရေး
ကို	တွေ့ဆုံဆွေးနွေးချင်ပါတယ်လို့	စာရေးပါတယ်။ 

အဲဒီတော့	သမ္မတရုံးက	တုန့်ပြန်တာက	ဒီလိုဆွေးနွေးဖို့ဆိုရင်	
မသင့်တော်ဘူးပေါ့။	 နံပါတ်	 (၁)	 က	 ဘာလဲဆိုတော့	 ပါတီတွေက	
(၅၈)	 ပါတီရှိတယ်။	 တပါတီထဲ	 ခေါင်းဆောင်နဲ့တွေ့ရင်	 မသင့်တော်	
ဘူးလို့ပြောတယ်။	 နံပါတ်	 (၂)	က	ဘာလဲဆိုတော့	လွှတ်တော်ထဲမှာ	
ဖွဲ့စည်းပုံအခြေခံဥပဒေ	ပြုပြင်ပြောင်းလဲရေးနဲ့	ပတ်သက်လို့	သုံးသပ်	
နေတဲ့အချိန်မှာပဲ	 ပြည်ထောင်စုလွှတ်တော်ကို	 ကျော်ပြီးတော့	 မလုပ်	
သင့်ဘူး။	ဇန်န၀ါရီကုန်ပြီးလို့	သူတို့အစီရင်ခံစာ	တင်ပြီးတဲ့အထိစောင့်	
သင့်တယ်။	

ဒါဟာ	မတွေ့ဘူး	လို့	ငြင်းတာတော့	မဟုတ်ဘူးလို့	အဲ့လိုပြောပါ	
တယ်။	 တခြားဟာ	 ဘာသတိရလဲဆိုတော့၊	 ကျမတို့	 ၁၉၈၈	 ခုနှစ်၊	
၁၉၈၉	နှစ်စလဲ	ဖြစ်နိုင်တယ်။	အဲ့ပတ်ဝန်းကျင်	ကာလတုန်းက	ဗိုလ်ချုပ်	
ကြီးစောမောင်ကို	ဒီလိုပဲ	ကျမတို့တောင်းဆိုခဲ့တယ်။	ကျမတို့	ဒီတိုင်း	
ပြည်ရဲ့အခြေအနေနဲ့ပတ်သက်လို့	တွေ့ချင်ပါတယ်ဆိုပြီးတော့။	အဲဒီ	
တုန်းက	 တုန့်ပြန်မှုက	 ဘာလဲဆိုတော့၊	 ပါတီက	 ပါတီ	 ပေါင်း(၂၀၀)	
ကျော်ရှိတဲ့အထဲမှာ	တပါတီရဲ့ခေါင်းဆောင်နဲ့ပဲတွေ့ရင်	 မသင့်	 လျော်	
လို့	မတွေ့ပါဘူးတဲ့။	

အဲ့တော့	ကျမပြောချင်တာက၊	တွေ့ချင်တယ်ဆိုရင်တော့	တွေ့	
ချင်စရာအကြောင်းချည်းပဲ။	 မတွေ့ချင်ရင်တော့	 မတွေ့ချင်စရာအ	

ကြောင်းချည်းပဲလို့	ပြောချင်ပါတယ်။	နောက်တခုက	အရှေ့အနောက်	
မညီတာလေးတွေတော့	ကျမက	ထောက်ပြချင်တယ်။			နိုင်ငံရေးအရ	
ထောက်ပြပိုင်ခွင့်လည်းရှိတယ်၊	ထောက်ပြရမယ့်တာဝန်လည်းရှိတယ်။	
အထူးသဖြင့်	တရားဝင်အားဖြင့်	အများကအတိုက်ခံ	ပါတီအဖြစ်လက်ခံ	
ထားတာကိုး၊	အဲ့တော့	အတိုက်အခံဆိုတော့လည်း	အတိုက်အခံလေး	
တော့	 နည်းနည်းလုပ်ရမှာပေါ့။	အဲ့တော့	 ထောက်ပြရမယ်ဆိုရင်၊	အခု	
ငြိမ်းချမ်းရေးပွဲတွေလုပ်နေတဲ့အခါမှာ	 တိုင်းရင်းသားအဖွဲ့	 တော်တော်	
များများကနေပြီးတော့	အားလုံးစုပေါင်းပြီးတော့	အစိုးရနဲ့ဆွေးနွေးချင်	
တယ်လို့ပြောတဲ့အခါကျတာ့	အစိုးရပိုင်းက	စုပေါင်းပြီးတော့	မဆွေးနွေး	
ချင်ဘူး၊	တဖွဲ့စီ	တဖွဲ့စီနဲ့ပဲ	ဆွေးနွေးချင်ပါတယ်လို့	ပြောတယ်။	

အဲ့တော့	အရှေ့နဲ့အနောက်	မညီဘူးလားလို့။	 နောက်တခုက	
တော့	ကျမတို့	အခုကြားရတာကတော့၊	ကျမတို့ရဲဖော်ရဲဖက်ဟောင်း	
များဖြစ်ကြတဲ့	တိုင်းရင်းသားအဖွဲ့အစည်းအချို့တွေက	ထုတ်ပြန်တယ်။	
သမ္မတကြီးရဲ့	တုန့်ပြန်စာကို	တုန့်ပြန်တာဟာ	ဒီအချိန်မှာတွေ့ဖို့သင့်	
တော်ပါတယ်။	ဇန်န၀ါရီနောက်ပိုင်းအထိ	စောင့်ဖို့မလိုပါဘူး။	တကယ်	
တော့	ကျမတို့	တမင်သက်သက်	အခုချိန်	 တွေ့ချင်တယ်ဆိုတာ	က	
ဇန်န၀ါရီကိစ္စမှာ	 အဆင်ပြေအောင်လို့။	 အခုကတည်းကစပြီးအဆင်	
ချောအောင်လို့။	 ဘယ်လိုလုပ်သွားနိုင်မလဲဆိုတာကို	 ဆွေးနွေးဖို့သ	
ဘော။	ဟုတ်ပါတယ်၊	၅၈	ပါတီရှိပေမယ့်လည်း	အများက	လက်ခံထား	
တာဘဲ၊	 ကျမတို့ဟာ	အကြီးဆုံး	 အတိုက်အခံပါတီဖြစ်	 တယ်ဆိုတာ။	
ဒီမိုကရေစီနိုင်ငံတိုင်းမှာ	 အကြီးဆုံးအတိုက်	 အခံပါတီကို	 အထူးအခွင့်	
အရေးပေးပါတယ်။	အထူးအနေအထားမှာထားပါတယ်။	အဲ့တော့ကျမ	

တိုင်းပြည်အခြေအနေဆွေးနွေးရန်	ဒေါ်အောင်ဆန်းစုကြည်	
သမတထံစာရေးဟုဆို

ရောဂါရှင်တွေကို	
ခွဲခြားဆက်ဆံမှု	
အဆုံးသတ်ဖို့	
ဒေါ်စုပန်ကြား

တွေ့ဆုံဖို့	အစိုးရဆန္ဒမရှိဟု	
ဒေါ်အောင်ဆန်းစုကြည်	

ထပ်မံပြောကြာ

၁၇	နှစ်ကျော်	ပိတ်
ထာဲး့သည့်	ရန်ကုန်
တက္ကသိုလ်	

ပြန်လည်ဖွင့်ပေး

အမေရိကန်	အစိုးရ
ရဲ့	မြန်မာ	မူဝါဒ	
လွှတ်တော်အမတ်
တွေ	ဝေဖန်

	အဂတိလိုက်စားမှု	
အဆိုးဆုံး	မြန်မာ	
အဆင့်	၂၀	ဖြစ်

ဖွဲ့စည်းပုံပြင်ရေး
ဆွေးနွေးပွဲ	
အချိန်မဆွဲဖို့	

NLD	တောင်းဆို

တို့တောင်းတဲ့	အခွင့်အရေးဟာ	လွန်ကျွံတာမဟုတ်ပါဘူး။	ဒီမိုကရေစီ	
လုပ်ထုံးလုပ်နည်းအရ	လွန်လွန်ကျွံကျွံ	တောင်းတဲ့အခွင့်အရေးမဟုတ်	
ပါဘူး။	

ကျမတို့လွှတ်တော်ထဲမှာဆိုရင်	အမျိုးသားဒီမိုကရေစီအဖွဲ့ချုပ်	
ကိုယ်စားလှယ်က	၄၅	ယောက်ပဲရှိတယ်။	ကိုယ်စားလှယ်ပေါင်းနေရာ	
ပေါင်းက	 ၆၀၀	 ကျော်ရှိတယ်။	 ဟုတ်တယ်၊	 ကျမတို့က	 နည်းတယ်။	
ဒါပေမယ့်	 ကျမတို့ပါတီကိုယ်စားလှယ်တွေက	 ကြံ့ခိုင်ရေးပါတီပြီးရင်	
အများဆုံးပဲ။	အဲ့ဒါကလည်း	၀င်ရွေးခံနိုင်တဲ့	နေရာက	၄၄	ခုပဲ	ရှိတယ်	
လေ။	၄၄	ခုထဲက	၄၃	ခုနိုင်တယ်ဆိုတော့	မဆိုးဘူးပေါ့နော်။	

ဘာပဲပြောပြော	တရားဝင်လွှတ်တော်ရဲ့	အနေအထားရလည်း	
ကျမတို့ဟာ	 အင်အားအကြီးဆုံး	 အတိုက်အခံပါတီဖြစ်တယ်။	 လွှတ်	
တော်ပြင်ပမှာတော့	 ကျမအနေနဲ့	 ဒီလိုပြောရင်	 ကြိုက်သည်ဖြစ်စေ၊	
မကြိုက်သည်ဖြစ်စေ	 လက်ခံရမယ်။	 ကျမတို့ဟာ	 အစောင့်ထိန်းဆုံး	
အတိုက်အခံနိုင်ငံရေးပါတီပါ။	အစောင့်ထိန်းဆုံး	အတိုက်အခံနိုင်ငံရေး	
ပါတီအနေနဲ့တွေ့ဆုံဖို့တောင်းတယ်ဆိုတာက	 ဘာမှလွန်ကျွံတဲ့ကိစ္စ	
လည်း	 မဟုတ်ပါဘူး။	 မဖြစ်နိုင်တဲ့ကိစ္စလည်း	 မဟုတ်ပါဘူး။	 မဖြစ်စေ	
ချင်ရင်တော့	မဖြစ်နိုင်ဘူးပေါ့၊	ဖြစ်စေချင်ရင်တော့	မနက်ဖြန်ဖြစ်နိုင်တာ	
ပေါ့။”	

ဒေါ်အောင်ဆန်းစုကြည်	(	Melbourne,	Australia	)

xkdif;EkdifiHrS 0ef}uD;csKyf ,if;vyfonf tpkd;&qef@usifa&; qENjyr_awG twef=umjzpfay:

vm+yD;aemuf v$wfawmfukd zsufodrf;I a&G;a;umufyGJukd usif;yay;rnf[k a=unmvkdufonf? 

rdrda=umifh jynfolawG 'kuQra&mufapvkda=umif;vnf; &ifwGif;pum;qkdygonf? ,Ofaus; 

aom urBmhvlr_tokdif;t0kdif;. pHerlemjzpfa=umif; &kyfacsmoavmuf pdwf"gwfyg,Ofaus;ol 

tjzpf ,if;vyfu jyovkdufjcif;jzpfonf? av;pm;*k%f,lrdonf?

tdrfenf;csif;EkdifiHjzpfaeayr,fh jrefrmEkdifiHrS acgif;aqmif}uD;rsm;. vlxktay:xm;&Sd 

onfh Z±kdufESifh uGmvSonf? ,Ofaus;aom vl@urBmtodkif;t0kdif;ESifh uif;uGmaeouJhokd 

vlxktay: pdwfxifwkdif; &uf&ufpufpuf nOf;yrf;ESdyfpufowfjzwfcJhonfrSm urBmhausmfcJh 

onf? vlxk}uD;vnf; qif;&JwGif; eufcJh=u&onf?

xkd@a=umifhvnf; ,Ofaus;aom urBmtokdif;t0kdif;rS bD;vl;awG aomif;=urf;onfh 

&Gmtjzpf owfrSwfum 0kdif;usifxm;cJhonfrSm &mpkESpf 0ifausmfcJhonf? 

vl±kdif;rsm;}uD;pkd;aom Armppfwyfukd r=umrDurS tar&duefESifh +AdwdefEkdifiHrS ,Ofaus;r_

oifwef;awG pwifoifay;aeonf[k owif;rsm; =um;od&I txl;0rf;omrdonf?

rdrdtm; t,kHt=unfr&SdawmhI qENjy=uaom vlxk}uD;tm;av; pm;aomtm;jzifh 

&mxl;rS E_wfxGufay;vkdufjcif;onf 0ef}uD;csKyf,if;vyf. taumif;qkH; ajz&Sif;enf;tjzpf 

,Ofaus;aom urBmhrdom;pktodkif;t0kdif;rS vufckwfwD; óuqkd*k%fðyrSwfwrf;wif=uav+yD? 

jynfolvlxk}uD; ylaqG;aomu a&muf=u&rnfukd rvkdvm;onfh 0ef}uD;csKyf,if;vyf. jynfoltay:xm;&Sdonfh arwWmw&m; tusifemw&m; 

awGukd Armppfacgif;aqmif}uD;rsm; oifcef;pm,loifonf? ,ckvkd vl@tcGifhta&;ESifh rdrdjynfolawGukd tav;xm;onfh ,Ofaus;r_w&yfukd ,if;vyfu 

tm%mtaiG@touf ruif;aom tm&SEkdifiHacgif;aqmifrsm;ukd ocFef;pmay;vkdufonf[k ,lqonf?

EkdifiHawmf o,HZmawGESifh rw&m;csrf;omaeaom ppfacgif;aqmif}uD;rsm; pnf;pdrfOpPmrsm;ukd zufwG,fI tm%mukd vufrv$wfEkdif jzpfae=urSm 

0rf;enf;zG,f&mjzpfonf? AkdvfcsKyf}uD;rsm; vlpdwfaygufEkdif=uygap[k arwWmyGm;rdonf?

Armppfwyfacgif;aqmif}uD;rsm;taejzifh tjrefE_ef;jrifh t&Sdefjyif;jyif;ESifh wkd;wufajymif;vJaeaom ,Ofaus;aom urBmha&pD;acsmif;ESifh arsmyg 

vkdufEkdifa&; tawG;a[mif; tusifha[mif; Z±kdufqkd;awGukd jyif&ef tcsdefwef+yDjzpfa=umif; owday;a&;om;vkdufonf?

RFA၊ ဒီဇင်ဘာ	၆ ။		။ မြန်မာနိုင်ငံ	ပညာရေး	ပြုပြင်ပြောင်းလဲရေး	အ	
တွက်	ဆွေးနွေးပွဲတစ်ခုကို	ရန်ကုန်မြို့	အေးရှား	ပလာဇာဟိုတယ်မှာ	ဒီ	
ကနေ့	ကျင်းပခဲ့ပါတယ်။

ပညာရေး	ပြုပြင်ပြောင်းလဲရေးမှာ	ဆရာ၊	ဆရာမတွေရဲ့	အခန်း	
ကဏ္ဍ	ခေါင်းစဉ်နဲ့ကျင်းပတဲ့	အဲဒီဆွေးနွေးပွဲမှာ	NLD	အမျိုးသားဒီမိုက	
ရေစီအဖွဲ့ချုပ်	 ပညာရေးကွန်ရက်အဖွဲ့ဝင်	 ဒေါက်တာသိန်းလွင်က	
ပညာရေး	 ပြုပြင်ပြောင်းလဲရေးအတွက်	 ဆောင်ရွက်နေတဲ့	 အဖွဲ့အ	
စည်းအားလုံး	 တွေ့ဆုံဆွေးနွေးပြီး	 ကဏ္ဍတစ်ခုချင်းစီအလိုက်	 အား	
လုံးသဘောတူတဲ့	ဘုံမူဝါဒကို	အရင်ဆုံးချမှတ်ပြီးမှ	 ပညာရေးဥပဒေနဲ့	
သင်ရိုးညွှန်းတမ်း	ရေးဆွဲသင့်တယ်လို့	RFA	ကို	အခုလို	ပြောပါတယ်။

“ပညာရေးကို	 အဖွဲ့အစည်းအမျိုးမျိုးပေ့ါ၊	 အစိုးရရော၊	 လွှတ်	
တော်ရော၊	 NGO	 တွေရော၊	 အရပ်ဘက်အဖွဲ့အစည်းတွေရော	
ဝိုင်းလုပ်ကြတာကောင်းတယ်၊	 အဲဒါတွေပေါင်းစုံဖို့လိုတယ်၊	 အား	
လုံးတွေ့ဆုံပြီးတော့	 ကဏ္ဍတစ်ခုချင်းအလိုက်	 ဆွေးနွေးပွဲတွေ	
အကြိမ်ကြိမ်လုပ်ပြီးတော့	 တူညီတဲ့အပေါ်မှာ	 ကျနော်တို့မူဝါဒကို	 ရေး	
ဆွဲရင်ကောင်းမယ်၊	 မူဝါဒကိုအခြေခံပြီးတော့မှ	 ပညာရေးဥပဒေတို့၊	
သင်ရိုးညွှန်းတမ်းတို့	နောက်မှလုပ်ရင်ကောင်းမယ်”

ဒါ့အပြင်	 မြန်မာနိုင်ငံရဲ့	 ပညာရေးကို	 ပြုပြင်ပြောင်းလဲရာမှာ	
ပညာရေးစနစ်နဲ့	 ဆရာ၊	 ဆရာမတွေတင်	 ပြောင်းလဲရမှာမဟုတ်ပဲ	
ကျောင်းသားတွေနဲ့	မိဘတွေ	ကိုယ်တိုင်လည်း	ပြောင်းလဲဖို့လိုအပ်တယ်	
လို့	သူကပြောပါတယ်။

ပညာရေးပြုပြင်ပြောင်းလဲရေး	ဆွေးနွေးပွဲ	ရန်ကုန်မှာကျင်းပ
rsufESmzkH;rS

AkdvfcsKyf}uD;rsm; ,if;vyfukd ocFef;pm,loifh

VOA ၊	ဒီဇင်္ဘာ	၁	။	 ။	HIV/AIDS	ဝေဒနာရှင်တွေအပေါ်ခွဲခြား	ဆက်ဆံ	
မှုတွေအဆုံးသတ်ရေး	လူထုခေါင်းဆောင်	 ဒေါ်အောင်ဆန်းစုကြည်က	
တောင်းဆိုလိုက်ပါတယ်။	 ဒီကနေ့	 သြစတြေးလျားနိုင်ငံ	 Melbourne	
မြို့	အစိုးရရုံးမှာကျင်းပတဲ့	ကမ္ဘာ့	AIDS	ရောဂါတိုက်ဖျက်ရေးနေ့	ညီလာ	
ခံကြီးမှာ	 ဒေါ်အောင်ဆန်းစုကြည်က	 ပြောကြားခဲ့တာပါ။	 ဒါ့အပြင်	
ဒေါ်အောင်ဆန်းစုကြည်ဟာ	Melbourne	 မြို့က	 မြန်မာမိသားစုတွေနဲ့	
လည်းတွေ့ဆုံခဲ့ပြီး	 လက်ရှိမြန်မာ့နိုင်ငံရေးအခြေအနေတွေကိုလည်း	
ဆွေးနွေးပြောဆိုခဲ့တဲ့အကြောင်း	အပြည့်အစုံကိုတော့	ဆက်သွယ်	မေး	
မြန်းထားတဲ့	မနန္ဒာချမ်းက	တင်ပြပေးထားပါတယ်။

ကုလသမဂ္ဂ	ကြီးမှူးပြီး	Melbourne	မြို့	အစိုးရရုံးမှာ	ကျင်းပတဲ့	
၂၅	 ကြိမ်မြောက်	 ‘2013	 Global	 World	 AIDS	 Day’	 ၂၀၁၃	ကမ္ဘာ့	
AIDS	 ရောဂါတိုက်ဖျက်ရေးနေ့ညီလာခံကြီးကို	 ကုလသမဂ္ဂရဲ့	 ကမ္ဘာ့	
AIDS	ရောဂါတိုက်ဖျက်ရေး	သံအမတ်ကြီး	အဖြစ်	 ခန့်အပ်ခံထားရတဲ့	
ဒေါ်အောင်ဆန်းစုကြည်လည်း	 တက်ရောက်ခဲ့တာပါ။	 ဒီအခမ်းအနား	
အတွင်း	ဒေါ်အောင်ဆန်းစုကြည်က	HIV/AIDS	ဝေဒနာရှင်တွေအပေါ်	
ခွဲခြားဆက်ဆံမှုတွေ	အဆုံးသတ်ဖို့	ကို	ပြောဆိုသွားခဲ့တာပါ။

“ခွဲခြားဆက်ဆံမှုလို့	ကျမတို့ပြောလိုက်ရင်	 ဒီခွဲခြားဆက်ဆံခံရ	
မှုတွေနဲ့ပတ်သက်ပြီး	ကျမတို့	သိပ်ပြီး	မစဉ်းစားမိကြတာက	များပါတယ်။	
တကယ်တော့	 လူတယောက်ဟာ	 သူကျင်လည်နေတဲ့	 လူမှုအသိုင်း	
အဝိုင်းထဲမှာ	တခြားသူတွေနည်းတူ	ပုံမှန်ဆက်ဆံတာမျိုး	မခံစားရတာ	
ကို	 ခွဲခြားဆက်ဆံတာလို့	 ခေါ်တာပါ။	 ကိုယ်နေထိုင်တဲ့ကမ္ဘာကြီးမှာ	
ကိုယ့်ကိုနှိမ်ပြီး	 အဆက်ဆံခံရတာ၊	ကိုယ့်ကို	 မနှစ်မျို့တဲ့ပုံနဲ့ဆိုးဆိုးဝါး
ဝါးအဆက်ဆံခံရတာကို	ဘယ်သူကမှ	မခံစားချင်ကြပါဘူး။	ဒါကြောင့်	
HIV/AIDS	ဝေဒနာခံစားနေရသူတွေကို	ဒီလိုမဆက်ဆံမိစေဖို့အတွက်	
တိုက်တွန်းရတာပါ။	ဒါဟာ	သိပ်ကို	ရက်စက်သလို	နားလည်မှုမရှိတာကို	
ပြတဲ့အတွက်	ဒီလို	ခွဲခြားဆက်ဆံတာကို	ကျမတို့ကမ္ဘာက	လုံးဝ	လက်	
မခံနိုင်ပါဘူး။”

ဒီညီလာခံမတက်ရောက်ခင်မှာတော	့ ဒေါ်အောင်ဆန်းစုကြည်	
ဟာ	Melbourne	 မြို့မှာရှိတဲ့	 မြန်မာမိသားစုတွေနဲ့လည်း	၁	နာရီကြာ	
တွေ့ဆုံခဲ့တဲ့အကြောင်း	တွေ့ဆုံပွဲကျင်းပရေး	ကော်မတီဝင်တဦးဖြစ်တဲ့	
ကိုမျိုးအေး	က	ဗွီအိုအေကို	ပြောပြပါ	တယ်။

“ကျနော်တို့	 ဒေါ်အောင်ဆန်းစုကြည်နဲ့	 တွေ့ဆုံဖို့အတွက်	
ဒေါ်အောင်ဆန်းစုကြည်	သြစတြေးလျနိုင်ငံကို	ရောက်မယ်လို့	သတင်း	
ကြားကြားချင်းမှာပဲ	 လွန်ခဲ့တဲ့	 နှစ်လလောက်ကတည်းက	အားလုံးကို	
စနစ်တကျ	 ကြိုတင်ပြင်ဆင်ခဲ့ပါတယ်။	ဒီ	မဲလ်ဘုန်းမှာရှိနေကြတဲ့	 မြန်	
မာပြည်သူလူထုရယ်၊	တိုင်းရင်းသားအင်အားစုတွေရယ်	အားလုံး၂,၅၀၀	
ကျော်ကျော်တက်ရောက်ပါတယ်။	 ဒေါ်အောင်ဆန်းစုကြည်မရောက်	
လာခင်မှာ	တက်ရောက်လာကြတဲ့	ဧည့်ပရိသတ်တွေကို	ဖျော်ဖြေတဲ့	အ	
စီအစဉ်ရှိပါတယ်။	 ကရင်တိုင်းရင်းသားတွေက	 အကတွေနဲ့တင်ဆက်	
ခဲ့ပါတယ်။	 နောက်ပြီးတော့မှ	 တိုင်းရင်းသားလူမျိုးအသီးသီးက	 နေပြီး	
တော့မှ	 ဒေါ်အောင်ဆန်းစုကြည်နဲ့တွေ့ဆုံရေးအတက်	 ဝမ်းသာစကား	
တွေကို	ပြောကြားခဲ့ကြပါတယ်။”

တက်ရောက်လာတဲ့	 မြန်မာမိသားစုတွေကို	 ဒေါ်အောင်ဆန်းစု	

ကြည်ကလည်း	လက်ရှိမြန်မာ့နိုင်ငံရေးအခြေအနေ၊	 ပြီးတော့တိုင်းရင်း	
သားတွေရဲ့	အခန်းကဏ္ဍနဲ့	 ပြည်ထောင်စုထဲမှာ	အားလုံး	အဆင်ပြေဖို့	
ဆိုရင်	အားလုံးကနေ	အပေးအယူ	လုပ်ချင်တဲ့စိတ်ရှိဖို့လိုအပ်ကြောင်း	
အခုလို	ပြောကြားခဲ့ပါတယ်။

“ဘဝဆိုတာ	စိန်ခေါ်မှုပါပဲ။	အဲဒါကြောင့်မို့လို့	ကျမတို့ဟာအင်မ	
တန်မှကြီးမားတဲ့စိန်ခေါ်မှုကြီးဖြစ်တဲ့ကျမတို့ရဲ့ပြည်ထောင်စုထူထောင်	
ရေးကို	လုပ်ဖို့ဟာ	ကျမတို့မှာ	အခွင့်အလမ်းရတယ်။	ဒါဟာ	မျိုးဆက်	
တိုင်း	မျိုးဆက်တိုင်းမှာ	ရတာမဟုတ်ပါဘူး။	ဒါကြောင့်	ကျမတို့	ပြည်သူ	
ပြည်သားများဟာ	 ဒီခေတ်ဒီအခါမှာ	 မွေးလာပြီးတော့	 မြန်မာနိုင်ငံရဲ့	
ပြန်လည်ထူထောင်ရေး၊	 ပြန်လည်ငြိမ်းချမ်းရေး၊	 ပြန်လည်ညီညွတ်	
ရေးကို	လုပ်ပိုင်ခွင့်ရှိတာဟာ	အထူးအခွင့်အရေးလို့	မြင်စေချင်ပါတယ်။	
ဒီဟာကို	ပြဿနာကြီးလို့	မမြင်စေချင်ပါဘူး။	စိန်ခေါ်မှုဆိုတာ	အခွင့်အ	
ရေးပါ။	 ပြဿနာမဟုတ်ပါဘူး။	 ဒီစိန်ခေါ်မှုကို	 ကျမတို့အနေနဲ့	 မှန်မှန်	
ကန်ကန်	ရင်ဆိုင်ဖို့သာ	လိုတာဖြစ်ပါတယ်။”

ဒါ့အပြင်	 ၂၀၀၈	 ဖွဲ့စည်းပုံအခြေခံဥပဒေနဲ့ပတ်သက်လို့လည်း	
ဒီဥပဒေကို	 ပြင်ဆင်မှုမရှိဘဲ	 ဒီအတိုင်း	 ဆက်လက်ကျင့်သုံးနေမယ်	
ဆိုရင်	 မြန်မာနိုင်ငံဟာ	ဒီမိုကရေစီ	 ပြည့်ဝတဲ့	လူ့အသိုင်းအ၀ိုင်းဖြစ်နိုင်
မှာမဟုတ်ဘူးလို့လည်း	 ဒေါ်အောင်ဆန်းစုကြည်က	ပြောဆိုခဲ့ပါတယ်။	
ဒေါ်အောင်ဆန်းစုကြည်ရဲ့	 သြစတြေးလျားနိုင်ငံ	 ခရီးစဉ်အတွင်းမှာ	
လည်း	-၂၀၁၅	မတိုင်ခင်	ဖွဲ့စည်းပုံအခြေခံဥပဒေ	ပြင်ဆင်နိုင်ရေးအားလုံး	
က	 ၀ိုင်းဝန်းကူညီပံ့ပိုးကြဖို့	 တောက်လျှောက်	 တိုက်တွန်းနေတာပါ။	
ဒါကြောင့်လည်း	 သြစတြေးလျားရောက်	 မြန်မာ့အရေးလှုပ်ရှားသူတွေ	
ကနေ	 ဒီကနေ့	 ဖွဲ့စည်းပုံပြင်ဆင်ရေး	လက်မှတ်စုဆောင်းတဲ့လှုပ်ရှားမှု	
တခုကို	စတင်လိုက်တယ်လို့ဒေါက်တာ	မြင့်ချိုက	ပြောပါတယ်။

“သြစတြေးလျားမှာရှိနေတဲ့	မြန်မာနိုင်ငံသားတွေသာ	မကဘဲနဲ့	
သြစတြေးလျားနိုင်ငံသားတွေ	အကုန်လုံးပါ	ဘာကြောင့်	ပြင်သင့်	တယ်	
ဆိုတာကို	 ကျနော်တို့က	 ရှင်းပြပြီးတော့	 လက်မှတ်ကောက်ခံမယ်၊	
အဲဒါတွေကို	 ဒီဇင်ဘာလကုန်	 (၃၁)	 ရက်နေ့ရောက်ရင်	 အားလုံးစု	
စည်းပြီးတော့	သြစတြေးလျားအစိုးရကို	စာနဲ့တကွ	တင်ပြီးတော့	ပြည်သူ	
တွေကတော့	တောင်းဆိုနေပြီ၊	သြစတြေးလျားအစိုးရက	ဒါကိုသံတမန်	
ရေးအရ၊	 နည်းပညာအရ၊	 နိုင်ငံရေးအရ	 ပြည်တွင်းမှာရှိနေတဲ့	 အစိုးရ	
နဲ့	 ပါလီမန်နဲ့	တပ်မတော်တို့ကို	တိုက်တွန်းတောင်းဆိုပြီးတော့	အမြန်	
ဆုံးပြင်ဖို့	 ကိစ္စတွေကို	 လှုံ့ဆော်ပေးဖို့၊	 တိုက်တွန်းပေးဖို့	 အဲဒါတွေကို	
ကျနော်တို့	တောင်းဆိုဖို့ရှိပါတယ်။”

မနက်ဖြန်မှာတော့	ဒေါ်အောင်ဆန်းစုကြည်ဟာ	သူ့ရဲ့သြစတြေး	
လျားနိုင်ငံ	ခရီးစဉ်အဆုံးသတ်ပြီး	 မြန်မာနိုင်ငံကို	 ပြန်လည်ထွက်ခွာမှာ	
ဖြစ်ပါတယ်။	သူ့ရဲ့	၅	ရက်ကြာ	သြစတြေးလျားနိုင်ငံခရီးစဉ်အတွင်းမှာ	
သြစတြေးလျားဝန်ကြီးချုပ်၊	နိုင်ငံခြားရေးဝန်ကြီး၊	လွှတ်တော်အပါအဝင်	
ထိပ်ပိုင်း	 အစိုးရတာဝန်ရှိသူတွေနဲ့	 တွေ့ဆုံခဲ့သလို	 သြစတြေးလျား	
တက္ကသိုလ်တွေက	ပေးအပ်ချီးမြှင့်တဲ့	ဂုဏ်ထူးဆောင်	ပါရဂူဘွဲ့တွေကို	
လက်ခံရယူခဲ့ပြီး	မြန်မာ့နိုင်ငံရေး	လက်ရှိအခြေအနေ၊	ဖွဲ့စည်းပုံအခြေခံ
ဥပဒေဆိုင်ရာ	ကိစ္စတွေကိုလည်း	အလေးအနက်ထား	ပြောဆိုဆွေးနွေး	
ခဲ့ပါတယ်ရှင့်။

ရောဂါရှင်တွေကို	ခွဲခြားဆက်ဆံမှု	အဆုံးသတ်ဖို့	ဒေါ်စုပန်ကြား

VOA ၊	ဒီဇင်္ဘာ	၅	။	။	မြန်မာနိုင်ငံဟာ	၂၀၁၄	ခုနှစ်	အာဆီယံအလှည့်	
ကျဥက္ကဌဖြစ်တဲ့အခါ	 မြန်မာ့နိုင်ငံရေးအတွက်	 ဘယ်လိုအခွင့်အလမ်း	
ကောင်းတွေဖြစ်လာမလဲ၊	စိန်ခေါ်ချက်တွေကရောဘာရှိမလဲဆိုတဲ့	သုံး	
သပ်ဆွေးနွေးမှုတရပ်ကို	 ၀ါရှင်တန်ဒီစီက	 အမေရိကန်တက္ကသိုလ်မှာ	
မနေ့က	ဆွေးနွေးခဲ့ကြပါတယ်။ 

ဆွေးနွေးပွဲမှာ	အမေရိကန်ပြည်ထောင်စုက	မြန်မာ့အရေးသုတေ	
သီတွေ	 အမေရိကန်နိုင်ငံခြားရေးဌာန	 တာဝန်ရှိသူတွေ	 တက်ရောက်	
သလို၊	အများစုကတော့	အမေရိကန်	တက္ကသိုလ်ကျောင်းသားတွေဖြစ်	
ပါတယ်။	မြန်မာနိုင်ငံကဆိုရင်တော့	မြန်မာသမ္မတ	အကြံပေးအဖွဲ့ဝင်အ	
ချို့အပြင်၊	မြန်မာအရပ်ဖက်	လူ့အဖွဲ့အစည်းဘက်က	မဇင်မာအောင်က	
ဦးဆောင်ဆွေးနွေးခဲ့ပါတယ်။	 မြန်မာနိုင်ငံလက်ရှိ	 စိန်ခေါ်ချက်တွေကို	
ဖြေရှင်းဖို့ဆိုရင်	အချုပ်ကတော့	ဖွဲ့စည်းပုံပြင်ဆင်ရေးဖြစ်တယ်လို့	မဇင်	
မာအောင်က	ဆွေးနွေးခဲ့ပါတယ်။	ဒီဆွေးနွေးချက်နဲ့	ပတ်သက်လို့	မဇင်	
မာအောင်ကို	မခွာညိုက	တွေ့ဆုံမေးမြန်းခဲ့ပါတယ်။	
ဒေါ်ဇင်မာအောင်	။	 ။	“အာဆီယံဥက္ကဌတာဝန်	ယူရတာနဲ့	တပြိုင်နက်	
တည်း	ပြည်တွင်းမှာလည်း	နိုင်ငံရေး	အပြောင်းအလဲတွေက	ရှေ့ဆက်	
ပြီးတော့	 သွားဖို့	 လိုနေတုန်းပဲပေါ့နော်။	 ကျမ	 ချဉ်းကပ်ပြီးတော့ပြော	
ခဲ့တဲ့	 ရှုထောင့်ကတော့	 အရှေ့တောက်လျှောက်	 Panel	 တွေမှာပြော	
သွားကြ	တာတွေက	 စိန်ခေါ်မှုတွေများတယ်။	 အထူးသဖြင့်တိုင်းပြည်	
ရဲ့	Capacity	ပေါ့နော်	အသွင်ကူးပြောင်းရေးကို	ပိုပြီးတော့	ရှေ့ရောက်	
အောင်	လုပ်တဲ့အခါမှာ	Capacity၊	Capacity	ပဲ	ပြောသွားကြတာတွေ	
များတယ်။	ဒါလည်း	ဟုတ်ပါတယ်။	Issue	တွေ	ဖြေရှင်းရမယ့်	ပြဿနာ	
တွေက	အရမ်းများလွန်းတယ်။	ဆိုတော့	ဘယ်ဟာကို	စကိုင်ရသင့်ဆို	
တာ	ကျမက	အဖြေမရှိသလို	 ဖြစ်နေတယ်။	ဆိုတော့	ကျမ	 ကောက်	
ချက်ဆွဲတယ်။	အဓိက	အစနိုင်ဆုံးနဲ့	အဖြစ်နိုင်ဆုံး	နိုင်ငံရေးအကြပ်အ	
တည်းကို	ဖြေရှင်းဖို့	လိုအပ်နေတာက	အခြေခံဥပဒေပဲ။	အားလုံးကို	စ	
နိုင်မယ့်ခရီးကလေ။	အခြေခံဥပဒေကို	Reform	လုပ်ဖို့ပေါ့နော်။	အဲ့ဒီရှု	
ထောင့်ကနေပြီးတော့	ကျမက	ဆွေးနွေးခဲ့ပါတယ်။”	
VOA ။	။	အဲ့တော့	ဒီလိုဆွေးနွေးတဲ့အပေါ်မှာကော	တုံ့ပြန်မှု	ဘယ်လို	
များ	ရခဲ့သလဲ။	
ဒေါ်ဇင်မာအောင်	။	 ။	 “တုံ့ပြန်မှုက	 အဓိကကတော့လေ	 တက္ကသိုလ်	
တခုလည်း	 ဖြစ်တဲ့အတွက်ကြောင့်မို့လို့	 ကျောင်းသားတွေနဲ့	 Policy	
Maker	တွေက	ဒီလက်တွေ့ဖြတ်သန်းခဲ့တဲ့သူတွေ၊	နောက်ပြီးလေ့လာ	
ထားတဲ့	သူတွေဆီကနေပြီး	ဒီ	Panel	ကနေတဆင့်	သူတို့ကလေ့လာ	
ချင်တဲ့	သဘောပေါ့နော်။	 ဒီအမေရိကန်	တက္ကသိုလ်က	 ကျောင်းသား	
တွေများတယ်။	နောက်ပြီးတော့	ဒီအမေရိကန်မှာရှိတဲ့	အရပ်ဖက်လူ့အ	
ဖွဲ့အစည်းတွေက	များတယ်။	သူတို့မရှင်းတာတွေပေါ့	ကျမတို့တင်ဆက်	
ခဲ့တဲ့အပေါ်မှာထက်ကို	 နောက်ထပ်	သိချင်နေတဲ့	သီးခြားသူတို့	 ကြား	
နေတဲ့	သတင်းတွေမှာဖြစ်နေတဲ့ဟာပေါ့နော်။	ဥပမာဆိုရင်၂၀၁၅	ရွေး	
ကောက်ပွဲဟာ	Free	and	Fair	ဖြစ်ပါ့မလားပေါ့။	ဒါမျိုးတွေပေါ့။	တကယ်	
လို့မဖြစ်ဘူးဆိုရင်	 တချို့ကတော့	 အမေရိကန်	 State	 Department	
က	ပုဂ္ဂိုလ်တွေကို	မေးတာတွေလည်းရှိတယ်။	အမေရိကန်က	ဘယ်လို	
ပြန်ပြီးတော့	ဘယ်ပေါ်လစီတွေ	ထပ်ချမှတ်မလဲပေါ့။	ဆိုတော့	ဒါမျိုးတွေ	

လည်း	 တွေ့ရတယ်	 မေးခွန်းတွေ	 တက်တာတော့နော်။	 အထူးသဖြင့်	
၂၀၁၅	ရွေးကောက်ပွဲနဲ့	ပတ်သက်လို့	မေးကြပါတယ်။”	
VOA ။	။	ဦးကိုကိုလှိုင်တို့	တက်တယ်ဆိုတဲ့	Panel	မှာရော	သူတို့အနေနဲ့	
ဘာတွေ	ဆွေးနွေးတယ်လို့	မဇင်မာအောင်	သိရပါလဲ။	
ဒေါ်ဇင်မာအောင်	။	 ။	 “အထူးသဖြင့်တော့	ဆရာဦးကိုကိုလှိုင်က	ဘာ	
ပြောသွား	သလဲဆိုတော့	သူတို့	အပြောင်းအလဲကို	Commitment	ရှိရှိနဲ့	
လုပ်နေတာကို	ပိုပြီးတော့	ပြောသွားတယ်ပေါ့နော်။	Commitment	ရှိ	
တယ်ဆိုတာတော့	ယုံပါ။	ဒါပေမဲ့	သူတို့မှာ	နိုင်ငံတော်အဆင့်မှာလည်း	
Capacity	မရှိဘူး။	ကိုင်တွယ်ရတဲ့	Issue	တွေက	အများကြီးပဲပေါ့လေ။	
စီးပွားရေးအရတွေ၊	Infrastructure	တွေ	ဘယ်လိုလုပ်ရတယ်ပေါ့နော်။	
ဆိုတော့	တိုင်းပြည်က	ဟို	ဘယ်လိုပြောမလဲ	အတိတ်က	ပိတ်ဆို့ထားခဲ့
တယ်ပေါ့နော်	အကူအညီတွေ	လိုတဲ့အကြောင်း	ရှိမယ်။	နောက်ပြီးတော့	
သေချာတာက	သူတို့ဟာ	Commitment	ရှိရှိနဲ့	လုပ်နေတယ်ဆိုတာမျိုး	
ဒါကို	ပြောသွားပါတယ်။	ဒါကို	လက်ရှိအစိုးရရဲ့	လုပ်နေတဲ့	အလုပ်တွေ	
အပေါ်မှာလေ	ချဉ်းကပ်ပြီးတော့	ပြောသွားပါတယ်။”	
VOA ။	။	သူတို့ကတော့	ဒီအပြောင်းအလဲတွေကို	ထောက်ခံဖို့၊	အကူအ	
ညီတွေ	ပံ့ပိုးပေးဖို့	သူတို့က	ပြောခဲ့တယ်ပေါ့နော်။	မဇင်မာအောင်	ကျ	
တော့	သူတို့နဲ့	နည်းနည်းလေးများ	ကွဲလွဲမလားလို့။	
ဒေါ်ဇင်မာအောင်	။	 ။	 “ဟုတ်ပါတယ်။	 ချဉ်းကပ်ပုံခြင်းတော့	 ကျမတို့	
မတူကြဘူးလေ။	တချက်ကဘာလဲဆိုတော့	ကျမက	အစိုးရမဟုတ်တဲ့	
အဖွဲ့အစည်းက	တက်ရတာဆိုလို့	ကျမတယောက်ပဲရှိတယ်။	ကျမအဲ့ဒီ	
Panel	 ထဲမှာ	 ကြည့်လိုက်တဲ့အခါကျတော့လေ။	 ဆိုတော့	 ကျမအ	
ရပ်	 ဖက်လူ့အဖွဲ့အစည်းအနေနဲ့ရော၊	 ဒီမိုကရေစီရေးတက်ကြွလှုပ်	
ရှားသူတစ်ယောက်	 အနေနဲ့ရောပေါ့နော်	 အမြင်တွေက	 တော့	
မတူကြဘူးပေါ့။	 ကျမက	 နိုင်ငံရေးအရ	 မြင်တာကတော့	
စိုးရိမ်တာကတော့	 အပြောင်းအလဲတွေက	 မြန်လွန်းအားကြီးတယ်။	
ဒါပေမဲ့	 ကျမတို့က	 အပြောင်းအလဲက	 ဘယ်မှာပဲ	 တွေ့ရလဲဆိုတော့	
ကျမထောက်ပြတဲ့အချက်ကလေ	Higher	Level	မှာပဲ	Engagement	
လုပ်နေတယ်။	နေပြည်တော်နဲ့	တကယ့်	Elite	Level	မှာပဲ	လုပ်နေပြီး	
တော့	အပြောင်းအလဲရဲ့	အရသာကို	သာမန်ပြည်သူတွေက	မခံစားရ	
သေးဘူး။	 သာမန်ပြည်သူတွေ	 ဘာလိုသလဲဆိုတော့	 စီးပွားရေးအ	
ခွင့်အလန်းတွေ၊	 ပညာရေးအခွင့်အလန်းနဲ့	 ဒီလူတွေရဲ့အခြေခံလိုအပ်	
ချက်တွေ	 ပြည့်စုံဖို့က	 ဒီအပြောင်းအလဲဟာ	 ထိထိရောက်	 ရောက်	
မဖြစ်သေးဘူး။	၃	နှစ်ကျော်ကြာလာတဲ့အခါမျိုးမှာ။	ဆိုတော့	ဒါ့အပြင်ကို	
နိုင်ငံရေးအရလည်းဟုတ်တယ်	ဒီမိုကရေစီ	အခြေခံဥပဒေကိုယ်တိုင်က	
ဒီမိုကရက်တစ်မဆန်တဲ့	 အရေးသားတွေ၊	 အသုံးအနှုန်းတွေအပြင်ကို	
စာပိုဒ်တွေ	 ပါနေတဲ့ဟာကို	ကျမ	 ထောက်ပြပြီးတော့	 ဆွေးနွေးတယ်။	
အကောင်းမြင်တာဟာ	လက်တွေ့နဲ့	နည်းနည်းဝေးသွားတာမျိုး	ဖြစ်နိုင်	
တယ်။	 ဒါကြောင့်မို့လို့	 အရှိတရားကိုပဲ	 မြင်ဖို့လို့ပဲ	 ကျမ	 ချဉ်းကပ်	
ပြီးတော့	ပြောပါတယ်။	လက်ရှိ	ပြည်သူတွေရဲ့	ဘ၀ရယ်၊	နိုင်ငံရေး	အရ	
အကြီးကျယ်ဆုံး	စိန်ခေါ်မှုဟာ	အခြေခံဥပဒေပဲ	ဒါကို	ကျမ	ချဉ်းကပ်ပြီး	
တော့	ပြောသွားပါတယ်။”	

အမေရိကန်တက္ကသိုလ်မှာ	မြန်မာ့အရေး	သုံးသပ်ဆွေးနွေး

VOA ၊	ဒီဇင်္ဘာ	၃	။	 ။	ပြုပြင်ပြောင်းလဲမှုတွေ	ဖော်ဆောင်နေတဲ့မြန်မာ	
နိုင်ငံမှာ	အသက်မပြည့်သေးတဲ့	ကလေးစစ်သားတွေ	ထပ်မံစုဆောင်း	

ခြင်း	မရှိတော့ဘူးဆိုပေမယ့်	မကြာခင်ကမှ	တပ်ထဲ	ရောက်လာကြတဲ့	

အသက်မပြည့်သေးသူ	 ကလေးစစ်သားတွေ	 အများအပြားရှိနေတုန်း	

ပဲဖြစ်ပါတယ်။	ဒီဇင်ဘာ	၁	ရက်နေ့က	စလို့	အသက်	၁၈	နှစ်	အောက်	

ကလေးစစ်သားတွေ	မရှိတော့အောင်	လုပ်ဆောင်မယ်လို့	မြန်မာအစိုးရ	

တာဝန်ရှိသူတွေ	ကတိပေး	ပြောဆိုထားတဲ့ကြားက	အခုလို	ကလေးစစ်	

သားတွေရှိနေတာဖြစ်ပါတယ်။	အပြည့်အစုံကိုတော့	ကိုဇော်ဝင်းလှိုင်က	

တင်ပြပေးပါမယ်။

မြန်မာနိုင်ငံက	သာယာလှပတဲ့	အပန်းဖြေ	ကမ်းခြေနေရာတွေ	

ထဲက	တခုဖြစ်တဲ့	ချောင်းသာရွာဟာ	ပြည်တွင်း	ပြည်ပက	လာရောက်	

လည်ပတ်သူတွေနဲ့	 ပြည့်နေပေမယ့်လည်း	 ဒေသခံရွာသားတွေဟာ	

ဆင်းရဲချို့တဲ့စွာနဲ့	 ဘ၀ရပ်တည်ရေးအတွက်	 ရုန်းကန်နေကြရတာပါ။	

ဒီအထဲမှာ	မင်းသူတို့	မိသားစုလည်း	ပါဝင်ပါတယ်။	အဲဒီလို	ဆင်းရဲနွမ်း	

ပါးတဲ့ဘ၀က	ရုန်းထွက်ပြီး	မိသားစုကို	ထောက်ပံ့ပေးချင်တဲ့	မင်းသူတ	

ယောက်	အိမ်မက်	မမက်ဘူးတဲ့	အခွင့်အရေးဗန်းပြပြီး	စစ်တပ်ထဲဝင်ဖို့	

စည်းရုံးသူ	ပွဲစားရဲ့လက်ချက်ကြောင့်	အသက်မပြည့်ခင်	၁၄	နှစ်သား	

အရွယ်မှာကတည်းက	သားစုဆောင်းရေးကတဆင့်	တပ်ထဲကို	ရောက်	

သွားပါတယ်။

ဒါပေမယ့်	စစ်တပ်ထဲရောက်သွားတဲ့အခါ	အပြင်မှာ	သူ့ကိုပြောပြ	

လိုက်တဲ့	အခြေနေတွေနဲ့	မိုးနဲ့မြေကွာခြားနေတာကို	တွေ့ရတဲ့ကြောင်း	

တပ်ထဲက	မကြာခင်ကမှ	ပြန်ထွက်ပြေးလာတဲ့	မင်းသူကပြောပါတယ်။

“သူတို့က	 ကျွေးတဲ့ဥစ္စာတွေက	 ကောင်းလည်းမကောင်းဘူး၊	

ပြီးတော့	နှိပ်စက်တယ်၊	ဆဲလည်းဆဲတယ်။	ဥပမာ-	မှားလို့ရှိရင်လည်း	

နည်းနည်းပါးပါး	သည်းညည်းမခံဘူး။	ပါးရိုက်တယ်။	တခါတလေကျရင်	

ချတယ်။	ပြီးရင်	တောင်စောင်းကနေပြီးတော့	ဆောင့်ကန်တယ်။	တခါ	

တလေကျရင်။	အဲဒီမှာကျတော့	ကိုယ့်လူ-သူ့လူ----တခါတလေကျရင်	

ပေါင်တွေပြတ်၊	 ခေါင်းတွေပြတ်…	 ဘာမှမရှိတော့ဘူး။	 ကျနော်လည်း	

ကြောက်ပြီးတော့	ပစ်တာပေါ့။ကိုယ်မှ	အတွေ့အကြုံမှရှိမှမရှိတာ။…”

ငယ်ငယ်ရွယ်ရွယ်နဲ့	 ရှေ့တန်းစစ်မျက်နှာပြင်ရောက်သွားတဲ့	

မင်းသူတယောက်	ထိတ်လန့်ကြောက်ရွံ့ရုံတင်မကပဲ	အရွယ်နဲ့	မလိုက်	

တဲ့	 ရက်စက်ကြမ်းတမ်းမှုတွေကို	 ကြုံတွေ့လိုက်ရတဲ့အတွက်	 စစ်တပ်	

ထဲက	ထွက်ပြေးလာတဲ့အချိန်မှာ	မျက်နှာသေနဲ့	စကားပြောရင်	ထစ်ငေါ့	

ထစ်ငေါ့နဲ့		ပြောတဲ့လူငယ်တဦးအဖြစ်	မိဘတွေထံကိုပြန်ရောက်လာခဲ့	

ပါတယ်။

အသက်မပြည့်သေးပဲ	 စစ်တပ်ထဲရောက်သွားတဲ့	 ရင်သွေးက	

ဖုန်းဆက်ပြီး	လာကယ်ဖို့	ပြောတဲ့အတွက်	စိုးရိမ်ပူပန်ရတဲ့အ	ကြောင်း	

ကိုလည်း	မိခင်ဖြစ်သူက	ပြန်ပြောပြပါတယ်။

“စိုးရိမ်တာပေါ့။	 ဖုန်းမဆက်တာ	 သုံးလလောက်ရှိနေပြီ	 သူတို့	

ဖုန်းမဆက်တော့လေ။	-	အရင်တုန်းကဆိုလို့ရှိရင်	ဖုန်းလှမ်းပြီးဆက်လို့

ရှိရင်	-အမေ၊	သားကို	ကယ်ပါအုံး၊	အမေ	အေးအေးဆေးဆေးမနေပါနဲ့-

ဘယ်လိုနေရတယ်ဆိုတာ	 သားပဲသိတယ်၊	 အဲလိုမျိုး	 ပြောနေတဲ့အ	

ခါတွေကျ	ကိုယ်က	အကုန်လုံး	ဖုတ်ပူမီးတိုက်ပေါ့နော်-”

မြန်မာစစ်တပ်ထဲမှာ	 အသက်မပြည့်သေးတဲ့	 ကလေးငယ်တွေ	

ဘယ်လောက်ရှိတယ်ဆိုတာ	အတိအကျမသိနိုင်ပေမယ့်	လွန်ခဲ့တဲ့	နှစ်	

အနည်းငယ်အတွင်း	 အသက်မပြည့်သေးတဲ့	 ကလေးစစ်သား	 ၅၀၀	

လောက်အထိ	 စစ်တပ်က	 ပြန်လွှတ်ပေးခဲ့ပါတယ်။	 အဲဒီပြန်လွတ်လာ	

သူတွေထဲက	အငယ်ဆုံးကလေးစစ်သားဟာ	အသက်	၁၁	နှစ်ပဲရှိတယ်	

လို့	ဆိုပါတယ်။

မင်းသူလိုပဲ	 ရန်ကုန်မြို့မှာ	 လစာကောင်းတဲ့	 နေ့စားအလုပ်က	

လေးများ	 ရနိုင်မလားဆိုတဲ့	 မျှော်လင့်ချက်နဲ့	 ဧရာဝတီမြစ်ကမ်းဘေး	

ကရင်ကျောက်ရွာကနေ	 ဇူလိုင်လတုန်းက	 ထွက်သွားတဲ့	 စန်းထက်	

ကျော်တယောက်လည်း	 မိခင်ထံ	 ငွေတွေပြန်ပို့နိုင်မယ်ဆိုတဲ့မက်လုံးနဲ့	

စစ်သား	စုဆောင်းရေးထဲ	ပါသွားခဲ့တယ်လို့	သားဖြစ်သူရဲ့	 ဓာတ်ပုံကို	

ပြပြီး	မိခင်ဖြစ်သူက	ပြန်ပြောပြပါတယ်။

“နစ်နစ်နာနာပဲ၊	ကိုယ်က	မခံစားနိုင်ဘူး၊	သူတို့	ရက်စက်တယ်ပဲ၊	

အခုက…ကလေးအသက်မပြည့်သေးတဲ့အတွက်	 ကိုယ်က	 ရက်စက်	

တယ်ပဲထင်တယ်။”

ကလေးငယ်တွေကု	ိပွဲစားတွေက	စစ်တပ်ထဲ	မ၀င်	၀င်ချင်အောင်	

နည်းမျိုးစုံသုံးပြီး	စည်းရုံးသိမ်းသွင်းခဲ့တယ်လို့	လေ့လာသူတွေက	ပြော	

ပါတယ်။	အခုချိန်ထိတော့	စန်းထက်ကျော်ဟာ	စစ်တပ်ထဲမှာပဲ	ရှိနေဆဲ	

ဖြစ်ပါတယ်။	 သူ့ကို	 ပြန်လွှတ်အောင်	 မိဘတွေအနေနဲ့	 လုပ်ဆောင်	

ပေးနိုင်ခြင်း	မရှိသေးပါဘူး။

စစ်တပ်ထွဲမှာ	ရှိနေစဉ်အတွင်း	အထက်အရာရှိတွေ	ခိုင်းတာကို	

ကြိုက်တာ	မကြိုက်တာအပထား	နောက်ပိုင်းမှာ	အဆင်ပြေအောင်သူတို့	

ခိုင်းတာကို	 အလိုက်သင့်လုပ်ပြီး	 နေထိုင်ခဲ့တယ်လို့	 မင်းသူကပြောပါ	

တယ်။

ကလေးစစ်သား	ပပျောက်ရေးပူးပေါင်း	လုပ်ဆောင်ကြဖို့	မြန်မာ	

အစိုးရနဲ့	 ကုလသမဂ္ဂအကြား	 နားလည်မှုရရှိထားပြီးတဲ့နောက်ပိုင်းမှာ

လည်း	ကလေးစစ်သား	စုဆောင်းမှုတွေက	ရှိနေဆဲဖြစ်ပါတယ်။

ကလေးစစ်သား	ပပျောက်ရေးအတွက်	နားလည်မှု	စာချွန်လွှာ	

လက်မှတ်ရေးထိုးထားတဲ့	 ILO	 နိုင်ငံတကာ	 အလုပ်သမားအဖွဲ့ချုပ်ရဲ့	

မြန်မာနိုင်ငံဆိုင်ရာ	ဌာနေကိုယ်စားလှယ်	Steve	Marshall	က	အခုလို	

ပြောပါတယ်။

“တိုးတက်မှုတော	့ ရှိလာနေပါတယ်။	 ကောင်းတော့	 ကောင်းမ	

သွားသေးဘူး။	အသက်မပြည့်သေးတဲ့	အမျိုးသားက	လေးငယ်တွေကို	

စစ်တပ်က	စုဆောင်းနေတာ	ကျနော်တို့	အခုချိန်ထိတွေ့နေရတုန်းပဲ။”

ဒီအတောအတွင်းမှာတော့	ကလေးစစ်သားစုဆောင်းတဲ့	 ပွဲစား	

တွေနဲ့	ပါဝင်ပတ်သက်	စစ်တပ်က	တာဝန်ရှိသူတွေအပေါ်	ထိထိရောက်	

ရောက်	အရေးယူမှုမရှိတဲ့အတွက်	ကလေးစစ်သား	စုဆောင်းမှု	တိုက်	

ဖျက်ရေးဟာ	မအောင်မြင်သေးတာ	ဆိုပြီးတော့လည်း	လူ့အခွင့်အရေး	

အဖွဲ့တွေက	ဝေဖန်ပြောဆိုနေပါတယ်။

မြန်မာစစ်တပ်အတွင်း	ကလေးစစ်သား	အများအပြားရှိနေဆဲပါ



Voice of Burma 948Page � December 8, 20�3

pmrsufESm 7 okd h

ဦးဝင်းတင်ရဲ့	ခေတ်စကား ဟံသာဝတီ	ဦးဝင်းတင်

အမျိုးသားဒီမိုကရေစီအဖွဲ့ချုပ်	 ဗဟိုကော်မတီဝင်	 သတင်းစာ	
ဆရာကြီး	ဦးဝင်းတင်ရဲ့	ခေတ်စကားအစီအစဉ်မှာ	အခုတပတ်မှာတော့	
ပြည်တွင်းမှာအပြောများနေတဲ့	 ငြိမ်းချမ်းရေးအဖွဲ့တွေနဲ့	 ကားပါမစ်အ	
ကြောင်း	ဆရာကြီးဦးဝင်းတင်	တင်ပြထားတာကို	VoB	 စာဖတ်ပရိတ်
သတ်ကြီးဖတ်ရှုနိုင်ဖို့	RFA	မှတဆင့်	ကူးယူဖ်ာပြ	ပေးလိုက်ပါတယ်ခင်	
ဗျာ။

ကိုခင်မောင်စိုးရေ	ကျနော်ဒီတပတ်ပြောချင်တာကတော့	 ဗမာ	
ပြည်မှာ	တော်တော်ကို	လှုပ်လှုပ်ရှားရှားဖြစ်နေတဲ့	သတင်းတစ်ပုဒ်	ကိ	
စ္စပြောချင်ပါတယ်။

အဲဒါကဘာလည်းဆိုတော့	 ငြိမ်းချမ်းရေးအဖွဲ့တွေကို	အခုအစိုး	
ရနဲ့ဆွေးနွေးနေတဲ့	အပစ်အခတ်ရပ်စဲရေး	စာချုပ်	ချုပ်ဖို့ဆိုပြီးတော့	ဆွေး	
နွေးနေတဲ့	လက်နက်ကိုင်အဖွဲ့အစည်းများပေါ့ဗျာ၊	အဲဒီအဖွဲ့အစည်းများ	
ကို	မော်တော်ကားတွေ	ပါမစ်တွေ	ထုတ်ပေးတယ်ဆိုတဲ့	သတင်းတွေ	
ဘာတွေပြတယ်။	 အဲဒီသတင်းက	 ဘာဘဲပြောပြော	 သတင်းကတော့	
တော်တော်	 ကိုမှန်တဲ့သတင်း	 ဖြစ်နေပြီ။	 ဖြစ်တဲ့အပြင်	 လူတိုင်းက	
လည်း	တော်တော်ကိုစိတ်ဝင်စားတယ်။

နောက်တခါ	 စိတ်ဝင်စားတဲ့အကြောင်းကလည်း	 ပေးလိုက်တဲ့	
ကားတွေကလည်း	 နည်းတဲ့အရေအတွက်မဟုတ်ဘူး၊	 ဒီ	 သတင်းက	
လည်း	 ဂျာနယ်တွေကလည်း	 အကုန်လုံးဝိုင်းရေးကြ	 ဆိုတော့	 တော်	
တော်ကို	ဆူပွက်နေတဲ့	 ခေတ်စကားတစ်ခုဖြစ်တယ်လို့	ကျနော်	 ပြော	
ချင်ပါတယ်။

ဒီလိုဗျ၊	ဒီ	ငြိ်မ်းချမ်းရေးအဖွဲ့တွေ	အခု	ဆွေးနွေးနေတဲ့ကြတဲ့ဟာ	
အားလုံးသိကြတဲ့အတိုင်းဘဲ	 တော်တော်များတယ်ဗျ၊	 ဆယ့်လေး	 ငါး	
ရှစ်ဖွဲ့	 ရှိတယ်၊	 ဒီအဖွဲ့တွေကို	 ပြည်တွင်းကိုလည်းခေါ်ပြီးတော့	လိုင်ဇာ	
တို့ဘာတို့မှာသွားဆွေးနွေးတယ်၊	နောက်တခါ	မကြာခင်မှာဆိုလို့ရှိရင်	
လည်း	ဘားအံတို့ဘာတို့မှာ	ဆွေးနွေးမယ်။	နောက်တခါ	ရန်ကုန်မြို့ကို	
လည်း	ခေါင်းဆောင်တွေဘာတွေခေါ်ပြီးတော့	တွေ့တယ်၊	ဒီလိုပေါ့ဗျာ	
အစုံပေါ့။

အဲဒီအထဲမှာ	 ထင်ရှားတဲ့အဖွဲ့အစည်းတွေကတော့	 ကရင်တို့၊	
ကရင်နီတို့	ABSDF	တို့	ကချင်တို့	နောက်	မွန်တို့	ရှမ်းတို့	စသည်ပေါ့	
ဗျာ၊	အဖွဲ့တွေက	တော်တော်စုံပါတယ်။	အဲဒီတော့	ဒီအဖွဲ့တွေကိုပေးတဲ့	
မော်တော်ကားတွေက	 ပါမစ်တွေက	 အားလုံး	 အစီးပေါင်း	 ၃,၀၀၀	
လောက်ရှိတယ်လို့ပြောတယ်၊	၃,၀၀၀	လောက်မှာ	အခု	အစီး	၁,၀၀၀	
လောက်ကတော့	ထုတ်ပြီးနေပြီ၊	ထုတ်ပြီးတော့	သုံးနေပြီပေါ့လေ၊	 ပါ	
မစ်တွေရပြီ၊	အစီး	၂,၀၀၀	လောက်	ကျန်သေးတယ်။

အစိုးရကနေပြီးတော့	ပေးတဲ့ပုံစံက	ဒီ	ပါမစ်တွေကိုထုတ်ပေးတဲ့	
အခါမှာ	 အခွန်တွေ	 ကင်းလွတ်ခွင့်တွေကလည်း	 ရသေးတယ်ဗျ၊	 ဒီ	
၄၀	ရာခိုင်နှုန်းလောက်ကို	လျော့ပေးတယ်။	ဒါ့အပြင်ကို	တခါ	တဆင့်	
ရောင်းစားလို့ရှိရင်လည်း	ကားတစီးကို	သိန်း	၅၀၀	လောက်ရတယ်ဆို	
တဲ့	သတင်းတွေကလည်း	ဖြစ်နေတယ်ဗျ။

ဒီ	သိန်း	 ၅၀၀	ဆိုတာ	 အောက်ဈေး၊	အထက်ဈေးက	သူ့ထက်	
များတဲ့ဈေးတွေလည်း	 ရတယ်လို့ပြောတယ်။	အဲဒီတော့	အဲဒီကိစ္စတွေ	
နဲ့ပတ်သက်ပြီးတော့	သတင်းတွေက	ဘာထပ်ဖြစ်ပြန်သလဲဆိုတဲ့အခါ	
ကျတော့	ဒီ	 ငြိမ်းချမ်းရေးအဖွဲ့တွေကို	ဒီဟာတွေပေးတဲ့ဟာက	ပေးချင်	
လို့ပေးတာမဟုတ်ပါဘူးတဲ့၊	 ဒီတွေဟာအကုန်လုံးက	 ၀န်ကြီးဦးအောင်	
မင်းတို့ဘာတို့	ရှင်းချက်ပေါ့ဗျာ။

ဒါတွေဟာ	အကုန်လုံးဟာ	အစိုးရအဖွဲ့ကို	တင်ပြတယ်၊	တင်ပြ	

ရတဲ့အကြောင်းက	ဘာလဲဆိုတော့	ဒီငြိမ်းချမ်းရေးအဖွဲ့တွေဟာ	ကား	
သွင်းထားတာတွေဟာ	သူတို့မှာ	ကားတွေဟာအများကြီးဘဲတဲ့၊	ဘယ်	
လိုသွင်းတယ်တော့	 မသိဘူးပေါ့။	 အဲဒီသွင်းတဲ့ကားတွေကို	 သူတို့က	
အလွတ်မောင်းနေကြတာ၊	စီးနေကြတာ၊	အဲဒီတော့	ဒီလိုသာ	မောင်း	
နေကြမယ်ဆိုရင်	 နောင်ကို	 ဥပဒေနဲ့ငြိစွန်းတာတွေဘာတွေပေါ်လာ
ရင်	 မကောင်းဘူးဆိုပြီးတော့	 ပါမစ်ထုတ်ပေးတာတဲ့	 ဆိုပြီးတော့	 ဦး	
အောင်မင်းတို့က	ပြောတယ်။

ပါမစ်ထုတ်ပေးတယ်ဆိုတဲ့နေရာမှာလည်း	 ဒါ	 သမ္မတဆီကို	
တင်ပြတယ်၊	သမ္မတကလည်း	ဒီဟာကို	အားလုံးနဲ့ညှိလုပ်ပါဆိုပြီးတေ
ာ့	၀န်ကြီးအဖွဲ့	၀န်ကြီးအားလုံးပါတယ်လို့ပြောတယ်၊	၀န်ကြီးအားလုံးက	
နေ	သဘောတူ	ထောက်ခံလိုက်တဲ့အတွက်	ဒီကားပါမစ်	ပေးတယ်လို့	
ပြောတယ်။

ထားတော့ဗျာ	 ဒီဟာတွေက	 သာမာန်အားဖြင့်တော့	 ထုံးစံအ	
တိုင်းဘဲ	 ကျနော်တို့တွေက	 ဒါတွေက	 မသိကြဘူးပေါ့၊	 တိုင်းပြည်က	
လူတွေက	သာမာန်လူထုကတော့	 မသိဘူး။	သတင်း	သဲ့သဲ့ကြားရင်	
သတင်းစာထဲပါမယ်၊	 သတင်းစာထဲပါတာသည်ပင်လျှင်	 လူတွေက		
သိပ်နားလည်တာမဟုတ်ဘူးနော်။	ဘာဖြစ်လို့လည်းဆိုတော့	ဒီလိုကိစ္စ	
တွေက	ပါမစ်တွေတို့၊	အခွန်းကင်းလွတ်ခွင့်တို့၊	အစီးရေဘယ်လောက်	
တို့	ဆိုတာတွေက	တော်တော်ကိုနားလည်ဖို့ခက်တဲ့	ကိစ္စတွေပေါ့ဗျာ။

ဒါပေမယ့်	ကျနော်ပြောချင်တာက	ဘာပြောချင်သလဲဆိုတော့	
ဒီလိုကိစ္စတွေဟာ	 ရိုးရိုးတန်းတန်းတွေဖြစ်ရဲ့လား၊	 ရိုးရိုးသားသားတွေ	
ဟုတ်ရဲ့လား၊	 ဒီလိုလည်းစဉ်းစားလို့ရတယ်၊	 ဒါတွေနဲ့ပတ်သက်ပြီး	
တော့	တိုင်းရင်းသားအဖွဲ့အစည်းတွေကလည်း	ဒါတွေကို	လက်ခံတာ	
ဟာ	 လက်ခံသင့်သလား၊	 လက်မခံသင့်ဘူးလား၊	 ဒါတွေလည်း	 စဉ်း	
စားစရာ၊	 ဆွေးနွေးစရာကိစ္စတွေ	 ဖြစ်တယ်လို့	ကျနော်တို့ယူဆလို့	 ရ	
တယ်ပေါ့ဗျာ။

အဲဒီတော	့ ကောင်းပြီ၊	 အဲဒါတွေနဲ့ပတ်သက်ပြီးတော့	 ဒီဟာ	
တွေကို	ဒီလောက်နဲ့ပြီးသလားဆိုတော့	ဒီလောက်နဲ့လည်း	မပြီးဘူးဗျ။	
ဒီဟာတွေကိုတဲ့	ဒီ	ငြိမ်းချမ်းရေးအဖွဲ့တွေကိုက	နော်	အခု	၀န်ကြီးတွေ	
ဘာတွေပါဝင်တဲ့	 ၀န်ကြီးဦးအောင်မင်းတို့	 ပါဝင်တဲ့အဖွဲ့တွေပေါ့ဗျာ၊	
ဒီ	 ငြိမ်းချမ်းရေးအဖွဲ့တွေ	 ကိုယ်တိုင်ကနေပြီးတော့	 ဒီပါမစ်တွေကို	
ပြန်ပြီးတော့	 သူတို့က၀ယ်တယ်၊	 ၀ယ်ပြီးတော့	 အပြင်မှာ	 သူတို့က	
ပြန်ပြီးတော့	 ရောင်းစေတယ်ဆိုတဲ့သတင်းကလည်း	 MPC	 ပေါ့ဗျာ၊	
Myanmar Peace Center	 ပေါ့နော်၊	 မြန်မာ	 ငြိမ်းချမ်းရေး	ဗဟိုအဖွဲ့	
ပေါ့နော်၊	 ဗဟိုအဖွဲ့၊	 ဒီအဖွဲ့ကလည်း	 သူတို့	 ဒီပါမစ်တွေပြန်ပြီးတော့	
ရှင်းရှင်းပြောရရင်တော့	သူတို့ထုတ်ပေးတယ်၊	ထုတ်ပေးပြီးတော့	အဲ	
ဒီဟာတွေကိုလည်း	ပြန်ပြီးတော့ဝယ်တယ်၊	သူတို့ပြန်ဝယ်တယ်၊	၀ယ်	
ပြီးတော့	 အပြင်မှာ	 သူတို့ကရောင်းစေတယ်ဆိုတဲ့	 သတင်းတွေက	
လည်းဖြစ်နေတယ်။

ဒီသတင်းက	 မှန်ဖို့ဖြစ်လာတဲ့အခြေအနေက	 ဘာလည်းဆို	
တော့	 မကြာခင်တုန်းက	နာမည်ကျော်	 ၀န်ကြီးတစ်ပါးပေါ့ဗျာ၊	 ဒေါက်	
တာစိန်ဝင်းတို့ရဲ့	ညွန့်ပေါင်းအစိုးရအဖွဲ့မှာ	အရင်တုန်းက	နိုင်ငံခြားရေး	
ဝန်ကြီးအဖြစ်	 ဆောင်ရွက်ခဲ့ဘူးတဲ့	 ပီတာလင်းပင်	ဆိုတဲ့	 ပုဂ္ဂိုလ်	 ရှိပါ	
တယ်။	ပီတာလင်းပင်က	သူက	တော်တော်ရိုးရိုးသားသားကို	ပြောတဲ့	
ပုဂ္ဂိုလ်၊	ရှင်းရှင်းလင်းလင်း	ပြတ်ပြတ်သားသား	ပြောတဲ့လူ၊	အခု	ဒီမှာ	

ဝင်လာတဲ့အခါကျတော့	သူက	ဘာပြောသလဲဆိုတော့	 ၀န်ကြီးတွေနဲ့	
တွေ့တယ်၊	 ဦးအောင်မင်းနဲ့	 ဦးစိုးသိန်းနဲ့တွေ့တယ်၊	 တွေ့တဲ့အခါမှာ	 ဦး	
စိုးသိန်းတို့	 ဘာပြောလဲ၊	 ဦးအောင်မင်းတို့	 ဘာပြောလဲဆိုတဲ့အခါကျ	
တော့	ခင်ဗျားလိုချင်ရင်	ဟော့ဒီမှာ	သိန်း	တစ်ထောင်	ခင်ဗျားသုံးဖို့ပေး	
မယ်၊	 နောက်တခါ	 ခင်ဗျားကို	 ကျနော်တို့မှာ	 ကားသုံးစီးပါလာတယ်၊	
ခင်ဗျား	 တစ်စီးယူလိုက်၊	 နောက်တခါ	 အင်းလျားကန်စောင်းမှာ	 ကျ	
နော်တို့	 ဗိုလ်ချုပ်တွေနေသွားတဲ့	တိုက်ခန်းတွေရှိတယ်၊	အိမ်ခန်းတွေ၊	
အဲဒီ	တိုက်တွေကို	အကုန်လုံး	ဗိုလ်ချုပ်တွေက	အခု	တပ်ထဲတွေပြန်နေ	
ကြတယ်၊	သူတို့က	သူတို့ဟာသူတို့	အိမ်ဆောက်တယ်ပေါ့ဗျာ။

အဲဒီအခါကျတော့	 အင်းလျားကန်စောင်းမှာရှိတဲ့	 တိုက်တွေက	
အခန်းတွေက	လစ်လပ်သွားတယ်၊	အဲဒီလစ်လပ်သွားတဲ့အတွက်	အဲဒီ	
လစ်လပ်တဲ့နေရာတွေက	 ခင်ဗျားလက်ညှိုးထိုးပြ	 ကြိုက်တဲ့အခန်းယူ	
လို့ဆိုပြီးတော့	ပြောတယ်ဆိုပြီးတော့	ပီတာလင်းပင်က	မီဒီယာတွေမှာ	
ဖွင့်ချတယ်ဗျ၊	ပြောတယ်။	ဒီသတင်း	မဖြစ်ခင်လေးမှာတင်	တခြား	မီဒီ	
ယာတစ်ခုမှာ	 ဦးအောင်မင်းကနေပြီးတော့	 ပြောတယ်၊	 ပီတာလင်းပင်	
က	သူတို့ဆီမှာလာပြီးတော့	အခွင့်အရေးတွေတောင်းတယ်ဆိုပြီးတေ
ာ့လည်းပြောတယ်။

ဒါ	ဖြစ်တတ်တဲ့သဘော	ပြောပါတယ်နော်။	အပြန်အလှန်	စွပ်စွဲ	
ကြတာ။	 အဲဒီအခါမှာ	 ပီတာလင်းပင်ကပြောတယ်၊	 ဟုတ်တယ်	 ကျ	
နော်	အခွင့်ရေးသွားတောင်းတယ်၊	အခွင့်အရေးတောင်းတာက	သူတို့	
ဆီက	အလကားရဖို့	အခွင့်အရေးတောင်းတာမဟုတ်ဘူး၊	 ဥပမာ	 မြေ	
ဂရမ်ကိစ္စ၊	သို့မဟုတ်လည်း	 ခြံမြေတွေကိစ္စ၊	 နောက်	အိမ်ခန်းကိစ္စပေါ့	
ဗျာ။	အဲဒါတွေကို	 လျှောက်ထားခွင့်ပေးဖို့အတွက်	 ခွင့်တောင်းတာ	သူ	
တို့ကို၊	 သူတို့ဆီက	 အလကားရဖို့	 တောင်းတာမဟုတ်ဘူးလို့	 ပီတာ	
လင်းပင်က	ပြန်ရှင်းတယ်။

ဆိုတဲ့အခါကျတော့	 ဒီ	 အပြန်အလှန်တွေကိစ္စတွေဟာ	 ဒါဟာ	
ကြာရင်	 ဒီလိုဟာမျိုးတွေဟာ	 ငြိမ်းချမ်းရေးလုပ်ငန်းတွေ	 ဘာတွေမှာ	
ထိခိုက်လာစရာရှိတယ်၊	 နောက်တစ်ခါ	 ဒီဟာတွေကို	 ဆွေးနွေးနေတဲ့	
ငြိမ်းချမ်းရေးအဖွဲ့အစည်းတွေရဲ့	 ခေါင်းဆောင်တွေအပိုင်းတွေမှာလည်း	
အရှုပ်အရှင်းတွေ	ပေါ်လာနိုင်တယ်လို့	ကျနော်တို့ကယူဆတယ်။	အဲဒီ	
တော့	ကျနော်ပြောချင်တာက	ဘာလည်းဆိုတော့	ဒီလိုဟာမျိုးတွေက	

ကျနော်တို့	တိုင်းပြည်မှာ	ဟိုး....	တုန်းကလည်း	ရှိခဲ့တာဘဲ၊	ဆိုပါတော့	
ဗျာ	ကျနော့မိတ်ဆွေ၊	ကျနော့	ဆရာသမားလို့လည်း	ကျနော်ပြောလို့	
ရပါတယ်၊	ဦးချမ်းအေးပေါ့ဗျာနော်၊	ဦးချမ်းအေး	ကျနော်နဲ့အလွန်ရင်းပါ	
တယ်၊	 ကျနော့	 ဆရာသမားလို့ပြောတဲ့အကြောင်းက	 ကျနော်	 သူစာ	
ဖတ်ပုံလေးကို	ကျနော်သဘောကျပြီးတော့	ကျနော်က	သူ့ကို	ဆရာသ	
မားလိုကို	 စိတ်ထဲမှာ	 ခံစားရတာပြောတာပါ။	 ကျနော်နဲ့သူနဲ့က	 ဒီ	
လောက်ကြီးတော့	စာနဲ့ပေနဲ့	နိုင်ငံရေးနဲ့	ဆက်သွယ်တဲ့ဟာ	မဟုတ်ပါ	
ဘူး။

သို့သော	်ဘာဘဲပြောပြော	ကိုချမ်းအေးဆိုပါတော့	သူတို့	ခေတ်	
တုန်းက	လွန်ခဲ့တဲ့နှစ်ပေါင်း	ငါးဆယ်ကျော်ပေါ့ဗျာ၊	ငါးဆယ်ကျော်တုန်း	
ကဆို	ကိုချမ်းအေးတို့	အလင်းဝင်လာတယ်၊	အဲဒီအခါမှာ	အစိုးရကနေ	
ပြီးတော့	 သူတို့ကို	 ဖော့ဦးထုတ်တွေပေးတယ်ဗျ၊	 ဖော့ဦးထုတ်တွေ	
စောင်းဖို့၊	 အဲဒီတော့	 အပြင်မှာကျတော့	 သတင်းဘယ်လိုဖြစ်သလဲဆို	
တော့	 လက်နက်နဲ့	 ဖော့ဦးထုတ်လဲတယ်ဆိုပြီးတော့	သတင်းတွေဖြစ်	
တယ်ဗျနော်။	ဆိုလိုတာက	လက်နက်ချတာကိုး	ကိုချမ်းအေးတို့က။

အဲဒီတော့	 ကိုချမ်းအေးတို့ခေတ်တုန်းကဆိုရင်	 ဖော့ဦးထုတ်	
လောက်နဲ့ပြီးတဲ့	 ကိစ္စမျိုးဟာ	 အခု	 ဒီနေ့အခါမှာ	 သိန်းပေါင်း	 ထောင်	
ပေါင်းများစွာတန်တဲ့	 မော်တော်ကားတွေ၊	 အိမ်ယာတွေ၊	 အခွင့်အရေး	
တွေ၊	အဲဒါတွေနဲ့ပတ်သက်နေတဲ့အခါကျတော့	ဒီဟာတွေဟာ	ကြာရင်	
တိုင်းပြည်ရဲ့	 နိုင်ငံရေးကိစ္စတွေမှာ	 အရှုပ်အထွေးတွေ	 ပေါ်မှာစိုးတယ်၊	
နောက်တစ်ခုက	ဒါတွေက	ထောက်လှမ်းရေးနည်းတွေဗျ။	နိုင်ငံရေးကိ	
စ္စတွေမှာ	ထောက်လှမ်းရေးနည်းတွေနဲ့	ကျင့်သုံးပြီးတော့	အခွင့်အရေး	
တွေ	ပေးတယ်ဆိုတာမျိုးတွေ	 ဖြစ်နေတဲ့အခါကျတော့	 ကြာရင်	ဒါဟာ	
တိုင်းပြည်မှာ	တိုင်းပြည်ရဲ့	 ငြိမ်းချမ်းရေးကိစ္စတွေ	 ဆွေးနွေးတဲ့ဟာတွေ	
ထိခိုက်လာမှာစိုးရတယ်လို့	ကျနော်ပြောချင်ပါတယ်။

ဒါကို	 သက်ဆိုင်ရာ	 တာဝန်ရှိတဲ့လူတွေကလည်း	 လူကြီးတွေ	
ပေါ့ဗျာ၊	 ဥပမာ	 သမ္မတအပါအ၀င်ပေါ့။	 အဲဒီတော့	 ဒီကိစ္စမှာ	 သမ္မတ	
ကိုယ်တိုင်	 သိတယ်လို့	 ပြောတာကိုး။	 အဲဒီတော့	 သမ္မတကနေစပြီး	
တော့	 ဒီကိစ္စတွေကိုစပြီးတော့	 ကွပ်ကဲဖို့	 လိုတယ်၊	 စိစစ်ဖို့	 လိုတယ်၊	
ဆန်းစစ်ဖို့	 လိုတယ်၊	 ဖြေရှင်းဖို့	 လိုတယ်လို့	 ပြောချင်ပါတယ်။	 ဒီ	
လောက်ပါဘဲခင်ဗျ။ ÐÐÐÐÐ

RFA ၊	ဒီဇင်္ဘာ	၄	။	 ။	 ဖွဲ့စည်းပုံအခြေခံဥပဒေ	 ပြုပြင်ပြောင်းလဲရေးအ	
တွက်	 လေးပွင့်ဆိုင်တွေ့ဆုံဖို့	 တောင်းဆိုခဲ့တာကို	 နိုင်ငံတော်သမ္မတ	
ကြီးဘက်က	အချိန်အခါမသင့်သေးဖူးလို့	 ပြောဆိုနေတာဟာ	အဲဒီလို	
တွေ့ဆုံလိုတဲ့	ဆန္ဒမရှိလို့သာဖြစ်တယ်	လို့	 ဒေါ်အောင်ဆန်းစုကြည်က	
ထပ်မံပြောကြားလိုက်ပါတယ်။

“တွေ့ရမယ့်အချိန်က	ဒီအချိန်လေ၊	ဖွဲ့စည်းပုံအခြေခံဥပဒေ	ပြု	
ပြင်ပြောင်းလဲရေးကို	 လွှတ်တော်အတွင်းက	 ကော်မတီကနေပြီးတော့	
လုပ်နေတဲ့အချိန်မှာ	တပြိုင်နက်ပေ့ါနော်၊	ဆွေးနွေးသင့်တာတွေကို	ဆွေး	
နွေးသွားလို့ရှိရင်	ပိုပြီးတော့	အဆင်ပြေမှာပေ့ါ၊	အဲဒီလို	အဆင်ပြေချင်	
လို့ကို	ဒီအချိန်မှာဆွေးနွေးဖို့	တောင်းဆိုတာပဲ၊	တွေ့ချင်ရင်အလွယ်လေး	
ပါ၊မတွေ့ချင်ရင်တော့	အကြောင်းပြချက်တွေကတော့	ပြနိုင်တာပေါ့”

RFA	က	တင်ဆက်နေတဲ့	ဒီမိုကရေစီခရီးကြမ်း	နဲ့	ဒေါ်အောင်ဆန်း	
စုကြည်	အစီအစဉ်အတွက်	မနေ့ညနေက	ဆက်သွယ်မေးမြန်းခဲ့ရာမှာ	
ဒေါ်အောင်ဆန်းစုကြည်က	ခုလိုဖြေကြားခဲ့တာဖြစ်ပါတယ်။	ဒါ့အပြင်မြန်	

မာပြည်မှာ	အစိုးရနဲ့	အပစ်အခတ်ရပ်စဲတဲ့အဖွဲ့တချို့က	ကားတင်သွင်း	
ခွင့်ပါမစ်တွေလက်ခံရယူနေကြတာနဲ့ပတ်သက်ပြီး	မေးမြန်းရာမှာတော့	
အဲဒီ	 ကားပါမစ်ယဉ်ကျေးမှုကို	 သူလက်မခံဘူးလို့	 ဒေါ်အောင်ဆန်းစု	
ကြည်က	ပြောပါတယ်။

“ကျမကတော့	မကြိုက်ဘူး၊	ဒါက	ဘယ်လိုအဓိပ္ပာယ်၊	ဘယ်လို	
ရည်ရွယ်ချက်နဲ့လုပ်တာဆိုတာလည်း	 ကျမနားမလည်ဘူး၊	 ကားပါမစ်	
က	ကားပါမစ်သတ်သတ်ကိစ္စပေါ့နော်၊	သူ့ဘာသာသူ	သူ့လမ်းနဲ့သူသွား	
ရမှာ၊	အပစ်အခတ်ရပ်စဲရေးအဖွဲ့တွေကနေတဆင့်	တိုင်းရင်းသားတွေ	
ကို	ကူညီချင်တယ်ဆိုရင်	တခြားဖွံ့ဖြိုးရေးအစီအစဉ်တွေနဲ့	အများကြီး	
ကူညီလို့ရတာပဲ”

တဆက်တည်းမှာပဲ	 အမျိုးသမီးဗိုလ်လောင်းတွေ	 ပထမဆုံးအ	
ကြိမ်ခေါ်ယူနေတဲ့	 ကိစ္စနဲ့ပတ်သက်လို့တော့	 အခုလို	 အမျိုးသမီးတွေ	
တပ်မတော်ထဲပါဝင်လာမယ့်	 ကိစ္စဟာကောင်းမွန်တဲ့လုပ်ရပ်ဖြစ်တယ်
လို့	ဒေါ်အောင်ဆန်းစုကြည်က	ကြိုဆိုလိုက်ပါတယ်

တွေ့ဆုံဖို့	အစိုးရဆန္ဒမရှိဟု	ဒေါ်အောင်ဆန်းစုကြည်	ထပ်မံပြောကြာ

VOA ၊	ဒီဇင်္ဘာ	2	။	 ။	 လူထိခိုက်သေဆုံးမှုတွေရှိတဲ့အထိ	 ဖြစ်နေတဲ့	
ထိုင်းနိုင်ငံ၊	ဘန်ကောက်မြို့က	ဆန္ဒပြပွဲကို	 မြန်မာနိုင်ငံသားတွေအနေ	

နဲ့သတိထားကြဖို့	ထိုင်းနိုင်ငံဆိုင်ရာ	မြန်မာသံအမတ်ကြီးက	သတိပေး	

လိုက်ပါတယ်။	 သီတင်းပတ်နဲ့ချီ	 ကြာလာပြီဖြစ်တဲ့	 ထိုင်းဆန္ဒပြပွဲတွေ	

ကြောင့်မို့လည်း	 မြန်မာစီးပွားရေးလုပ်ငန်းတချို့မှာပါ	 ဂယက်ရိုက်ခတ်	

မှုတွေ	ရှိလာနေတာပါ။	ထိုင်းဝန်ကြီးချုပ်	ကတော့	ဒီဆန္ဒပြပွဲတွေအဆုံး	

သတ်စေဖို့	ဥပဒေနဲ့အညီ	တတ်နိုင်သမျှ	ဆောင်ရွက်ပေးမယ်လို့	ပြောဆို	

လိုက်ပါတယ်။		ဘန်ကောက်က	နောက်ဆုံးအခြေနေ	အသေးစိတ်ကို	

မနန္ဒာချမ်းက	တင်ပြပေးထားပါတယ်။

သီတင်းပတ်တွေနဲ့ချီ	 ကြာလာပြီဖြစ်တဲ့	 ဆန္ဒပြပွဲတွေ	 အဆုံး	

သတ်နိုင်ရေး	 ထိုင်းဝန်ကြီးချုပ်	 ယင်းလတ်ရှင်န၀ပ်နဲ့	 အစိုးရဆန့်ကျင်	

ရေးဆန္ဒပြခေါင်းဆောင်တို့	 တွေ့ဆုံခဲ့ကြပြီးနောက်	 	 ထိုင်းဝန်ကြီးချုပ်	

က	 သူ့အနေနဲ့ဥပဒေနဲ့မညီတဲ့တောင်းဆိုချက်တွေကိုလိုက်လျောမှာမ	

ဟုတ်ဘူးလို့ပြောဆိုလိုက်ပါတယ်။	ထိုင်းစစ်တပ်ရဲ့	အကူအညီနဲ့	အစိုးရ	

ဆန့်ကျင်ရေး	ဆန္ဒပြခေါင်းဆောင်	ဆူထက်	သောင်ဆူဘန်	 (Suthep	

Thaungsuban)	နဲ့	၀န်ကြီးချုပ်	ယင်းလတ်တို့	မနေ့ညနေက	တွေ့ဆုံခဲ့	

ကြတာပါ။	၀န်ကြီးချုပ်ကတော့	ထိုင်းပြည်သူတွေ	ကျေနပ်အောင်	ဥပဒေ	

နဲ့အညီ	သူတတ်နိုင်တာ	ဘာမဆို	လုပ်ဆောင်ပေးဖို့	ဆန္ဒရှိပါတယ်လို့	

အခုလို	ပြောဆိုခဲ့ပါတယ်။

“ထိုင်းပြည်သူတွေ	ငြိမ်းချမ်းဖို့အတွက်	ကျမတတ်နိုင်တာ	ဘာမ	

ဆို	လုပ်ပေးဖို့	ဆန္ဒရှိပါတယ်။	ထိုင်းအစိုးရ	အနေနဲ့လည်း	အစိုးရဆန့်	

ကျင်ရေး	ဆန္ဒပြခေါင်းဆောင်တွေနဲ့	 နောက်ထပ်ဆွေးနွေးမှုတွေလုပ်ဖို့	

ဆန္ဒရှိပါတယ်။	ဒါပေမဲ့လည်း	သူတို့	တောင်းဆိုချက်တွေအတိုင်းဆိုရင်	

တည်ဆဲဥပဒေအရ	-	လက်ရှိ	ပြဿနာတွေ	ပြေလည်	စေမယ့်နည်းလမ်း	

ကျမ	မမြင်ပါဘူး။”

အစိုးရဆန့်ကျင်ရေးဆန္ဒပြသူတွေက	 ထိုင်းဝန်ကြီးချုပ်	 ယင်း

လတ်နှုတ်ထွက်ပေးဖို့နဲ့	 ကြားဖြတ်အုပ်ချုပ်ရေး	ကောင်စီဖွဲ့စည်းရေး၊ပြီး	

တော့	 လွှတ်တော်ဖျက်သိမ်းရေးတောင်းဆိုနေတာပါ။	 ဘန်ကောက်	

မှာတော့	 ဒီကနေ့	 အထိ	ဆန္ဒပြပွဲတွေဆက်လက်	 ဖြစ်ပွားနေပါတယ်။	

သီတင်းပတ်တွေနဲ့ချီ	 ကြာလာပြီဖြစ်တဲ့	 ဒီဆန္ဒပြပွဲတွေအတွင်း	 အခု	

ချိန်ထိ		သေဆုံးသူ	အနည်းဆုံး	၃	ဦးရှိသွားပြီဖြစ်သလို၊	ထိခိုက်ဒဏ်ရာ	

ရ	သူတွေဦးရေဟာလည်း	 ၅၀	 ကျော်သွားပြီဖြစ်ပါတယ်။	ထိုင်းအစိုးရ	

ကလည်း	ဘန်ကောက်မြို့ခံတွေကို	လုံခြုံမှုအတွက်	ညဘက်	အပြင်မ	

ထွက်ကြဖို့	တိုက်တွန်းထားပါတယ်။

ဒါကြောင့်	 ဘန်ကောက်မြို့မှာရှိနေတဲ့	 မြန်မာနိုင်ငံသားတွေအ	

နေနဲ့	သတိထား	သွားလာကြဖို့နဲ့	ဒီဆန္ဒပြပွဲတွေမှာ	ပါဝင်ပတ်သက်ခြင်း	

မလုပ်ကြဖို့	ဘန်ကောက်-မြန်မာသံရုံးကလည်း	ကြေညာချက်ထုတ်ပြန်	

ထားတဲ့အကြောင်း	ထိုင်းနိုင်ငံဆိုင်ရာ	မြန်မာသံအမတ်ကြီး	ဦးတင်ဝင်း	

က	သတိပေးပြောဆိုခဲ့ပါတယ်။

“အဓိကကတော့	 နှစ်ချက်ပဲရှိပါတယ်။	တအချက်ကတော့	 မိမိ	

ကိုယ်မိမိ	လုံလုံခြုံခြုံနဲ့	နေကြထိုင်ကြပေါ့ဗျာ။	အဲ့ဒါမျိုး	ကျနော်ကပြော	

တာပေါ့။	 ဒုတိယအချက်ကတော့	ဆန္ဒပြတဲ့ထဲမှာပါဝင်ပတ်	သက်တာ	

မျိုးမလုပ်ဖို့ပေါ့။	 ဘာကြောင့်လဲဆိုတော့	 ဟိုတနေ့က	 ခိုက်ရန်ဖြစ်ကြ	

တယ်ပေါ့နော်။	ရှပ်နီနဲ့	ကျောင်းသားတွေလို့ပြောတယ်။	အဲ့ဒီမှာသေဆုံး	

တဲ့ထဲမှာ	 ကမ္ဘောဒီးယား	 တယောက်ပါတယ်လို့လည်းကြားတယ်။	

စသည်ဖြင့်ပေါ့ဗျာနော်။	 အဲ့ဒီမှာ	 ကျနော်တို့	 မြန်မာနိုင်ငံသားတွေက	

လည်း	သန်းနဲ့ချီပြီးရှိတာကိုး။	သန်းနဲ့ချီရှိတော့	အဲ့လိုမျိုးတွေထဲမှာ	 ပါ	

ကောင်းပါသွားနိုင်တယ်	ပေါ့နော်။

ဟိုးအရင်ကလည်း	 ပါခဲ့ဖူးတယ်လို့	 ကြားရတယ်။	 အခုလည်း	

ပါနေနိုင်တယ်	 စသည်ဖြင့်	အနေအထားလေးတွေအရ	ကျနော်လည်း	

စိတ်ပူပြီးတော့	အဲ့ဒီမှာ	 မပါသင့်ဘူးပေါ့နော်။	 ဒါကြောင့်	ကျနော်တို့က	

နှစ်နိုင်ငံဆက်ဆံရေးပေါ့	နှစ်နိုင်ငံချစ်ကြည်ရေးကလည်း	ကောင်းနေတဲ့	

အခါကျတော့	ချစ်ကြည်ရေး	ထိခိုက်သွားနိုင်တဲ့ဟာမျိုးဆိုတော့	Demon	

stration	မှာ	မပါသင့်ဘူးပေါ့။	အားလုံးပါပဲ	ဒီအချိန်မှာကတော့	အထူး	

သဖြင့်တော့	 မိမိကိုယ်မိမိလုံခြုံရေးပေါ့နော်	အထူးသတိပြုဖို့ဆိုတာမျိုး	

ကိုပဲ	ကျနော်က	မှာချင်ပါတယ်။”

ဒါ့အပြင်	 အခုလို	 ဆန္ဒပြပွဲတွေ	 ဆက်ဖြစ်နေသေးတဲ့	 အတွက်	

လည်း	ကြာလာတာနဲ့	အမျှ	စီးပွားရေးလုပ်ငန်းတွေမှာပါ	ထိခိုက်မှုတွေ	

ရှိလာနေတယ်လို့	ဘန်ကောက်မြို့မှာ	တည်းခိုခန်းငယ်လေးဖွင့်လှစ်ပြီး	

ငွေလွှဲလုပ်ငန်းလည်း	လုပ်ကိုင်သူ	မြန်မာစီးပွားရေးလုပ်ငန်းရှင်တဦးက	

ဗွီအိုအေကို	ပြောပါတယ်။

“ကျနော်အဓိကလုပ်နေတဲ့	 စီးပွားရေးလုပ်ငန်းမှာတော့	 အရမ်း	

ကြီးတော့	မထိခိုက်သေးဘူးဆိုပေမဲ့	တော်တော်လေးတော့ထိလာပြီ	ဗျ။	

ငွေဈေးကလည်း	ကမောက်ကမ	ဖြစ်တယ်ဗျာ။	ငွေဈေးကဆိုရင်လွန်ခဲ့	

တဲ့	 နှစ်ရက်လောက်က	 ၃၂၀၀	 ပတ်ချာလည်	 လောက်ကနေ	 ၃၂၅၀	

ပတ်ချာလည်နားလောက်ကို	 ရောက်သွားတယ်။	 အဲ့တော့	 ငွေဈေးမှာ	

လည်း	 ကမောက်ကမဖြစ်တယ်။	 နောက်ပြီးတော့	 ဗမာပြည်ကနေ	

ဒေါ်လာဝယ်လာတဲ့	သူတွေကလည်း	ပိုကိုက်တယ်ဆိုတဲ့	အနေအထား	

ရှိတော့	ဒေါ်လာပဲ	၀ယ်လာတယ်။	အဲတော့	ငွေလွှဲလုပ်ငန်းတွေဘာတွေ	

ဆိုရင်	 အရင်လောက်တော့	 မကောင်းတော့ဘူးပေါ့နော်။	 ဒီပြဿနာ	

ဖြစ်တော့	ပိုဆိုးသွားတယ်ပေါ့နော်။

ကုန်သည်လည်း	မတက်လာတော့ဘူး	အဲ့လိုမျိုးတွေ	ရှိတာကိုး။	

ပုံမှန်ဆိုရင်	 ဒီအချိန်ဆို	 ကုန်သည်တွေက	 အများကြီးလာတယ်ဗျာ။	

ဘုရင့်မွေးနေ့	လျှော့ပွဲရှိတယ်ဗျာ။	ဒီဇင်ဘာ	လျှော့ပွဲရှိတယ်ဗျာ။	ဟက်ပီး	

နယူးရီးယား	လျှော့ပွဲ	ဈေးလျှော့တယ်	Discount	ရတယ်ဗျာ။	အဲ့လိုမျိုး	

တွေရှိတော့	လူတွေက	အများကြီးလာကြတယ်။	ဒါပေမဲ့	ဒီအခု	ဆန္ဒပြတဲ့	

ပြဿနာကြောင့်တော့	 လူက	 အရမ်းနည်းသွားတယ်။	 လာတဲ့	 သူက	

တ၀က်လောက်ကျသွားတယ်။	 ကုန်သည်လည်း	 အလာနည်းတယ်။	

ကုန်သည်အလာနည်းတော့	ပစ္စည်းလည်းသိပ်မသွား	တော့ဘူး။”

ထိုင်းအစိုးရဆန့်ကျင်ရေးဆန္ဒပြခေါင်းဆောင်တွေကတော့	

မနေ့	တနင်္ဂနွေနေ့ဟာ	သူတို့အတွက်	အောင်ပွဲခံနေ့ဖြစ်ရမယ်လို့	ပြော	

ဆိုထားခဲ့ပြီး	၀န်ကြီးချုပ်ယင်းလတ်	မနှုတ်ထွက်မချင်း	၀န်ကြီးဌာနတွေ	

ကို	တခုချင်းသိမ်းသွားမယ်လို့	သန္နိဌာန်ချထားကြောင်း	ပြောဆိုခဲ့ကြပါ	

တယ်ရှင်။

	ထိုင်းရောက်မြန်မာတွေ	သတိရှိကြဖို့	မြန်မာသံအမတ်	ပြောကြား

နိုဝင်ဘာ	၂၆	၊	RFA	။	 ။	RFA	သတင်းထောက်	ကိုမိုးသူအောင်	(ခ)	ဝေဖြိုးဟန်သည်	နိုဝင်ဘာလ	၂၅	တွင်	ကွယ်လွန်၏။
နိုဝင်ဘာ	၂၇	၊					။	 ။	အခြေခံဥပဒေကို		ဒီမိုကရေစီနဲ့ကိုက်ညီအောင်		ပြင်ဆင်နိုင်ရန်	ကာချုပ်၏	ဆန္ဒသဘောထားပေါ်အဓိကမူတည်သည်ဟု	
ဆစ်ဒနီမြို့Opera	House	တွင်	ကျင်းပသည့်		တက္ကသိုလ်	၃	ခုပေါင်း	ဘွဲ့နှင်းသဘင်	အခမ်းအနားတွင်	ဒေါ်အောင်ဆန်ုးစုကြည်	မှဆို၏။		
ဒီဇင်ဘာ၂	။	မဇ္ဈိမ	။	 ။	 နိုင်ငံဖွဲ့စည်းပုံအခြေခံဥပဒေကို	 ပြင်ဆင်ရန်	 ဒေါ်အောင်ဆန်းစုကြည်၏	 လေးပွင့်ဆိုင်တွေ့ဆုံရေး	 ကမ်းလှမ်းမှုအပေါ်	
အစိုးရမှ	 နေ့လ	အချိန်ရွှေ့ဆိုင်းလိုက်ခြင်းသည်	 နိုင်ငံနှင့်	 နိုင်ငံသားတို့အတွက်	 အကျိုးမရှိဘဲ၊	 ပြုပြင်ပြောင်းလဲရေးကို	 နှောင့်	 နှေးစေသည်ဟု	
အမျိုးသား	ဒီမိုကရေစီအဖွဲ့ချုပ်	မှ	ဒီဇင်ဘာ	၂	တွင်	ကြေညာ၏။	
ဒီဇင်ဘာ	၃	၊	Transparency	International	။	 ။	 အဂတိလိုက်စားမှု	 ကင်း	 Corruption	 Perception	 Index	 (CPI)	 အရ	 နျူဇီလန်၊	
စင်ကာပူတို့သည်	အမှတ်	၉၀	ဖြင့်	ထိပ်ဆုံးမှရှိပြီး	မြန်မာသည်	၂၁အမှတ်ဖြင့်	နိုင်ငံ	၁၇၇အနက်	အဆင်	့ ၁၅၇	တွင်ရှိကြောင်း	ဂျမဏီအခြေစိုက်	
Transparency	International	၏	၂၀၁၃	အစီရင်ခံစာမှဆို၏။	
ဒီဇင်ဘာ	၃	၊	Mizzima	။	 ။		ပြည်ထောင်စုလွှတ်တော်၌	ဖွဲ့စည်းထားသည့်	၂၀၀၈	ခုနှစ်၊	ဖွဲ့စည်းပုံအခြေခံဥပဒေ	လေ့လာသုံးသပ်ရေးပူးပေါင်း	
ကော်မတီသို့	နိုဝင်ဘာလကုန်အထိ	ရောက်ရှိပြီးသော	အကြံပြုစာများ၏	ထက်ဝက်ခန့်မှာ	လွှတ်တော်များအတွင်း	တပ်မတော်သားပါဝင်မှုလျှော့ချ	
ရေး	အကြံပြုချက်	အများအပြားပါဝင်သည်ဟု	ပူးပေါင်းကော်မတီ	အတွင်းရေးမှူး	ဦးအေးမောက်နှင့်	ပူးပေါင်းကော်မတီလုပ်ငန်းများ	ကူညီဆောင်	
ရွက်နေသူ	လွှတ်တော်အမတ်	ဦးသန်းထွန်းတို့က	ဒီဇင်ဘာ	၂	ရက်တွင်	မဇ္ဈိမကိုပြောသည်။
ဒီဇင်ဘာ	၃	၊	RFA	။	 ။	၂၀၀၈	ဖွဲ့စည်းပုံ	အခြေခံဥပဒေ	ပြင်ဆင်ရေးနှင့်	ပတ်သက်၍	ဆွေးနွေးလိုကြောင်း	NLD	ဥက္ကဌ	ဒေါ်အောင်ဆန်း	စုကြည်၏	
ကမ်းလှမ်းချက်ကို	သမ္မတဦးသိန်းစိန်မှ	မငြင်းပယ်ဟု	ပြောခွင့်ရ	ဦးရဲထွဋ်မှဆို၏။
ဒီဇင်ဘာ	၃	၊	Mizzima	။	 ။	ပြည်ထောင်စုလွှတ်တော်များတွင်	လုံခြုံရေးနှင့်	စည်းကမ်းထိန်းသိမ်းရေးကော်မတီများကိုပါ	ထည့်သွင်း	ဖွဲ့စည်း	
ရန်	စီစဉ်နေသည်ဟု	ပြည်သူ့လွှတ်တော်ရုံး၊	ဒုညွှန်မှူးချုပ်	ဦးခင်မောင်ဦးမှဆို၏။
ဒီဇင်ဘာ	၃	၊	Mizzima	။	 ။		မိကျောင်းကန်မြေများ	ပြန်ရရေးအတွက်	အသေခံတောင်းဆိုရန်	ဒေသခံများ	သရဏဂုံတင်၏။
ဒီဇင်ဘာ	၃	၊	ရန်ကုန်	သတင်းများ	။	 ။	ဗုဒ္ဓဘာသာနှင့်	အစ္စလာမ်အကြား	ငြိမ်းချမ်းရေး	ဆရာတော်	ဦးဝီရသူနှင့်	ငြိမ်းချမ်းရေးနှင့်	ချစ်ကြည်ရေး	
သံတမန်ကွန်ရက်က	အစ္စလာမ်ဘာသာဝင်	ဒိုင်းမွန်း	ဦးရွှေကြည်တို့	သင်္ကန်းကျွန်းတွင်	ယနေု့	ကတိပြုလက်မှတ်ထိုးခဲ့ကြ၏။
ဒီဇင်ဘာ	၄	၊	RFA	။	 ။	ဖွဲ့စည်းပုံအခြေခံဥပဒေ	ပြုပြင်ပြောင်းလဲရေး	လေးပွင့်ဆိုင်တွေ့ဆုံရန်	ကမ်းလှမ်းချက်ကို	သမ္မတဦးသိန်းစိန်မှ	အချိန်မသင့်	
သေးဟုဆိုခြင်းသည်	တွေ့ဆုံရန်	ဆန္ဒမရှိ၍ဖြစ်သည်ဟု	ဒေါ်အောင်ဆန်းစုကြည်မှ	ထပ်မံဆို၏။	
ဒီဇင်ဘာ	၄	၊	Mizzima	။	 ။	ဂျကာတာ	မြန်မာသံရုံးကို	ဗုံးဖောက်ခွဲရန်	ကြိုးကိုင်ခဲ့မှုဖြင့်	တရားမှုရင်ဆိုင်နေရသူ	အင်ဒိုနီးရှား	နိုင်ငံသားသည်	
မိမိပြစ်မှုကျူးလွန်ခဲ့သည်ဟု	၀န်ခံကာ	“မွတ်ဆလင်များအား	ဖိနှိပ်သူများနှင့်	စစ်ပွဲ	ဆင်နွှဲနေဆဲဖြစ်သည်”ဟု	ဒီဇင်ဘာ	၃	တွင်	ဆို၏။
ဒီဇင်ဘာ	၄	၊	RFA	။	 ။	ဒီဇင်ဘာ	၁၀-၁၁	ကာတာနိုင်ငံ၊	ဒိုဟာမြို့တွင်	ကျင်းပမည့်	ကမ္ဘာ့ကျန်းမာရေး	စွန့်ဦးတီထွင်မှုညီလာခံကို	ဒေါ်အောင်ဆန်း	
စုကြည်၊	NLD	ကျန်းမာရေးကွန်ရက်ဥက္ကဌနှင့်	သီတဂူဆရာတော်	အရှင်ဥာဏိဿရတို့	တက်ရောက်မည်။
ဒီဇင်ဘာ	၄	၊	Mizzima	။	 ။	AGTI	နှင့်	B-Tech	အောင်မြင်သူများBEနှင့်	နည်းပညာဘွဲ့	B-Tech.	တက်ရောက်နိုင်ရန်	၀င်ခွင့်စာ	မေးပွဲစနစ်	
ပြောင်းလဲပေးရန်	နည်းပညာကျောင်းသား	၃၀၀	ကျော်	ဒီဇင်	ဘာ	၃	ရက်တွင်	တောင်းဆိုလိုက်သည်။
ဒီဇင်ဘာ	၄	၊	Mizzima	။	 ။	 မြန်မာ	တရားစီရင်ရေးမဏ္ဍိုင်	 ပြုပြင်ပြောင်းလဲမှုများလုပ်ရန်	နိုင်ငံတကာ	ခုံသမာဓိ	ကော်မရှင်	International	
Commission	of	Jurists	အာရှ၊ပစိဖိတ်	ဒေသညွှန်ကြားရေးမှူး	Sam	Zarifi	မှ	တိုက်တွန်း၏။
ဒီဇင်ဘာ	၄	၊	Eleven	Myanmar	။	 ။	အစိုးရသစ်	တက်လာပြီးနောက်	နိုင်ငံရေးနှင့်	ဆက်နွှယ်သဖြင့်	တရားရင်ဆိုင်နေရဆဲ	လူပေါင်း	၂၅၀	
ရှိပြီး	ပြစ်ဒဏ်ခံနေရဆဲ	၂၆	ဦးအထိ	ရှိနေကြောင်း
ဒီဇင်ဘာ	၄	၊	Mizzima	။	 ။	မြန်မာတရားရုံးများတွင်	ပြစ်မှုကျူးလွန်သူများ	ကိုယ်စား	ငွေးပေးယူ	လူစားထိုးမှုများ	ရှိနေသေး၏။
ဒီဇင်ဘာ	၄	၊	Mizzima	။				။	ဒေါ်အောင်ဆန်းစုကြည်နှင့်	သမ္မတဦးသိန်းစိန်တို့၏	မြန်မာတိုးတက်ရေး	တွဲဖက်ဆောင်ရွက်ချက်သည်	ကြားလူများ	
ကြောင့်	နှောင့်နှေးနေရကြောင်း	ရန်ကန်ုတွင်	ကျင်းပသည့်	ဒီဂျစ်တယ်	မီဒီယာမိတ်ဆက်ပွဲအခမ်းအနားတွင်	Eleven	Media		မှ	ဒေါက်တာသန်း	
ထွဋ်အောင်	မှဆို၏။
ဒီဇင်ဘာ	၄	၊	Eleven	Myanmar	။			။	ဆီးဂိမ်းစ်ပြိုင်ပွဲ	မြန်မာရိုးရာခြင်းလုံးပြိုင်ပွဲဖြင့်	(၂၇)	ကြိမ်မြောက်	ဆီးဂိမ်းစ်	အားကစားပြိုင်ပွဲကို	ဒီဇင်ဘာ	၄	
ရက်	(ယနေ့)	တွင်	စတင်ကာ	၂၂	နေ့အထိကျင်းပမည်

VOA ၊	ဒီဇင်္ဘာ	၂	။	 ။		မြန်မာနိုင်ငံရဲ့	၂၀၀၈	ဖွဲ့စည်းပုံ	အခြေခံဥပဒေပြင်	
ဆင်ရေးနဲ့ပတ်သက်ပြီး	လိုအပ်ချက်အရ	သမ္မတဦးသိန်းစိန်၊	ကာကွယ်	

ရေးဦးစီးချုပ်	 ဗိုလ်ချုပ်မှူးကြီးမင်းအောင်လှိုင်၊	 လွှတ်တော်တို့နဲ့	 ၄	 ပွင့်

ဆိုင်တွေ့ဆုံလိုကြောင်း	 NLD	 အမျိုးသား	 ဒီမိုကရေစီအဖွဲ့ချုပ်ဥက္ကဋ္ဌ	

ဒေါ်အောင်ဆန်းစုကြည်ရဲ့	 မေတ္တာရပ်ခံချက်ဟာ	 အချိန်စောလွန်းနေ	

သေးတဲ့သဘောမျိုး	 အစိုးရပြောခွင့်ရပုဂ္ဂိုလ်	 ဦးရဲထွဋ်က	တုံ့ပြန်တာနဲ့	

ပတ်သက်လို့	NLD	က	ဒီကနေ့	ကြေငြာချက်ထုတ်ပြန်လိုက်ပါတယ်။	

	 အစိုးရဘက်က	 တရားဝင်တုံ့ပြန်တာမျိုးမဟုတ်ဘဲ	 မီဒီယာ	

တွေကတဆင့်	 ပြန်ကြားရေးဝန်ကြီးဌာန	 ဒုတိယ၀န်ကြီးလည်းဖြစ်တဲ့	

ဦးရဲထွဋ်	 အခုလိုတုံ့ပြန်ပြောဆိုနေတာဟာ	 ပြုပြင်ပြောင်းလဲရေးနဲ့	 ဒီမို	

ကရေစီရေးအတွက်	 အနှောင့်အယှက်ဖြစ်တယ်လို့	 NLD	 ဗဟိုအလုပ်	

အမှုဆောင်	အဖွဲ့ဝင်	ဦးဉာဏ်ဝင်းက	ပြောပါတယ်။	အပြည့်အစုံကိုတော့	

ကိုဇော်ဝင်းလှိုင်က	တင်ပြပေးထားပါတယ်။

	 ၂၀၀၈	ဖွဲ့စည်းပုံ	အခြေခံဥပဒေ	ပြင်ဆင်ရေးနဲ့	ပတ်သက်လို့	

လိုအပ်တာတွေကို	ဆွေးနွေးတိုင်ပင်ရအောင်	နိုင်ငံတော်သမ္မတဦးသိန်း	

စိန်၊ကာကွယ်ရေးဦးစီးချုပ်	ဗိုလ်ချုပ်မှူးကြီးမင်းအောင်လှိုင်၊လွှတ်တော်	

တို့နဲ့	၄	ပွင့်ဆိုင်	တွေ့ဆုံလိုတဲ့အကြောင်း	NLD	ဥက္ကဋ္ဌ	ဒေါ်အောင်ဆန်း	

စုကြည်က	နိုဝင်ဘာ	၂၃	ရက်	နေ့စွဲနဲ့	သမ္မတထံကို	မေတ္တာရပ်ခံစာပို့ခဲ့	

တာဖြစ်ပါတယ်။

ဒေါ်အောင်ဆန်းစုကြည်ရဲ့	မေတ္တာရပ်ခံချက်နဲ့ပတ်သက်လို့	အ	

ခြေခံဥပဒေ	 လေ့လာသုံးသပ်ရေးကော်မီတီရဲ့	 အစီရင်ခံစာထွက်လာ	

ပြီးမှ	 ပြန်လည်စဉ်းစားလုပ်ဆောင်သင့်တယ်လို့	 သမ္မတက	 ပြောဆို	

တဲ့အကြောင်း	နိုဝင်ဘာ	၂၈	ရက်	နေ့က	ဧရာဝတီသတင်းဌာနရဲ့	မေး	

မြန်းချက်အပေါ်တုံ့ပြန်ထားတာကို	 အစိုးရပြောခွင့်ရ	 ပုဂ္ဂိုလ်လည်းဖြစ်၊	

ပြန်ကြားရေးဝန်ကြီးဌာန	ဒုတိယ၀န်ကြီးလည်းဖြစ်တဲ့	ဦးရဲထွဋ်က	သူ့ရဲ့	

Facebook	စာမျက်နှာမှာ	ဖော်ပြထားတာပါ။

ဒါ့အပြင်	သတင်းမီဒီယာအတော်များများမှာလည်း	 ဒေါ်အောင်	

ဆန်းစုကြည်နဲ့	အဲဒီလို	တွေ့ဆုံဖို့မလိုတဲ့အကြောင်း	ဦးရဲထွဋ်က	ပြောဆို	

တဲ့အကြောင်း	အစောပိုင်းမှာ	သတင်းတွေ	ထွက်ခဲ့တာဖြစ်ပါတယ်။

အပြင်မှာ	အဲဒီလို	သတင်းတွေ	ထွက်နေတာနဲ့ပတ်သက်လို့	NLD	

က	အချက်	 (၄)	ချက်ပါ	ကြေညာချက်ကို	ဒီကနေ့	ရက်စွဲနဲ့	ထုတ်ပြန်	

လိုက်တာပါ။	သူတို့အနေနဲ့	ဘာကြောင့်	ကြေညာချက်ထုတ်ပြန်ရတယ်	

ဆိုတာနဲ့ပတ်သက်လို့တော့	 NLD	 ဗဟိုအလုပ်အမှုဆောင်အဖွဲ့ဝင်	

ဦးဉာဏ်ဝင်းက	အခုလို	ရှင်းပြပါတယ်။

“တွေ့ဆုံဖို့	 တောင်းဆိုမှုကို	 တကယ်ဆောင်ရွက်ပေးနိုင်တာက	

နိုင်ငံတော်သမ္မတပဲ။	အဲဒီတော့	သမ္မတရယ်၊	လွှတ်တော်ရယ်၊	ကာချုပ်	

ရယ်၊	 ဒီလိုတွေ့ဆုံခြင်းအားဖြင့်	 အကျိုးရှိမယ်၊	 ဖွဲ့စည်းပုံအခြေခံဥပဒေ	

ပြင်ဆင်းခြင်းဟာ	ပြဿနာတွေ	အများကြီးရှိနိုင်တာဟာ	တွေ့ဆုံလိုက်	

လို့ရှိရင်	နည်းသွားမယ်။	ဒါကြောင့်တောင်းဆိုတာ။	သူတို့က	အခုက	စာနဲ့	

ကျနော်တို့ဆီတော့	ဘာမှ	မပြန်ပါဘူး။	ဒု-ဝန်ကြီးက	ပြောကြားတယ်ဆို

တဲ့သတင်းတွေပေါ်မှာ	ကျနော်တို့	တော်တော်	စိတ်မကောင်းဖြစ်တယ်။	

ဒါဟာ	အားလုံးသိနေတယ်၊	လုပ်ဖို့လည်းလိုအပ်နေတာ	ရှိရဲ့သားနဲ့အ	

ချိန်တွေကို	 ရွှေ့နေတယ်လို့	ကျနော်တို့	 ခံစားရတယ်။	 နောက်တခုက	

ပြုပြင်ပြောင်းလဲမှုနဲ့	ဒီမိုကရေစီရေးအတွက်လည်း	ဒါဟာ	အနှောင့်	အ	

ယှက်ပဲလို့	 ယူဆတယ်။	 အဲဒါကြောင့်	 ကျနော်တို့	 ဒီကြေညာချက်ကို	

ထုတ်တာ။”

အစိုးရဘက်က	သူတို့ကို	 တရားဝင်	 တုံ့ပြန်ခြင်းမရှိဘဲပြောခွင့်	

ရပုဂ္ဂိုလ်က	ပြင်ပမီဒီယာတွေမှာ	အလွတ်သဘော	ပြောဆိုနေတာတွေ	

အပေါ်	တာဝန်ယူရမှာဖြစ်တယ်လို့	ဦးဉာဏ်ဝင်းက	ပြောပါတယ်။

NLD	ဥက္ကဋ္ဌ	ဒေါ်အောင်ဆန်းစုကြည်ရဲ့	အခုလို	ကမ်းလှမ်းချက	်

ဟာ	 ပြည်ထောင်စုလွှတ်တော်ကို	ကျော်လွန်ပြီး	တောင်းဆိုတာဖြစ်တဲ့	

အတွက်	 မသင့်တော်သေးဘူးလို့	 ပြောဆိုမှုတွေရှိနေတာနဲ့ပတ်သက်	

လို့လည်း	 အစိုးရအနေနဲ့	 မတွေ့ချင်လို့	 တမင်ပြောဆိုတာမျိုး	 ဖြစ်နိုင်	

တယ်လို့	ဒေါ်အောင်ဆန်းစုကြည်က	သူ့ရဲ့	 သြစတေးလျား	ခရီးစဉ်အ	

တွင်း	 ရေဒီယို	 သြစတြေးလျားအသံလွှင့်ဌာနနဲ့	 ပြုလုပ်တဲ့	 တွေ့ဆုံမေး	

မြန်းခန်းအတွင်း	တုံ့ပြန်	ပြောဆိုခဲ့ပါတယ်။

“ဒါကတော့	 အဲဒီလို	 တွေ့ဆုံပွဲကို	 မလိုလားလို့-လို့ပဲ	 ကျမ	က	

တော့	 ဒီလိုပဲ	 ပြတ်ပြတ်သားသားပြောရမှာပဲ။	 ဘာဖြစ်လို့လဲဆိုတော့	

လိုလားလို့ရှိရင်	ဒီလို	မတွေ့ဆုံစရာအကြောင်း	ဘာမှမရှိပါဘူး။	ဘာဖြစ်	

လို့လဲဆိုတော့	 ပြည်ထောင်စုလွှတ်တော်ကို	 ကျော်လွှားသွားတယ်လို့၊	

မကျော်ချင်ဘူးလို့	 ပြောရအောင်လို့	 ဒီထဲမှာ	လွှတ်တော်ပါဝင်ပြီးသား၊	

ပြည်ထောင်စုလွှတ်တော်	နာယက	ပါရမှာပေါ့။	ပြည်ထောင်စုလွှတ်တော်	

နာယက	 ပါပြီးမှ	 ပြည်ထောင်စုလွှတ်တော်ကို	 ကျော်သွားချင်လို့-လို့	

ပြောစရာအကြောင်းမရှိပါဘူး။	ကျမတို့	 ရည်ရွယ်ချက်က	 ပြည်ထောင်	

စုလွှတ်တော်ကနေပြီးတော့	လုပ်နေတဲ့	အလုပ်ကို	ပံ့ပိုးဖို့	ပါ။	ဒီအလုပ်က	

ပိုပြီးတော့	ချောမွေ့ဖို့အတွက်ဆိုပြီးတော့	 ကြိုတင်	ရည်ရွယ်တဲ့အနေနဲ့	

တွေ့ဆုံဆွေးနွေးပွဲကို	 တောင်းဆိုတာဖြစ်ပါတယ်။	 အဲဒီတော့	 ကျမအ	

နေနဲ့ကတော့	ရှောင်ချင်လို့	ရှောင်တာလို့ပဲ	ပြောရမှာပဲ။”

ဒီကိစ္စမှာ	တပ်မတော်ရဲ့အခန်းကဏ္ဍက	အရေးကြီးတဲ့အတွက်	

သူတို့အနေနဲ့	၄	ပွင့်ဆိုင်	တွေ့ဆုံဆွေးနွေးရေးပြုလုပ်ဖို့	တောင်းဆိုနေတာ	

ဖြစ်တဲ့အကြောင်း	ဒေါ်အောင်ဆန်းစုကြည်က	ဆက်ပြောပါတယ်။

“အဲဒီတော့	အခုနကပြောသလိုပဲ၊	တပ်မတော်ရဲ့ကဏ္ဍကလည်း	

သိပ်ပြီးတော့	အရေးကြီးပါတယ်။	ဒါကြောင့်မို့လို့	ကျမတို့က	လေးပွင့်ဆိုင်	

ဆိုတာ	 တကယ်တော့	 ပြောရမယ်ဆိုရင်	 အုပ်ချုပ်ရေးမဏ္ဍိုင်ရယ်၊	

လွှတ်ေ0တ်ာဆိုတာတော့	ဥပဒေပြု	မဏ္ဍိုင်ရယ်၊	နောက်ပြီးတော့တပ်မ	

တော်ရယ်၊	ကျမတို့ကတော့	နိုင်ငံရေးပါတီတခုဆိုပြီးတော့	ပါတီ	၅၈	ခု	

ရှိတဲ့အထဲမှာ	 တခုတည်းကတွေ့လို့	 မသင့်တော်ဘူးဆိုတဲ့အကြောင်း	

ပြချက်လည်း	ကျမကြားလိုက်ပါတယ်။	ဒါဟာကျမဘာသွား	သတိရလဲ	

ဆိုတော့	၁၉၉၈	ခုနှစ်လောက်တုန်းက	ကျမတို့အနေနဲ့	 နဝတနဲ့	NLD	

နဲ့	 တွေ့ဆုံဖို့၊	 ဆွေးနွေးဖို့ဆိုပြီးတော့	 တောင်းဆိုတဲ့	 အခါမှာ	 ဒီလိုသ	

ဘောမျိုးနဲ့တုံ့ပြန်ခဲ့ပါတယ်။	 ပါတီပေါင်း	 ၂၀၀	 ကျော်ရှိတာမှာ	 ပါတီတ	

ပါတီတည်းနဲ့တွေ့လို့	 မသင့်တော်လို့	 စသဖြင့်ပေါ့နော်-	တကယ်တော့	

မတွေ့ချင်လို့	မတွေ့တာလို့ပဲ	ဒီလိုပဲ	ကျမ	ပြောရမှာပဲ။”

ဖွဲ့စည်းပုံပြင်ရေးဆွေးနွေးပွဲ	အချိန်မဆွဲဖို့	NLD တောင်းဆို

၂၀၀၈	 ဖွဲ့စည်းပုံပြင်ဆင်ရေးနဲ့ပတ်သက်လို့	 အခုလို	 အတိုက်	

အခံနိုင်ငံရေးပါတီတွေနဲ့	အုပ်ချုပ်ရေးအဖွဲ့အစည်းတွေအကြား	သဘော	

ထား	ကွဲပြားမှုတွေ	ဖြစ်ပေါ်ပြီး	အချိန်ကြန့်ကြာမှုတွေ	ဖြစ်ပေါ်နေပေမယ့်	

လည်း	 ပြည်သူအများစုကတော့	 ဖွဲ့စည်းပုံကို	 အမြန်ဆုံး	 ပြင်ဆင်ပြီး	

တိုင်းပြည်အတွက်	အရေးကြီးတဲ့	တခြားပြုပြင်ပြောင်းလဲမှုနဲ့	 ဖွံ့ဖြိုးရေး

လုပ်ငန်းတွေကို	အမြန်ဆုံး	လုပ်ဆောင်လိုနေကြတာဖြစ်ပါတယ်။

NLD	ကတော့	လွန်ခဲ့တဲ့လပိုင်းအတွင်း	စတင်	ပြုလုပ်ခဲ့တဲ့ဖွဲ့စည်း	

ပုံ	အခြေခံဥပဒေပြင်ဆင်ရေး၊	အသစ်ရေးဆွဲရေးဆိုင်ရာ	လူထုသဘော	

ထားကောက်ခံမှုတွေက	 ရရှိလာတဲ့	 စစ်တမ်းတွေကို	 အခုလအတွင်း	

လွှတ်တော်	အခြေခံဥပဒေ	လေ့လာသုံးသပ်ရေးကော်မီတီကို	တင်သွင်း	

မယ်လို့	ပြောပါတယ်။

VOA ၊	ဒီဇင်္ဘာ	၄	။	 ။	 မြန်မာနိုင်ငံရဲ့	 ဥပဒေဆိုင်ရာကဏ္ဍတွေမှာရှေ့
နေ	 တွေအပေါ်	 ကန့်သတ်ချုပ်ခြယ်မှုတွေ	 ရှိနေဆဲဖြစ်တယ်လို့(Inter	
national	 Commission	 of	 Jurists)	 လို့ခေါ်တဲ့	 အပြည်ပြည်ဆိုင်ရာ	
ဥပဒေပညာရှင်များကော်မရှင်	ICJ	အဖွဲ့က	အခုရက်ပိုင်းအတွင်း	အစီရင်	
ခံစာတစောင်	 ထုတ်ပြန်လိုက်ပါတယ်။	 ICJ	 အဖွဲ့နဲ့	 တွေ့ဆုံခွင့်ရခဲ့တဲ့	
မြန်မာရှေ့နေတွေကလည်း	 ထုတ်ဖော်ပြောဆိုကြပါတယ်။	 အပြည့်အ	
စုံကို	 ဗွီအိုအေမြန်မာပိုင်းအစီအစဉ်	 သတင်းထောက်	 မအေးအေးမာ	
က	သတင်းပေးပို့ခဲ့ပါတယ်။

	ဆွစ်ဇလန်နိုင်ငံအခြေစိုက်	ICJ	လို့ခေါ်တဲ့	အပြည်ပြည်ဆိုင်ရာ	
ဥပဒေပညာရှင်များ	 ကော်မရှင်ကနေ	 မြန်မာနိုင်ငံတွင်းမှာ	 ဖြစ်ပေါ်တိုး	
တက်မှုတွေ	ရှိလာပြီဆိုပေမဲ့	ဥပဒေပညာရှင်တွေဟာ	ကန့်သတ်မှုတွေနဲ့	
ရင်ဆိုင်နေရဆဲဖြစ်ကြောင်း	 လွတ်လပ်တဲ့	 ရှေ့နေများကောင်စီလိုအ
ဖွဲ့	 အစည်းလိုအပ်နေကြောင်းနဲ့	 မြန်မာနိုင်ငံက	 ဥပဒေရေးရာ	 တရား	
စီရင်မှုတွေနဲ့ပတ်သက်လို့	 ရှေ့နေ	 ၆၀	 ခန့်ကို	 မေးမြန်းပြီး	 ထုတ်ပြန်	
ထားတာပါ။		ICJ	နဲ့	ဆက်သွယ်လုပ်ကိုင်နေတဲ့	မြန်မာနိုင်ငံရှေ့နေများ	
ကွန်ရက်က		ရှေ့နေ	ဦးသိန်းသန်းဦးကတော့	အခုလို	ပြောပါတယ်။

	“ရှေ့နေ	၆၀	အထိ	အင်တာဗျူးခဲ့တဲ့အကြောင်းပါ။	တော်တော်ကို	
အသေးစိတ်ပြီးတော့	 တိတိကျကျ	 စနစ်တကျ	 ရေးထားတာပါ။	 Bar	
Council	လွတ်လပ်ခွင့်မရှိတာ၊	ရှေ့နေတွေအပေါ်မှာ	အထူးသဖြင့်	နိုင်ငံ	
ရေးနဲ့	လူ့အခွင့်အရေး	ရှေ့နေတွေအပေါ်မှာ	ဖိနှိပ်ချုပ်ခြယ်တာ၊	ရှေ့နေ	
တွေကို	အသင်းအပင်း	လွတ်လွတ်လပ်လပ်	ဖွဲ့စည်းခွင့်	 မပေးတာပေါ့	
နော်။	ဒါတွေကို	တိတိကျကျပြောထားတော့	တရားခွင်နဲ့ရှေ့နေတွေရဲ့	
ဆက်ဆံရေးဆိုတာ	 အထူးသဖြင့်	 ပြစ်မှုတွေမှာကျရင်	 တရားသူကြီး	
ကတော့	နံပါတ်တစ်ပေါ့၊	နှစ်ကတော့	ဥပဒေအရာရှိပေါ့	Prosecution	
Site	က	နော်၊	နောက်တခါ	ရဲပေါ့နော်။	အနိမ့်ဆုံးကတော့	ရှေ့နေပါပဲ။	
ရှေ့နေက	အဆင့်အတန်း	အနိမ့်ဆုံးဖြစ်ရပြီးတော့	ဆက်ဆံတဲ့အခါမှာ	
လည်း	 အဲ့ဒီအစီအစဉ်အတိုင်း	 သွားတာပဲ။	 တကယ်လို့	 တရားခွင်မှာ	
ပြဿနာတရပ်နဲ့	 ပတ်သက်ပြီးတော့	 အငြင်းအခုံ	 ဖြစ်ပွားတယ်ဆိုရင်	
တရားရုံးက	အမြဲတမ်း	ဥပဒေရုံးဘက်က	လိုက်ပါဆောင်ရွက်ပါတယ်။	
မျက်နှာလိုက်ပြီးတော့	မေးတယ်။	နောက်တခါ	တကယ်လို့	ဥပဒေရုံးက	
နေပြီးတော့	သက်သေပြဖို့	တာဝန်	ချို့ယွင်းသွား	တယ်၊	မပေါ်ပေါက်ဘူး၊	
မလုပ်ပြနိုင်ဘူးဆိုရင်တော့	သူက	ရုံးမေးလ်တွေနဲ့	၀င်ဝင်ပြီးတော့	ဖြည့်	
ပေးတယ်။	 အဲ့ဒါက	 အင်မတန်ဆိုးတဲ့အချက်ပါ။	 အန်ကယ်လ်တို့	 ရင်	
ဆိုင်နေရတာ	အဲ့ဒါပဲ။”

လက်ရှိ	မြန်မာနိုင်ငံရဲ့	တရားစီရင်ရေးတွေမှာ	ရှေ့နေတွေအနေ	
နဲ့	 ခြိမ်းခြောက်ခံရမှုတွေ	 ရှိနေသေးကြောင်းနဲ့	 မြန်မာနိုင်ငံရှေ့နေများ	
အသင်းဟာ	လွတ်လပ်တဲ့	အသင်းအဖွဲ့မဟုတ်ဘဲ	အစိုးရက၀င်ရောက်	
စွက်ဖက်မှုတွေ	ရှိနေကြောင်းကိုတော့	ရန်ကုန်မြို့က	တရားလွှတ်တော်	
ရှေ့နေ	ဦးအောင်သိန်းကလည်း	ပြောပါတယ်။

“တရားသူကြီးကလည်း	ရှေ့နေအပေါ်မှာ	တမျိုးမြင်တယ်။	ဥပ	
ဒေကလည်း	တမျိုးမြင်တယ်။	အဲ့လိုအမြင်တွေနဲ့	ရှိတာပေါ့။နောက်တခါ	
ရှေ့နေနဲ့ပတ်သက်လာရင်	 တရားရုံးတွေက	 သူတို့ရဲ့လက်အောက်ခံ	
သဘောမျိုးရှိတယ်ပေါ့နော်။	 လက်အောက်ခံ	 သဘောမျိုးထားတယ်။	

သူတို့ကနေ	 တခါတလေကျရင်	 Contempt	 of	 Court	 ဆိုပြီးတော့	
သူတို့က	ရှေ့နေတွေပေါ်မှာ	အရေးယူနိုင်တယ်ဆိုတဲ့	သတိပေး	မှုမျိုး	
တွေလည်း	 တချို့ရှေ့နေတွေ	 ကြုံတွေ့ရတယ်ဆိုတာ	 ပြောတယ်	
ပေါ့	 နော်။	 ဒီနေ့	 မြန်မာနိုင်ငံမှာက	 Bar	 Council	 ခေါ်တဲ့	 ရှေ့နေများ	
ကောင်	စီပေါ့	အဲ့ဒါက	နည်းလမ်းတကျ	ဖွဲ့စည်းထားခြင်း	မရှိသေးဘူး။	
ဒီနေ့	 ဒီဖွဲ့စည်းပုံ	 ရေးဆွဲပြီးတဲ့	 နောက်ပိုင်းမှာ။	 ဘာဖြစ်လို့လဲဆိုတော့	
ကန့်သတ်	ထားတဲ့	သဘောမျိုးတွေက	တော်တော်များများတွေ့တယ်။	
တချို့နိုင်ငံတွေမှာ	Bar	Council	မှာ	တရားသူကြီးတွေ	မပါဘူး။	ဒီနိုင်ငံ	
မှာက	တရားသူကြီးလည်းပါတယ်။	ရှေ့နေချုပ်ရုံးက	တာဝန်ရှိတဲ့	ပုဂ္ဂိုလ်	
တဦးလည်းပါတယ်။	 ဆိုတော့	 သူတို့က	 ၃	 ယောက်လောက်ဖြစ်ပြီး	
ကျန်တဲ့သူက	 ၂	 ယောက်လောက်ပဲ	 ဖြစ်ချင်ဖြစ်တယ်။	 အမှန်တော့	
လွတ်လပ်တဲ့	ရှေ့နေအဖွဲ့အစည်းဟာ	ရှေ့နေအဖွဲ့	အစည်းတရပ်အနေ	
နဲ့ပဲ	ရှိသင့်တယ်။	အဲ့လို	အာဏာပိုင်	အစိုးရတရားရုံးတွေကနေပြီးတော့	
ပါဝင်ပတ်သက်မှု	မပြုသင့်ဘူးပေါ့။”

ICJ	 လို့ခေါ်တဲ့	 အပြည်ပြည်ဆိုင်ရာ	 ဥပဒေပညာရှင်များကော်	
မရှင်က	 မြန်မာနိုင်ငံနဲ့	 ပတ်သက်ပြီး	အကြံပြုထားချက်တွေကတော့	 -	
ပြည်ထောင်စု	တရားသူကြီးချုပ်နဲ့	 	 ပြည်ထောင်စု	လွှတ်တော်အနေနဲ့	
သီခြားလွတ်လပ်တဲ့	တရားရေးမဏ္ဍိုင်တခုဖြစ်လာစေဖို့၊	Bar	Council	ကို	
ထိရောက်စွာ	ပြန်လည်ဖွဲ့စည်းဖို့၊	အကျင့်ပျက်ချစားမှု	များနဲ့	ပတ်သတ်လို့	
ပြည်ထောင်စု	တရားသူကြီးချုပ်နဲ့	ပြည်ထောင်စုလွှတ်တော်က	သီးခြား	
လွတ်လပ်ပြီး	 လျှင်မြန်	 ထိရောက်စွာ	 ဖြေရှင်းပေးနိုင်တဲ့	 အဖွဲ့အစည်း	
တရပ်ကို	ထူထောင်ဖို့၊	ပညာရေးဝန်ကြီးဌာနအနေနဲ	့	တရားဥပဒေပညာ	
ရှင်များနဲ	့ 	ညှိနှိုင်းပြီးတရားဥပဒေ	ဆိုင်ရာ	ပညာရေးတိုးတက်ကောင်း	
မွန်လာအောင်	 လုပ်ဆောင်သင့်ကြောင်းနဲ့	 လုပ်ဆောင်ရာမှာ	 လည်း	
တရားဥပဒေကျောင်းများ	ဖွင့်လှစ်ခြင်း၊	ကျောင်းများအတွက်	လိုအပ်တဲ့	
သင်ရိုးညွှန်း	တမ်းများ	ရေးဆွဲခြင်းတွေနဲ့	တက်ရောက်တဲ့	ကျောင်းသား	
တွေကို	အရည်အသွေး	အကဲဖြတ်ခြင်းတို့	ပါဝင်သင့်တယ်လို့	အကြံပြု	
ထား	ပါတယ်။

ICJ	အဖွဲ့ကို	 ၁၉၅၂	ခုနှစ်က	စတင်ဖွဲ့စည်းခဲ့ပြီး	 နိုင်ငံတကာမှာ	
လူ့အခွင့်အရေးနဲ့	တရားဥပဒေ	စိုးမိုးရေးများ	တိုးတက်လာစေဖို့အတွက်	
ဆောင်ရွက်နေတဲ့		အဖွဲ့အစည်းလည်း	ဖြစ်ပါတယ်။

 မြန်မာနိုင်ငံမှာ	တရားစီရင်ရေး	လွတ်လပ်မှုရှိဖို့	ICJ	တိုက်တွန်း

VOA ၊	ဒီဇင်္ဘာ	၄	။	 ။	၂၇	ကြိမ်မြောက်	အရှေ့တောင်အာရှ	အားကစား	
ပြိုင်ပွဲရဲ့	ပထမဆုံးရွှေတံဆိပ်ကို	အိမ်ရှင်မြန်မာနိုင်ငံက	ရရှိသွားပြီ	ဖြစ်	
ပါတယ်။	နေပြည်တော်မှာ	ဒီကနေ့	စတင်လိုက်တဲ့	ရိုးရာခြင်းလုံးပြိုင်ပွဲ	
တွေမှာ	 မြန်မာအမျိုးသားနဲ့	 အမျိုးသမီးခြင်းလုံးအသင်းက	 အနိုင်ရပြီး	
ရွှေတံဆိပ်တွေ	ရသွားခဲ့တာဖြစ်ပါတယ်။	ဒီအခြေအနေ	အပြည့်အစုံ	အ	
ပါအ၀င်	ဒီနှစ်	Sea	Games	 ပြိုင်ပွဲမှာ	 မြန်မာနိုင်ငံအတွက်	ရွှေတံဆိပ်	
တွေ	ဆွတ်ခူးပေးနိုင်ဖို့	မျှော်မှန်းထားတဲ့	မြန်မာမြှားပစ်အဖွဲ့ရဲ့ပြင်ဆင်မှု	
အခြေအနေတွေကို	ကိုရန်နိုင်က	ပြောပြပေးမှာ	ဖြစ်ပါတယ်။

မြန်မာရိုးရာ	 ခြင်းလုံးပြိုင်ပွဲကတော့	 ၂၇	 ကြိမ်မြောက်	 အရှေ့	
တောင်အာရှ	အားကစားပြိုင်ပွဲရဲ့	ပထမဆုံး	 ပြိုင်ပွဲလည်း	 ဖြစ်ပါတယ်။	
လာမယ့်	ဒီဇင်ဘာလ	၁၁	ရက်နေ့မှာ	Sea	Games	ပြိုင်ပွဲကို	ဖွင့်မှာဆို	
ပေမဲ့လည်း၊	ဖွင့်ပွဲမတိုင်ခင်ကတည်းက	တချို့ပြိုင်ပွဲတွေကို	ကစားသွား	
မှာဖြစ်ပြီး၊	ဒီကနေ့ကတော့	ပြိုင်ပွဲတွေ	ပထမဆုံးစတဲ့နေ့ဖြစ်ပါတယ်။

နေပြည်တော်	၀ဏ္ဏသိဒ္ဓိ	မိုးလုံလေလုံ	အားကစားကွင်းသစ်ကြီး	
မှာ	 ခြင်းလုံးပြိုင်ပွဲ	 ကစားခဲ့တာမှာ	 မြန်မာအမျိုးသမီးအသင်းက	 ၅၃၅	
မှတ်နဲ့	 အနိုင်ရပြီးတော့	 ဗွေဆော်ဦး	 ရွှေတံဆိပ်ကို	 ရရှိသွားခဲ့တာဖြစ်	
တယ်လို့	 Sea	 Games	 ပြိုင်ပွဲမီဒီယာ	 တာဝန်ရှိသူ	 မစောရွှေလေးက	
ပြောပါတယ်။

“အမျိုးသမီးပွဲကတော	့ နိုင်သွားတယ်။	 မြန်မာနိုင်သွားတယ်။	
မြန်မာရွှေတံဆိပ်ရသွားတယ်။”

မြန်မာအမျိုးသမီးအသင်းဟာ	 ဒီကနေ့	 နောက်ဆုံးဖိုင်နယ်မှ	
ထိုင်းအမျိုးသမီးအသင်းကို	အနိုင်ရပြီး	ရွှေတံဆိပ်ရခဲ့တာဖြစ်ပြီး၊	ထိုင်း	
အသင်းက	ဒုတိယရနဲ့	ကမ္ဘောဒီးယားက	တတိယနဲ့	မလေးရှားကပူးတွဲ	
တတိယ	ရခဲ့ပါတယ်။

အမျိုးသားပြိုင်ပွဲကို	မြန်မာ၊	ထိုင်း၊	မလေးရှား	နဲ့	စင်ကာပူအသင်း	
၎	သင်း	 ကစားခဲ့ကြပါတယ်။	 အဲဒီမှာ	 အိမ်ရှင်	 မြန်မာက	 ၆၃၆	 မှတ်၊	
ထိုင်းက	၄၀၇	မှတ်၊	မလေးရှားက	၂၄၆	မှတ်နဲ့	စင်္ကာပူက	၁၅၃	မှတ်ရ	
ခဲ့ပါတယ်။	 အမှတ်အများဆုံး	 အသင်း	 ၂	 သင်းဖြစ်တဲ့	 မြန်မာနဲ့ထိုင်း	
အသင်းတို့	 ဗိုလ်လုခဲ့ကြတာမှာ	 မြန်မာအမျိုးသားအသင်းက	 အမှတ်	
၆၆၀	ရပြီး၊	ထိုင်းအသင်းက	၄၀၄	မှတ်	ရခဲ့တဲ့အတွက်	မြန်မာအသင်းဟာ	
ဒုတိယ	ရွှေတံဆိပ်ထပ်ပြီးတော့	ရသွားခဲ့ပါတယ်။	မလေးရှားနဲ့	စင်္ကာပူ	
နိုင်ငံတွေက	ပူးတွဲတတိယဆုကိုရရှိသွားခဲ့ပါတယ်။

“၂၀၁၃	ခုနှစ်	၂၇	ကြိမ်မြောက်	အရှေ့တောင်အာရှ	အားကစား	
ပြိုင်ပွဲကြီးမှာ	မြန်မာနိုင်ငံအတွက်	ဒုတိယမြောက်	ရွှေတံဆိပ်ဆုကိုတော့	
မြန်မာ့လက်ရွေးစင်	အမျိုးသားခြင်းလုံးအသင်းမှ	ထပ်မံ	ဆွတ်ခူးလိုက်ပြီ	
ဖြစ်ပါတယ်ခင်ဗျာ။”

SeaGames	 ပြိုင်ပွဲတွေမှာ	 မြန်မာ့ရိုးရာခြင်းလုံးပြိုင်ပွဲကို	ထည့်	
သွင်းကျင်းပတာဟာ	ဒါပထမဆုံးအကြိမ်	ဖြစ်ပါတယ်။	၁၉၆၁	နဲ့	၁၉၆၉	
ခုနှစ်	ဒုတိယနဲ့ပဉ္စမအကြိမ်	အရှေ့တောင်အာရှ	ကျွန်းဆွယ်ပြိုင်ပွဲတွေ	
ကို	 မြန်မာနိုင်ငံက	 အိမ်ရှင်အဖြစ်	 လက်ခံကျင်းပခဲ့ပေမဲ့၊	 အဲဒီအကြိမ်	
တွေတုန်းကတော့	မြန်မာ့ရိုးရာ	အားကစားနည်းဖြစ်တဲ့	ခြင်းလုံးပြိုင်ပွဲကို	
ထည့်သွင်းကစားခဲ့ခြင်း	 မရှိခဲ့ဘဲ၊	အခုတကြိမ်	 ၄၄	 နှစ်ကြာမှာ	 မြန်မာ	
နိုင်ငံမှာ	 ပြန်ကျင်းပတဲ့	 ၂၇	 ကြိမ်မြောက်	အရှေ့တောင်အာရှ	အားက	

စားပြိုင်ပွဲမှာ	ထည့်သွင်းကစားခဲ့တာဖြစ်ပါတယ်။
မြန်မာအားကစားအဖွဲ့အနေနဲ့	 ရိုးရာခြင်းလုံးပြိုင်ပွဲကနေ	ရွှေတ	ံ

ဆိပ်တွေ	 ထပ်ပြီးတော့	 ရဖို့	 မျှော်မှန်းထားတယ်လို့	 ဆိုပါတယ်။	 Sea	
Games	ပြိုင်ပွဲမှာ	ရိုးရာခြင်းလုံးပြိုင်ပွဲကို	ပထမဆုံး	ကျင်းပတာ	အိမ်ရှင်	
မြန်မာအနေနဲ့	ပြိုင်ပွဲရဲ့	ပထမဆုံး	ရွှေတံဆိပ်ကို	လိုချင်လို့	ဖြစ်တယ်လို့	
ဝေဖန်ပြောဆိုသံတွေလည်း	ရှိခဲ့ပါတယ်။

နေပြည်တော်မှာ	 ဒီကနေ့	 စတင်ကျင်းပတဲ့	 ခြင်းလုံးပြိုင်ပွဲကို	
မြန်မာနိုင်ငံ	 ဒုသမ္မတဦးဥာဏ်ထွန်းနဲ့	 အားကစားဝန်ကြီး	 ဦးတင့်ဆန်း	
တို့လည်း	တက်ရောက်	ကြည့်ရှု	အားပေးခဲ့ပါတယ်။

ရိုးရာခြင်းလုံးပြိုင်ပွဲနဲ့အတူ၊	 Sea	 Games	 ပြိုင်ပွဲတွေမှာရော၊	
မြန်မာအားကစား	၀ါဿနာရှင်တွေကြားမှာပါ	လူကြိုက်များ	ရေပန်းစား	
တဲ့	 ပိုက်ကျော်ခြင်းပြိုင်ပွဲကိုတော့	 လာမယ့်	 ၉	 ရက်နေ့ကနေ	 ပြိုင်ပွဲ	
နောက်ဆုံး	 ၂၂	 ရက်နေ့အထိ	ကျင်းပသွားမှာ	 ဖြစ်ပါတယ်။	 ရိုးရာခြင်း	
လုံးပြိုင်ပွဲတွေမှာ	မြန်မာအားကစားအဖွဲ့အနေနဲ့	ရွှေတံဆိပ်တွေရဖို့	မျှော်	
မှန်းထားသလို၊	ပိုက်ကျော်ခြင်းပြိုင်ပွဲမှာလည်း	ရွှေတံဆိပ်တွေရမယ်လို့	
မျှော်လင့်ထားကြောင်း	 မြန်မာနိုင်ငံ	 ခြင်းလုံးအဖွဲ့ချုပ်	 အတွင်းရေးမှူး		
ဦးကျော်ဇင်မိုးက	ပြောပါတယ်။

ဒီဇင်ဘာလ	၆	ရက်နေ့မှာတော့	၀ါတာပိုလိုပြိုင်ပွဲတွေကို	စတင်	
မှာဖြစ်ပြီး၊	 ၇	 ရက်နေ့မှာတော	 ဘောလုံးနဲ့	 ၀ူရှုး၊	 ၈	 ရက်နေ့မှာတော့	
ဘတ်စကတ်ဘော၊	လက်ဝှေ့နဲ့	၉	ရက်နေ့မှာ	ပန်ဆက်စီလက်နဲ့	နပန်း	
စတာတွေကို	ကစားသွားမှာ	ဖြစ်ပါတယ်ခင်ဗျာ။

မြန်မာအမျိုးသားနဲ့	အမျိုးသမီး	ခြင်းလုံးအသင်းက	ရွှေတံဆိပ်တွေရရှိ

RFA ၊	ဒီဇင်္ဘာ	၄	။	။	လာမယ့်	ဒီဇင်ဘာလ	၁၀	ရက်နဲ့	၁၁	ရက်မှာ	ကာ	
တာနိုင်ငံ၊	ဒိုဟာမြို့မှာကျင်းပမယ့်	ကမ္ဘာ့ကျန်းမာရေး	စွန့်ဦး	တီထွင်မှုညီ	
လာခံကို	 	အဖွဲ့ချုပ်ဥက္ကဌဒေါ်အောင်ဆန်းစုကြည်၊	NLD	ကျန်းမာရေး	
ကွန်ရက်ဥက္ကဌနဲ့သီတဂူဆရာတော်	အရှင်ဥာဏိဿရတို့တက်ရောက်	
ကြမယ်လို့	သိရပါတယ်။

NLD	ကျန်းမာရေးကွန်ရက်အနေနဲ့	 မြန်မာနိုင်ငံမှာ	ယဉ်တိုက်မှု	
တွေကြောင့်	ထိခိုက်ဒဏ်ရာရသူတွေကို	ရဲတပ်ဖွဲ့အမှုဆိုပြီး	စောင့်ဆိုင်း	
တာတွေမရှိကြဖို့အပြင်	တာဝန်ယူမှုရှိတဲ့	ကျန်းမာရေးစနစ်နဲ့	ပတ်သက်	
တဲ့	အကြောင်း	တင်ပြဆွေးနွေးမှာဖြစ်တယ်လို့	NLD	ကျန်းမာရေးကွန်	
ရက်ဥက္ကဌ	ဒေါက်တာတင်မျိုးဝင်းက	ပြောပါတယ်။

“ဟိုးအရင်တုန်းကဆိုရင်	လမ်းပေါ်မှာ	ကားတိုက်သွားတယ်ဆို	
ရင်	 ရဲမလာမချင်း	ဘယ်သူမှမထိရဲဘူး၊	 နောက်တချို့ဆေးခန်းတွေမှာ	
နီးစပ်ရာပေ့ါ	သွေးတိတ်အောင်ဖြစ်ဖြစ်၊	အသက်ကယ်	ဖို့ဖြစ်ဖြစ်	မလုပ်ရဲ	
ကြဘူး၊	ရဲပိုင်ဆိုပြီးတော့	ဘယ်သူမှမထိရဲဘူး၊	အဲဒါမျိုးလေးတွေ	တင်ပြ	
ချင်တယ်ပေ့ါ၊	အခုက	ကားတွေနဲ့	ဆိုင်ကယ်တွေနဲ့က	အန္တရာယ်များလာ	
တယ်ဆိုတာက	သိတဲ့အတိုင်းပဲ”

အဲဒီညီလာခံကို	ဒိုဟာမြို့	ကာတာ	အမျိုးသားကုန်သွယ်မှုစင်တာ	
မှာ	 ပြုလုပ်မှာဖြစ်ပြီး	အမျိုးသားဒီမိုကရေစီအဖွဲ့ချုပ်အနေနဲ့	 ပထမဆုံး	
အကြိမ်	တက်ရောက်တာဖြစ်ပါတယ်။

ဒေါ်အောင်ဆန်းစုကြည်	ကာတာသွားမည်

ဒီဇင်ဘာ	၄	၊	Mizzima	။			။	၂၀၀၈	ခုနှစ်၊	မတ်လက	နာဂစ်ဆိုင်ကလုန်မုန်တိုင်းခံခဲ့ရသည့်	ဧရာဝတီ	မြစ်ဝကျွန်းပေါ်ဒေသများတွင်	မိုးလေ၀သ	
ကြိုတင်သတိပေးစနစ်	(Early	Warning	System)		အမြန်	တပ်ဆင်ထားရှိပေးရန်	ဧရာဝတီတိုင်းလွှတ်တော်တွင်	ဆွေးနွေးတော့မည်ဟု	ဧရာဝတီ	
တိုင်း၊	လပွတ္တာမြို့နယ်၊	လွှတ်တော်အမတ်	ဦးဇော်ဝင်းက	ပြောသည်။
ဒီဇင်ဘာ	၄	၊	မဇ္ဈိမ	။	။	 	 ရှမ်းပြည်	ယင်းနက်တိုင်းရင်းသားကျေးရွာ	 ၂၀	အတွက်	 နမ့်စန်မြို့နယ်ရှိ	 ကုန်းလမ်းကျေးရွာ၌	 ခွပ်ဒေါင်းအားမာန်မူလ	
တန်းကျောင်းကို	NLD	ပညာရေးကွန်ရက်က	ဒီဇင်ဘာ	၃	ရက်တွင်	ဖွင့်လှစ်ပေးလိုက်၏။
ဒီဇင်ဘာ	၅	၊	Eleven	MG	။	 ။	ရှမ်းပြည်နယ်	ကွတ်ခိုင်မြို့နယ်တွင်	အစိုးရတပ်များနှင့်	တအောင်း	အမျိုးသားလွတ်မြောက်ရေး	တပ်	(TNLA)၊	
ကချင်	အမျိုးသားလွတ်လပ်ရေး	တပ်မတော်	(KIA)	ပူးပေါင်းတပ်များ	တိုက်ပွဲပြင်းထန်စွာ	ဖြစ်နေ၏။
ဒီဇင်ဘာ	၅	၊	RFA	။	 ။	 ပြည်နယ်နှင့်	တိုင်းဒေသကြီးအလိုက်	 ကျောင်းကျန်းမာရေးလုပ်ငန်း	ထူးချွန်ဆုရကျောင်းများအား	အဆင့်ဆင့်	 စိစစ်ရွေး	
ချယ်သွားမည်
ဒီဇင်ဘာ	၆	၊	RFA	။	 ။	ဒီဇင်ဘာ	၅တွင်	ကွယ်လွန်သွားသူ	တောင်အာဖရိ	လူသားခြင်းခွဲခြားမှု	ဆန့်ကျင်သူ	လူမည်း	ခေါင်းဆောင်	နဲလ်ဆင်	မန်ဒဲ	
လားသည်	ကမ္ဘာကြီးကို	ပြောင်းလဲရန်	စေ့ဆော်သူ	မဟာလူသားတဦးဟု	ဒေါ်အောင်ဆန်းစုကြည်မှ	ဆို၏။
ဒီဇင်ဘာ	၆	၊	Daily	Eleven	။	 ။	အစိုးရသစ်	တက်လာပြီးနောက်	နိုင်ငံရေးနှင့်ဆက်နွှယ်၍	တရားရင်ဆိုင်နေရဆဲ		၂၅၀	ဦး	ရှိပြီး	ပြစ်ဒဏ်ခံနေရသူ	
၂၆	ဦးရှိကြောင်း	လက်ကျန်နိုင်ငံရေး	အကျဉ်းသားများ	စိစစ်ရေးကော်မတီဝင်	နိုင်ငံရေးအကျဉ်းသားဟောင်း	တဦးဖြစ်သူ	ဦးရဲအောင်မှ	 	Daily	
Eleven	သို့	ဆို၏။
ဒီဇင်ဘာ	၆	၊	RFA	။	 ။	ပဲခူးတိုင်း	ဝေါမြို့နယ်	တံငါများ	ဒီရေဘေးပိုနည်းသောနေရာများသို့	နယ်ပြောင်း	လုပ်ကိုင်နေရေကြောင်း။	
ဒီဇင်ဘာ	၆	၊	၇၊၈၊	RFA	။	 ။	မြန်မာနိုင်ငံ	ပညာရေးစနစ်	ပြန်လည်သုံးသပ်ဆွေးနွေးပွဲ	ရန်ကုန်တွင်	ယနေ့	ကျင်းပ၏၊
ဒီဇင်ဘာ	၇	၊	RFA	။	 ။	လက်ကျန်နိုင်ငံရေး	အကျဉ်းသားစိစစ်ရေးကော်မတီ၏	စာရင်းအရ	ကျန်ရှိနေသော	မလွတ်သေးသော	နိုင်ငံရေးအကျဉ်း	
သား	၄၄	ဦး	စာရင်းကို		ဒီဇင်ဘာလ	မကုန်ခင်	သမ္မတဆီ	တင်ပြမည်ဟု	ထိုကော်မတီမှဆို၏။
ဒီဇင်ဘာ	၇	၊	Eleven	Media	။	 ။	၂၀၁၄	မှစ၍	နိုင်ငံခြားမှ	ဘဏ်အချို	့	မြန်မာတွင်	အကန်	့အသတ်ဖြင့်	လုပ်ကိုင်ခွင့်ရမည်။
ဒီဇင်ဘာ	၇	၊	Eleven	Media	။	 ။	သစ်ထုတ်လုပ်ရေးနှင့်ဆိုင်သော	မူဝါဒများ	သတ်မှတ်ထုတ်ပြန်ပေးခြင်း	မရှိသေးသည့်အတွက်	သစ်လုပ်ငန်းရှင်	
များ	ဈေကွက်အခြေအနေအား	သုံးသပ်ရန်	ခက်ခဲနေတွေ့နေရဟုဆို၏။
ဒီဇင်ဘာ	၈	၊	RFA	။	 ။	ရခိုင်အမျိုးသားညီလာခံကို	ဧပြီလကုန်တွင်	ကျင်းပရန်	ချင်းမိုင်တွင်	ကျင်းပသော	သုံးရက်တာ	ရခိုင်ထိပ်သီဆွေးနွေးပွဲမှ	
ဆုံးဖြတ်၏။
ဒီဇင်ဘာ	၈	၊	ဂျကာတာ	။	 ။	အင်ဒိုနီးရှားနိုင်ငံမှာ	ထိန်းသိမ်းခံထားရစဉ်အတွင်း	ဗုဒ္ဓဘာသာဝင်	 မြန်မာ	၈	ယောက်ကို	သတ်ဖြတ်မှုအတွက်		
ရိုဟင်ဂျာ	မွတ်စလင်	၁၄	ယောက်ကို	ဒေသတရားရုံးမှ	ထောင်ဒဏ်	၉	လစီ	ချမှတ်ခဲ့၏။
ဒီဇင်ဘာ	၈	၊	RFA	။	 ။	နိုင်ငံရေးအကျိုးအမြတ်အတွက်	ဘာသာရေးကို	အသုံးမချသင့်၊	အလွဲသုံးစား	မလုပ်သင့်ဟု	အရပ်ဘက်	လူမှုအဖွဲ့အစည်း	
များနှင့်	ဘာသာရေးခေါင်းဆောင်များ၏	ရန်ကုန်တွင်ကျင်းပသည့်	ယနေ့	ဆွေးနွေးပွဲမှ		ဆုံးဖြတ်၏။	
ဒီဇင်ဘာ	၈	၊	RFA	။	 ။	ဒီဇင်ဘာ	၃၁	ရက်နေ့	မတိုင်မီ	နိုင်ငံရေးပါတီတွေ	အသင်းအဖွဲ့တွေက	၂၀၀၈	ဖွဲ့စည်းပုံ	အခြေခံဥပဒေမှာ	ပြင်ဆင်ဖို့အကြံပြု	
ချက်ပေါင်း	၂၅၀၀	ကျော်	ပေးပို့ထားတယ်လို့	၂၀၀၈	ဖွဲ့စည်းပုံအခြေခံဥပဒေ	လေ့လာသုံးသပ်ရေး	ပူးပေါင်းကော်မတီက	 ပြီးခဲ့တဲ့ဒီဇင်ဘာလ	၆	
တွင်	ဆို၏။
ဒီဇင်ဘာ	၈	၊	Eleven	Media	။	 ။	 မြန်မာမှ	 သစ်များကို	 တရုတ်နိုင်ငံသို့	 တန်ချိန်သောင်းနှင့်ချီ	 တရားမ၀င်	 ခိုးထုတ်နေပြီး	 ယွမ်ငွေအတုများဖြင့်	
ငွေပေးချေနေမှုကို	တရုတ်အစိုးရ	အနေဖြင့်	တားဆီးပေးရန်	မြန်မာဘက်မှ	တောင်းဆို၏။
ဒီဇင်ဘာ	၈	၊	Eleven	Media	။	 ။	ဒီဇင်ဘာလအတွင်း	ဖြစ်ပွားသော	မုန်တိုင်းများသည်	မြန်မာနိုင်ငံအား	သက်ရောက်မှု	ပိုမိုနိုင်ကြီးမားနိုင်ဟုဆို။	
ဒီဇင်ဘာ	၈	၊	Eleven	Media	။	 ။	စစ်ကြောရေး	စခန်းများနှင့်	အကျဉ်းထောင်များတွင်	သေဆုံးသူများအနက်	၅၀	ဦး၏	မိသားစုဝင်များအားထောက်	
ပံ့ကူညီမှုကို	လာမည့်ဇန်န၀ါရီ	လဆန်းပိုင်းတွင်	ရန်ကုန်မြို့၌	ပြုလုပ်မည်
ဒီဇင်ဘာ	၈	၊	Eleven	Media	။	 ။	လက်ရှိဘဏ္ဍာနှစ်	နိုဝင်ဘာလကုန်အထိ	ကျပ်သန်း	၃၀၀၀	ခန့်	တန်ဖိုးရှိ	အကောက်ခွန်မဲ့	တင်သွင်းပစ္စည်းများ	
ဖမ်းဆီးရမိ၏။
ဒီဇင်ဘာ	၈	၊	Eleven	Media	။	 ။	ကလေးသူငယ်	စစ်မှုထမ်းခြင်းမှ	ကာကွယ်ရေးဆိုင်ရာ	လုပ်ငန်းအရ	ကုလသမဂ္ဂမှ	ကိုယ်စားလှယ်များနှင့်လက်
နက်ကိုင်အဖွဲ့အစည်းများ	တွေ့ဆုံဆွေးနွေးမှု	ပြုလုပ်ရန်	စီစဉ်နေ
ဒီဇင်ဘာ	၈	၊	Eleven	Media	။	 ။	 လာမည့်နှစ်အတွင်း	 အေအာတီဆေးဝါး	 လိုအပ်နေသည့်	 အိပ်ခ်ျအိုင်ဗွီ	 ဝေဒနာရှင်များအနက်	 CD4	 ၅၀၀	
အောက်	ရှိသူများကိုပါ	ဆေးဝါးစတင်	ပေးနိုင်ရန်	စီစဉ်နေဟုဆို၏။
ဒီဇင်ဘာ	၈	၊	Eleven	Media	။	 ။	ကျောက်ဖြူ	အထူးစီးပွားရေးဇုန်တွင်	တရုတ်လုပ်ငန်းရှင်များ	လာရောက်	ရင်းနှီးမြှုပ်နှံရန်	နှစ်နိုင်ငံကုန်သွယ်ရေး	
ပူးပေါင်းဆောင်ရွက်မှု	ဆွေးနွေးပွဲ၌	မြန်မာဘက်က	တိုက်တွန်းလိုက်သည်။
ဒီဇင်ဘာ	၈	၊	Eleven	Media	။	 ။	City	Mart	ပိုင်ရှင်မိသားစုနှင့်	ဆက်နွှယ်နေသော	သာကေတ	စက်မှုဇုန်ဂိုဒေါင်အား	စစ်ဆေးရာတွင်	တွေ့ရှိထား	
သော	၀ိုင်၊	အရက်	အားလုံးအတွက်	တရားဝင်	တင်သွင်းခွင့်	အထောက်အထား	မူရင်းများ	လက်ရှိအချိန်ထိ	မပြနိုင်သေးဟုဆို၏။

VOA ၊	ဒီဇင်္ဘာ	၃	။	 ။	Transparency	International	နိုင်ငံတကာ	ပွ
င့်လင်းမြင်သာမှုအဖွဲ့ကြီးက	၂၀၁၃	ခုနှစ်အတွက်	ထုတ်ပြန်တဲ့	အဂတိ	
လိုက်စားမှုဆိုင်ရာ	အညွှန်းကိန်းမှာ	 မြန်မာနိုင်ငံရဲ့အဆင့်ဟာ	မနှစ်က	
ထက်စာရင်	အနည်းငယ်	မြင့်တက်လာပါတယ်။

ဒါဟာ	လက်ရှိအစိုးရရဲ့	ပြုပြင်ပြောင်းလဲရေးဆိုင်ရာ	လုပ်ရပ်တွေ
ကြောင့်ဖြစ်ပေမဲ့	အဂတိလိုက်စားမှုတွေ	လျော့နည်းသွားဖို့	အတော်လေး	
လိုအပ်နေသေးတယ်လို့	အဖွဲ့ရဲ့တာဝန်ရှိပုဂ္ဂိုလ်က	ဗွီအိုအေကို	ပြောပါ	
တယ်။	အသေးစိတ်ကိုတော့	ဆက်သွယ်မေးမြန်းထားတဲ့	 မအင်ကြင်း	
နိုင်	က	တင်ပြထားပါတယ်။

နိုင်ငံတကာ	 ပွင့်လင်းမြင်သာမှု	 စောင့်ကြည့်ရေးအဖွဲ့ရဲ့	 ဒီနှစ်	
ထုတ်ပြန်တဲ့	အညွန်းကိန်းတွေအရဆိုရင်	နိုင်ငံပေါင်း	၁၇၇	နိုင်ငံထဲက	
မြန်မာနိုင်ငံရဲ့	အဆင့်ဟာ	 ၁၅၇	 မှာ	 ရှိနေပါတယ်။	 ၂၀၁၂	 ခုနှစ်တုန်း	
ကဆိုရင်	၁၇၆	နိုင်ငံတွေထဲမှာ	အဆင့်	၁၇၂	ရှိခဲ့တာပါ။

မြန်မာနဲ့ပတ်သက်တဲ့	 သူတို့ရဲ့	 အစီရင်ခံစာမှာ	 ဖော်ပြထားတဲ့
အဂတိလိုက်စားမှုဆိုင်ရာအညွှန်းကိန်းဟာ	ကဏ္ဍအသီးသီးက	လာဘ်	
စားမှုအခြေအနေတွေကို	 ထင်ဟပ်တာမဟုတ်ဘဲ	 အစိုးရကဏ္ဍပိုင်းက	
ဆောင်ရွက်ချက်တွေကိုပဲစစ်တမ်းကောက်ယူထားတာဖြစ်တယ်လို့	နိုင်
ငံတကာပွင့်လင်းမြင်သာမှု	 စောင့်ကြည့်ရေးအဖွဲ့အာရှ-ပစိ	 ဖိတ်ဌာနရဲ့	
ညွန်ကြားရေးမှူး	Srirak	Plipat	က	ဗွီအိုအေကို	ပြောပါတယ်။

မြန်မာနိုင်ငံမှာ	အခုလို	အဂတိလိုက်စားမှု	အခြေအနေ	အနည်း	
ငယ်	လျော့ကျသွားတာနဲ့ပတ်သက်လို့	သူက	အခုလို	ပြောပြပါတယ်။

“လက်ရှိအစိုးရက	ပြီးခဲ့တဲ့နှစ်အတွင်း	အဂတိဆန့်ကျင်ရေးဆိုင်	
ရာကုလသမဂ္ဂပြဌာန်းချက်ကို	အသိအမှတ်ပြုပြီးတော့	ပြင်ဆင်	ဆောင်	
ရွက်လာတာတွေက	 ဒီနှစ်အညွန်းကိန်းမှာ	 ထင်ဟပ်နေတာပါ။	 ဒါဟာ	
ဖော်ဆောင်နေတဲ့	ပြုပြင်ပြောင်းလဲရေးအတွက်	ပိုပြီး	ပွင့်လင်းတဲ့အခြေ	
အနေလို့	 ကျနော်ထင်ပါတယ်။	 ဒါတွေဟာ	 ဒီနှစ်အစီရင်ခံစာမှာ	 ထင်	
ဟပ်စေတဲ့	အကြောင်းရင်းတွေလို့	ကျနော်	မြင်ပါတယ်။”

ဒါပေမဲ့လို့	 မြန်မာနိုင်ငံမှာ	 အဂတိလိုက်စားမှုအခြေအနေ	 ပိုပြီး	
လျော့နည်းသွားအောင်	ဆောင်ရွက်ရမယ့်	အခြေအနေတွေ	အများကြီး	
လိုနေပါသေးတယ်လို့	 Srirak	Plipat	က	ပြောပါတယ်။	စာရင်းဇယား	
အချက်အလက်တွေအရဆိုရင်လည်း	မြန်မာနိုင်ငံရဲ့အဆင့်ဟာ	ဒေသ	
တွင်း	 ဒါမှမဟုတ်	 နိုင်ငံတကာနဲ့ယှဉ်ရင်	 အောက်ဆုံးမှာပဲ	 ရှိနေသေး	
တယ်လို့လည်း	ဆိုပါတယ်။

တဘက်မှာတော့	အဂတိလိုက်စားမှုဟာ	မြန်မာနိုင်ငံ	ရင်ဆိုင်နေ	
ရတဲ့	အဓိကစိန်ခေါ်မှု	ပြဿနာအဖြစ်	လက်ရှိ	မြန်မာအစိုးရက	လက်ခံ	
လာတာကို	 တွေ့မြင်ရတယ်လို့လည်း	 နိုင်ငံတကာ	 ပွင့်လင်းမြင်သာမှု	
စောင့်ကြည့်ရေးအဖွဲ့ရဲ့	ထုတ်ပြန်ချက်မှာ	 ဖော်ပြထားပါတယ်။	 မြန်မာ	
နိုင်ငံမှာ	 ပြုပြင်ပြောင်းလဲရေးဆိုင်ရာ	လုပ်ငန်းစဉ်တွေ	တိုးတက်လာဖို့	
အခြေခံအကြောင်းရင်းအဖြစ်	 အသိအမှတ်ပြုတယ်လို့လည်း	 Srirak	
Plipat	က	ပြောပါတယ်။

“အခုဆိုရင်	 မြန်မာနိုင်ငံမှာ	 အဂတိလိုက်စားမှုဆိုင်ရာ	 ဥပဒေ	
တွေ၊	 မူကြမ်းတွေကို	 တင်ပြဆွေးနွေးနေကြပါတယ်။	 အနာဂတ်လမ်း	
ကြောင်းဟာ	အဲဒီဥပဒေရေးရာ	မူဘောင်အသစ်တွေရဲ့	အရည်အသွေး	

ပေါ်	သိပ်ကို	မူတည်နေပါတယ်။	နိုင်ငံရဲ့	ဂုဏ်သိက္ခာကို	ထိန်းသိမ်းတဲ့	
အဖွဲ့အစည်းတွေဟာ	သူတို့လုပ်ရမယ့်	 လုပ်ငန်းတွေကို	 လုပ်နိုင်တဲ့အ	
ဆင့်ထိ	 အလုံအလောက်	 အားကောင်းရဲ့လား၊	 နိုင်ငံရဲ့	 အသုံးစရိတ်	
အပါအ၀င်	တခြားကိစ္စတွေမှာ	အလုံအလောက်	အရေးယူမှု	ရှိရဲ့လား၊	
အလုံအလောက်	ပွင့်လင်းမြင်သာမှု	ရှိရဲ့လားဆိုတာတွေကို	ကြည့်ရပါ	
မယ်။	ဒါကြောင့်	အနာဂတ်မှာ	ဘယ်လိုဖြစ်မယ်ဆိုတာကို	စောင့်ကြည့်ရ	
မှာတွေ	အများကြီး	ရှိပါတယ်။”

တဆက်တည်းမှာပဲ	မြန်မာနိုင်ငံမှာ	အဂတိလိုက်စားမှု	အခြေအ	
နေ	ပပျောက်အောင်လို့	ဆောင်ရွက်သင့်တဲ့	အချက်တွေကို	သူက	အခု	
လို	အကြံပေးပါတယ်။

“ပထမအချက်ကတော့	 လာဘ်စားမှုကို	 အရေးယူတဲ့	 ဥပဒေ	
ပြဌာန်းချက်တွေကို	ပြန်ပြီး	သုံးသပ်ဖို့လိုပါတယ်။	ခေတ်မမှီတော့တဲ့ဥပ	
ဒေတွေကို	 ပြောင်းလဲပစ်ဖို့၊	 နောက်ပြီး	 အခုအချိန်ဟာမြန်မာနိုင်ငံမှာ	
နိုင်ငံခြားရင်းနှီးမြှုပ်နှံမှုတွေကို	 စတင်ဖွင့်ပေးလိုက်တဲ့အတွက်အဂတိ	
လိုက်စားမှုမဖြစ်အောင်	နိုင်ငံတကာ	ဥပဒေတွေနဲ့	အညီဆောင်	ရွက်ဖို့လို	
ပါတယ်။နိုင်ငံခြားလုပ်ငန်းရှင်တွေအနေနဲ့လိုင်စင်ရဖို့၊	အခွန်ငွေ	ဆောင်	
ဖို့၊	 မြေယာတွေဝယ်ယူဖို့တွေမှာလာဘ်ပေး	 လာဘ်ယူတာတွေ	 မဖြစ်	
အောင်	မှန်မှန်ကန်ကန်	ဆောင်ရွက်ဖို့	လိုပါတယ်။”

နှစ်စဉ်ထုတ်ပြန်တဲ့	 အဂတိလိုက်စားမှုဆိုင်ရာ	 အညွန်းကိန်းမှာ	
အကောင်းဆုံးအဖြစ်	 ထိပ်တန်းမှာ	 ပါဝင်တဲ့	 တိုင်းပြည်တွေကတော့	
နယူးဇီလန်နဲ့	 ဒိန်းမတ်နိုင်ငံတို့ဖြစ်ပြီး၊	 Scandinavian	 တိုင်းပြည်တွေ	
ကတော့	 နှစ်စဉ်လိုလို	 အဂတိလိုက်စားမှု	 အနည်းဆုံး	 တိုင်းပြည်တွေ	
ဖြစ်ပါတယ်။	အမေရိကန်ပြည်ထောင်စုကတော့	အဆင့်	၁၉	မှာ	ရှိနေ	
ပါတယ်ရှင်။

မြန်မာနိုင်ငံရဲ့	အဂတိမှုလိုက်စားမှုဆိုင်ရာ	တိုက်ဖျက်ရေး	အဆင့်တက်

RFA ၊	ဒီဇင်္ဘာ	၄	။	 ။	မြန်မာနဲ့	ဖိလစ်ပိုင်	နိုင်ငံအကြား	ပြည်ဝင်ခွင့်ဗီဇာ	
ကင်းလွတ်ရေး	 သဘောတူစာချုပ်ကို	 မနက်ဖြန်မှာ	 သဘောတူလက်	
မှတ်ရေးမယ်လို့	ဖိလစ်ပိုင်အစိုးရက	ဒီကနေ့ကြေညာပါတယ်။

သမ္မတ	ဦးသိန်းစိန်ဟာ	မြန်မာ၊	ဖိလစ်ပိုင်	ချစ်ကြည်ရေးခရီးစဉ်	
အဖြစ်	ဒီကနေ့မှာ	ဖိလစ်ပိုင်နိုင်ငံကိုရောက်ရှိခဲ့ပြီး	မနက်ဖြန်မှာဒီသဘော	
တူစာချုပ်	 လက်မှတ်ထိုးပွဲကို	 တက်ရောက်မယ်လို့	 ဖိလစ်ပိုင်သမ္မတ	
ပြန်ကြားရေးအတွင်းဝန်	ဆန်နီကိုလိုမာက	ပြောပါတယ်။

ဦးသိန်းစိန်ရဲ့	 ၂	 ရက်ကြာ	ဖိလစ်ပိုင်ခရီးစဉ်ဟာ	သမ္မတဖြစ်အ	
ပြီး	ပထမဆုံးဖိလစ်ပိုင်ခရီးစဉ်ဖြစ်သလို	နှစ်နိုင်ငံအကြားကုန်သွယ်	ရေး၊	
ရင်းနှီးမြုပ်နှံမှုကိစ္စရပ်တွေကို	 ဆွေးနွေးမယ်လို့သိရပါတယ်။	 သမ္မတ	
ဦးသိန်းစိန်ဟာ	 မနက်ဖြန်မှာဖိလစ်ပိုင်လွတ်လပ်ရေးခေါင်းဆောင်	 ဟို	
ဆေးရီဇော်	အမှတ်တရရုပ်တုမှာ	သွားအေလေးပြုဖို့	ရှိပြီးနေ့ခင်းမှာ	ဖိ	
လစ်ပိုင်သမ္မတက	နေ့လည်စာဧည့်ခံဖို့ရှိတယ်လို့သိရပါတယ်။

ဒီခရီးစဉ်အတွင်း	 ပြီးခဲ့တဲ့ရက်ပိုင်းက	တိုက်ခတ်ခဲ့တဲ့	ယိုလန်ဒါ	
တိုင်ဖွန်းမုန်တိုင်းနဲ့	 ငလျင်ဒဏ်ခံခဲ့ရတဲ့	 ဖိလစ်ပိုင်ပြည်သူတွေအတွက်	
မြန်မာနိုင်ငံကအလှူကို	ပေးအပ်လှူဒါန်းမယ်လို့လည်း	ဖိလစ်ပိုင်သမ္မတ	
နန်းတော်က	သတင်းထုတ်ပြန်ပါတယ်။

ဗီဇာကင်းလွတ်ခွင့်	လက်မှတ်ထိုး

VOA ၊	ဒီဇင်္ဘာ	၄	။	 ။	အပြည်ပြည်ဆိုင်ရာ	Women’s	Forum	တခုကို	
ပထမဆုံးအကြိမ်အဖြစ်	မြန်မာနိုင်ငံက	အိမ်ရှင်အဖြစ်	လက်ခံကျင်းပမှာ	
ဖြစ်ပါတယ်။	အမျိုးသမီးတွေနဲ့ဆိုင်တဲ့	ဆွေးနွေးပွဲတွေကို	အရင်တုန်းက	
ကျင်းပခွင့်မရခဲ့ဘဲ	သိပ်မကြာခင်အချိန်ပိုင်းကမှ	စပြီးတော့	ကျင်းပခွင့်ရ	
လာတာပါ။

ဒီဆွေးနွေးပွဲတွေကနေ	 အမျိုးသမီးတွေနဲ့	 သက်ဆိုင်တဲ့	 အ	
ကြောင်းအရာတွေကို	နိုင်ငံတော်အဆင့်ထိ	သိအောင်	တရားဝင်	ပြောဆို	
လာနိုင်တဲ့အတွက်	ဒီလိုဆွေးနွေးပွဲတွေ	ကျင်းပတာကို	ကြိုဆိုတယ်လို့	
ကိုယ်တိုင်ပါဝင်ဆွေးနွေးမယ့်	 အမျိုးသမီးရေးလှုပ်ရှားသူတဦးက	 ဗွီအို	
အေကိုပြောပါတယ်။	 အပြည့်အစုံကို	 ကိုကျော်ကျော်သိန်းကတင်ပြ	
ထားပါတယ်။

ပြင်သစ်နိုင်ငံ၊	ပဲရစ်မြို့အခြေစိုက်	အမျိုးသမီးများ၏	ဖိုရမ်လို့ဆိုရ	
မယ့်	 Women’s	 Forum	အဖွဲ့က	ကျင်းပပြီးတော့	 မြန်မာနိုင်ငံဆိုင်ရာ	
ပြင်သစ်သံရုံးရဲ့အစီအစဉ်၊	မြန်မာအစိုးရရဲ့	ပံ့ပိုးကူညီမှုတို့နဲ့	ဒီဆွေးနွေး	
ပွဲကို	ကျင်းပမှာဖြစ်ပါတယ်။

ဒီဇင်ဘာလ	၆	ရက်နဲ့	 ၇	ရက်နေ့တွေမှာ	ရန်ကုန်မြို့မှာကျင်းပ	
မယ့်	 ဆွေးနွေးပွဲအတွက်	 ဒီ့မတိုင်ခင်	 အတော်ကြာကတည်းက	 ပြည်	
တွင်းအခြေစိုက်	 အမျိုးသမီးရေးလှုပ်ရှားတဲ့	 အဖွဲ့တချို့နဲ့	 Women’s	
Forum	အဖွဲ့က	ညှိနှိုင်းတိုင်ပင်ပြီး	 စီစဉ်ခဲ့တာပါ။	 အဲဒီလို	 စပြီးညှိနှိုင်း	
တိုင်ပင်ကတည်းက	ပါခဲ့တဲ့	 မြန်မာပြည်အခြေစိုက်	Gender	Equality	
Network	 ကျား-မရေးရာ	 တန်းတူညီမျှရေးကွန်ယက်အဖွဲ့က	 အကြီး	
တန်းညှိနှိုင်းရေးမှူး	ကချင်တိုင်းရင်းသူ	မမေစံပယ်ဖြူ	(ခ)	အယ်လ်ခေါန်	
တွယ်က	ဗွီအိုအေကို	အခုလိုပြောပါတယ်။

“ဒီနှစ်တော့	 မြန်မာပြည်မှာလုပ်ဖို့အတွက်	 သူတို့	 စိတ်ဝင်စား	
တယ်ပေါ့နော်။	မြန်မာပြည်က	လူမှုဝန်ထမ်း	ကယ်ဆယ်ရေးနဲ့	ပြန်လည်	
နေရာချထားရေး	၀န်ကြီးဌာနက	၀န်ကြီးကလည်း	သူတို့ကို	ဖိတ်တယ်	
ဆိုတော့လေ	 ဒီနှစ်တော့	 မြန်မာနိုင်ငံမှာလုပ်ဖို့အတွက်	 သူတို့က	 ဆုံး	
ဖြတ်တယ်လို့	သိထားပါတယ်။”

ဆွေးနွေးပွဲ	တက်ရောက်မယ့်သူတွေထဲမှာ	အမျိုးသားဒီမိုကရေ	
စီအဖွဲ့ချုပ်ဥက္ကဋ္ဌ	 ပြည်သူ့လွှတ်တော်ကိုယ်စားလှယ်	 ဒေါ်အောင်ဆန်း	
စုကြည်နဲ့	အပြည်ပြည်ဆိုင်ရာ	ငွေကြေးရန်ပုံငွေအဖွဲ့	IMF	အကြီးအကဲ	
Christine	 Lagarde	 တို့လို	 ထင်ရှားသူတွေ	 အပါအ၀င်	 မြန်မာနိုင်ငံ	
တွင်းက	အစိုးရ၊	နိုင်ငံရေး၊	စီးပွားရေး၊	ယဉ်ကျေးမှုနဲ့	လူထုအခြေပြုအ	
ဖွဲ့	အစည်းတွေက	အမျိုးသမီး	၃၀၀	လောက်နဲ့		နိုင်ငံတကာက	ခေါင်း	
ဆောင်တွေနဲ့	ထင်ရှားသူ	၁၅၀	ကျော်	တက်ရောက်မယ်လို့	Women’s	
Forum	အဖွဲ့ရဲ့	ကြေညာချက်ထဲမှာ	ဖော်ပြထားပါတယ်။

မြန်မာအစိုးရ	 လူမှုဝန်ထမ်း	 ကယ်ဆယ်ရေးနဲ့	 ပြန်လည်နေရာ	
ချထားရေး	 ၀န်ကြီးဌာန၀န်ကြီး	 ဒေါက်တာ	 ဒေါ်မြတ်မြတ်အုန်းခင်၊	
ဒေါ်အောင်ဆန်းစုကြည်နဲ့	 ပြင်သစ်နိုင်ငံ	ယဉ်ကျေးမှုနဲ့	ဆက်သွယ်ရေး	
ဝန်ကြီး	Aurélie	Filippetti	တို့	က	ဒီဇင်ဘာ	၆	ရက်နေ့	ဖွင့်ပွဲမှာ	အဖွင့်
မိန့်ခွန်းပြောကြမှာဖြစ်ပါတယ်။

ဒီဇင်ဘာ	၇	ရက်	စနေနေ့အစီအစဉ်ထဲမှာပါဝင်တဲ့	Developing	
leadership	 for	 tomorrow	 ဆိုတဲ့ခေါင်းစဉ်နဲ့	 ဆွေးနွေးပွဲမှာ	 လည်း	
ဒေါ်အောင်ဆန်းစုကြည်က	မိန့်ခွန်းပြောဖို့ရှိပါတယ်။	အဲဒီဆွေးနွေးပွဲမှာ	

ပင်တိုင်	ဆွေးနွေးသူတစ်ဦးအဖြစ်	ပါဝင်မယ့်	မမေစံပယ်ဖြူက	သူဆွေး	
နွေးဖို့	စဉ်းစားထားတာတချို့ကို	ဗွီအိုအေကို	အခုလိုပြောပါ	တယ်။

“ခေါင်းဆောင်မှုနဲ့	ပတ်သက်တဲ့ဟာမှာ	အထူးသဖြင့်တော့	 မြန်	
မာနိုင်ငံက	အမျိုးသမီးတွေအနေနဲ့	ခေါင်းဆောင်မှုနေရာမှာ	ရောက်ရှိဖို့	
အတွက်	အလုပ်လုပ်ကိုင်နိုင်ဖို့နေရာမှာ	အဓိကကြုံနေရတဲ့	အခက်အခဲ	
တွေ၊	 အဲ့ဒါတွေကို	 ကျမ	 ပြောချင်ပါတယ်။	 အဲ့ဒီအခက်အခဲတွေကို	
overcome	လုပ်နိုင်တဲ့	recommendation	ပေါ့နော်	အဲတော့	ကျမတို့	
ဒီအမျိုးသမီးတွေ	 ခေါင်းဆောင်ဖြစ်လာဖို့အတွက်ဆိုရင်	 ဒီလို	 အခက်	
အခဲတွေ၊	Challenge	တွေ	ရှိနေပါတယ်။	အဲ့ဒီဟာအတွက်ကို	ကျမတို့	
အနေနဲ့တော့	အမျိုးသမီးတယောက်အနေနဲ့တော့	ဒီလို	ဒီလိုလေးတွေ	
လုပ်ရင်တော့	ကောင်းမယ်လို့	မြင်တယ်ပေါ့နော်။	အဲ့ဒါတွေကိုပဲ	အဓိက	
ပြောမယ်လို့	စိတ်ကူးထားပါတယ်။”

သိပ်မကြာခင်အချိန်တွေတုန်းကဆိုရင်	 မြန်မာနိုင်ငံမှာ	 အခုလို	
အမျိုးသမီးရေးရာ	ဆွေးနွေးပွဲမျိုး	ကျင်းပဖို့မဆိုထားနဲ့	အမျိုးသမီးရေးဆို	
တာဟာ	 အစိုးရက	 ဦးစီးဖွဲ့စည်းပြီး	 စစ်တပ်အရာရှိကြီးတွေရဲ့ဇနီးတွေ	
က	ထိပ်ပိုင်းနေရာတွေကို	ယူထားတဲ့	မြန်မာနိုင်ငံ	အမျိုးသမီးရေးရာအ
ဖွဲ့ချုပ်နဲ့ပဲ	သက်ဆိုင်သလို	လုပ်ထားခဲ့တာပါ။

အခုတော့	အမျိုးသမီးရေးရာအဖွဲ့တွေ	ဖွဲ့လာနိုင်၊	လှုပ်ရှားမှုတွေ	
လုပ်လာနိုင်၊	 အမျိုးသမီးတွေအတွက်	 အခွင့်အလန်းတွေ	 ပိုပြီးဖော်	
ဆောင်ပေးဖို့၊	အခွင့်အရေးတွေကို	အသိအမှတ်ပြုပြီး	မြှင့်တင်ကာကွယ်	
ပေးဖို့	တရားဝင်	ပြောဆိုလာနိုင်ပြီဖြစ်တာကြောင့်	ဒီလိုဆွေးနွေး	ပွဲမျိုး
တွေကျင်းပလာနိုင်တာကို	မမေစံပယ်ဖြူတို့လို	အမျိုးသမီးရေးလှုပ်ရှား	
သူ	တွေက	ကြိုဆိုပါတယ်။

“လူတော်တော်များများကတော့	ရန်ကုန်တို့	နေပြည်တော်တို့မှာ	
အမျိုးသမီးနဲ့ပတ်သက်တဲ့	ကြီးကျယ်ခမ်းနားတဲ့	Forum	တွေ၊Dialogue	
တွေ၊	 Workshop	 တွေ	 လုပ်နေယုံနဲ့	 မပြီးဘူးလို့	 ကျမတို့	 ဝေဖန်	
ထောက်ပြသူတွေတော့ရှိပါတယ်။	 သို့သော်လည်း	 ကျမတို့	 တွေဟာ	
ဒါတွေဟာ	 အစခြေလှမ်းတွေဖြစ်တယ်လို့ထင်ပါတယ်။	 ဘာလို့လဲဆို	
တော့	အမျိုးသမီးတွေရဲ့	အခန်းကဏ္ဍနဲ့	အသံကို	ဒီလောက	်နိုင်ငံတော်	
အဆင့်အထိ	ကြီးကြီးကျယ်ကျယ်	ခမ်းခမ်းနားနား	တခါမှ	ကျမတို့တွေ	
ကျမတို့အသံတွေကို	 ထုတ်ဖော်ပြောဆိုဖို့အတွက်	 ယခင်က	 ကျမတို့	
အခွင့်အရေးမရခဲ့ဖူးဘူး။	အဲတော့	အခွင့်အရေး	ရလာတဲ့အပေါ်မှာဒါကို	
ကျမတို့က	ကြိုဆိုရမှာပါ။”

သူတို့အနေနဲ့	လေ့လာဖို့၊	ဆွေးနွေးဖို့၊	သင်ယူဖို့နဲ့	လက်တွဲလုပ်	
ဆောင်ဖို့	 မြန်မာနိုင်ငံဆီသွားမှာဖြစ်ကြောင်း၊	 ရေရှည်ခိုင်မြဲမယ့်	 စည်း	
နှောင်မှုကို	 တည်ထောင်ပြီး	 ဆက်နွယ်မှုတွေဖြစ်လာအောင်	 လှုံ့ဆော်	
ချင်၊	အပြောင်းအလဲတွေ	ဖန်တီးချင်ပါတယ်လို့	Women’s	Forum	အဖွဲ့ရဲ့	
စီးပွားရေးနဲ့	လူ့အဖွဲ့အစည်းဆိုင်ရာအမှုဆောင်အရာရှိချုပ်	Jacqu	eline	
Franjou	ပြောတာကို	အဖွဲ့ရဲ့ထုတ်ပြန်ချက်မှာ	ဖော်ပြထားပါတယ်။

အလျှင်အမြန်	ပွင့်လင်းလာနေတဲ့	လူ့အဖွဲ့အစည်းတခုကအမျိုး	
သမီးများဆိုတဲ့	 အဓိကခေါင်းစဉ်ကြီးနဲ့	 နှစ်ရက်ကြာကျင်းပမယ့်ဆွေး	
နွေးပွဲမှာ	 အကြောင်းအရာအမျိုးမျိုးကို	 ဆွေးနွေးကြမယ့်အထဲ	 မြန်မာ	
နိုင်ငံက	အမျိုးသမီးတွေနဲ့တိုက်ရိုက်သက်ဆိုင်တယ်လို့ဆိုရမယ့်	 ဆွေး	
နွေးပွဲကချည်းပဲ	ခြောက်ခုပါဝင်ပါတယ်။

အပြည်ပြည်ဆိုင်ရာ	အမျိုးသမီးညီလာခံ	မြန်မာနိုင်ငံမှာ	ကျင်းပမည်

Mizzima ၊	 ဒီဇင်္ဘာ	 ၄	 ။	 ။	ကမ္ဘာတစ်လွှားရှိ	အဂတိလိုက်စားမှု	အရှိ	
ဆုံးသော	 နိုင်ငံများစာရင်းကို	 ထုတ်ပြန်လေ့ရှိသည့်	 ဂျာမဏီနိုင်ငံဘာ	
လင်အခြေစိုက်	 Transparency	 International	အဖွဲ့၏	 ၂၀၁၃	 ခုနှစ်	
အတွက်	အစီရင်ခံစာ	ထုတ်ပြန်မှုတွင်	မြန်မာနိုင်ငံ၏	အဆင့်သည်	၁၅	
ဆင့်အထိ	တိုးတက်လာခဲ့သည်။

ကမ္ဘာတစ်လွှားရှိ	 နိုင်ငံပေါင်း	 ၁၇၇	 နိုင်ငံ၏	အဂတိလိုက်စားမှု	
အခြေအနေများကို	 နှစ်စဉ်ထုတ်ပြန်သောTrans-parency	 Interna	
tional	၏	၂၀၁၂	ခုနှစ်	အစီရင်ခံစာတွင်	မြန်မာနိုင်ငံသည်	အဂတိလိုက်	
စားမှု	အရှိဆုံးစာရင်းအဆင့်ငါးတွင်	ရပ်တည်နေရာမှ	၂၀၁၃	ခုနှစ်	တွင်	
အဆင့်	၂၀	သို့	တိုးတက်လာခဲ့ခြင်း	ဖြစ်သည်။

၂၀၁၁	ခုနှစ်မှ	စတင်ကာ	ပြုပြင်	ပြောင်းလဲမှုများ	ပြုလုပ်နေသည့်	
မြန်မာအစိုးရအနေဖြင့်	လာဘ်ပေးလာဘ်ယူ	တိုက်ဖျက်မှုများအားတိုက်	
ဖျက်ရန်အတွက်လည်း	ကြိုးပမ်းမှုများရှိခဲ့သည်။	ခြစားမှုများ	တိုက်ဖျက်	
ရန်အတွက်	အဂတိလိုက်စားမှုဥပဒေအား	၂၀၁၃	ခုနှစ်	 သြဂုတ်လ	၈	
ရက်တွင်	ပြဋ္ဌာန်းခဲ့ခြင်း၊	ဒု-သမ္မတဒေါက်တာစိုင်းမောက်ခမ်း	ဦးဆောင်	
သော	လာဘ်ယူမှု	အရေးယူ	ဆောင်ရွက်ရေးကော်မတီအား	ထိုနှစ်၏	
ဇန်န၀ါရီလ	၈	ရက်တွင်	ဖွဲ့စည်းခဲ့ခြင်းများပြုလုပ်ခဲ့သည်။

ထို့အတူ	 အကျင့်ပျက်ခြစားမှုများကိုလည်း	 အရေးယူမှုများပြု	
လုပ်လာပြီဖြစ်သည်။	၂၀၁၃	ခုနှစ်	ဖေဖေါ်	၀ါရီလအတွင်း	ရန်ကုန်	ဆိပ်	

ကမ်းမှတစ်ဆင့်	 တင်သွင်းလာသော	 မော်တော်ကားများအားထုတ်	
ယူခြင်းနှင့်	ပတ်သက်သော	လာဘ်ပေးလာဘ်ယူများတွင်	ပါဝင်သည်ဟု	
ဆိုကာ	အကောက်ခွန်ဦးစီးဌာနမှ	၀န်ထမ်း	၁၆	ဦးအား	ရာထူးမှ	မယူမ	
နေရ	အငြိမ်းစားပေး	အရေးယူလိုက်သည်ဟု	အကောက်ခွန်ဝန်	ကြီးဌာ	
နမှ	သတင်း	ထုတ်ပြန်ခဲ့သည်။

သို့သော်	မြန်မာနိုင်ငံ၌	လာဘ်ပေး	လာဘ်ယူများ	ဆက်လက်ထူ	
ပြောနေဆဲဖြစ်ပြီး	 အရေးယူမှုများအား	 နည်းနေကြောင်း	 ထောက်ပြ	
သည်များလည်း	ရှိ	နေသည်။

လာဘ်ပေးလာဘ်ယူမှုသည်	 ယခင်က	 အစိုးရ၀န်ကြီးဌာနများ
တွင်သာ	သာမန်အားဖြင့်	တွေ့ရသော်	လည်း	ယခုအခါ	နိုင်ငံဖွံ့ဖြိုးရေး
လုပ်ငန်းများ၊	လက်နက်ကိုင်ပဋိပက္ခဖြစ်သော	ဒေသနှင့်	သဘာဝဘေး	
အန္တရာယ်ခံစားနေရသော	ဒုက္ခသည်များကို	နိုင်ငံတကာမှ	လှူဒါန်းကူညီ	
မှုများအား	အလွဲသုံးစားလုပ်ခြင်း	ကြုံတွေ့နေရသည်ဟု	ဒု-သမ္မတ	စိုင်း	
မောက်ခမ်းက	လာဘ်ပေးလာဘ်ယူမှု	အရေးယူဆောင်ရွက်ရေးကော်မ	
တီ၏	ဇူလိုင်လတွင်	ပြုလုပ်သော	အစည်းအဝေးတွင်	ပြောခဲ့ဖူးသည်။

	အဂတိလိုက်စားမှု	အဆိုးဆုံး	မြန်မာ	အဆင့်	၂၀	ဖြစ်လာ

RFA ၊	ဒီဇင်္ဘာ	၂	။	 ။	ထားဝယ်ရေနက်ဆိပ်ကမ်း	စီမံကိန်းကို	အကောင်	
အထည်ဖေါ်နေတဲ့	အီတာလျံ-ထိုင်းကုမ္ပဏီရဲ့	စီမံကိန်းတွေအားလုံးကို	
ရပ်နားခိုင်းလိုက်ကြောင်း	 ထားဝယ်စီးပွားရေးဇုန်	 စီမံခန့်ခွဲမှုကော်မတီ	
ဥက္ကဌပို့ဆောင်ရေးဒုတိယ၀န်ကြီးဦးဟံစိန်က	ပြောကြားလိုက်ပါတယ်။

ရန်ကုန်မြို့	ဆိပ်ကမ်းအာဏာပိုင်ရုံးမှာ	ဒီနေ့ပြုလုပ်တဲ့	ထားဝယ်	
အထူးစီးပွားရေးဇုန်နဲ့	 ဆက်စပ်စီမံကိန်းလုပ်ငန်းများ	 ဖွံ့ဖြိုးတိုးတက်	
ရေးဆိုင်ရာ	သတင်းစာရှင်းလင်းပွဲမှာ	ဒုတိယ၀န်ကြီး	ဦးဟံစိန်က	ပြော	
ခဲ့တာပါ။

အခုလိ	ုရပ်နားလိုက်တာဟာ	မြန်မာအစိုးရ၊	ထိုင်းအစိုးရနဲ့	အီတာ	
လျံထိုင်းကုမ္ပဏီတို့	 ဆွေးနွေးပြီး	 ထားဝယ်ရေနက်ဆိပ်ကမ်းအထူး	 စီး	
ပွားရေးဇုန်	စီမံကိန်းအကောင်ထည်ဖော်ရာမှာပိုမိုမြန်ဆန်စေဖို့အတွက်	
လုပ်ငန်းရပ်နားလိုက်ရတာဖြစ်တယ်လို့	ပြောပါတယ်။

အဲဒီလို	ရပ်နားလိုက်တာဟာ	လုပ်ငန်းနှောင့်နှေးတာကြောင့်လ
ည်းပါဝင်သလို	အဲဒီစီမံကိန်းတွေမှာ	နိုင်ငံတကာက	တခြားကုမ္ပဏီတွေ	
ရင်းနှီးမြှုပ်နှံလိုသူတွေ	 ပါဝင်လာနိုင်အောင်	 ပြန်လည်ပြုပြင်ပြီး	 တင်ဒါ	
စနစ်နဲ့	 ခေါ်ယူသွားမှာဖြစ်တယ်လို့	 သိရပါတယ်။	 အဲဒီလို	 တင်ဒါခေါ်	
ယူရာမှာလည်း	 နိုိုင်ငံတကာက	 ပညာရှင်တွေကိုခေါ်ယူပြီး	 စီစဉ်သွား	
မယ်	လို့	ပြောပါတယ်။

ဒါ့အပြင်	စီမံကိန်းကိုတာဝန်ယူခဲ့တဲ့	အီတာလျံ	ထိုင်းကုမ္မဏီရဲ့	
အသုံးစားရိတ်တွေကို	နိုင်ငံတကာစာရင်းစစ်တွေနဲ့	ခေါ်ယူ	စစ်ဆေးသွား	
မယ်လို့	သိရပါတယ်။	အီတာလျံထိုင်း	ကုမ္ပဏီအနေနဲ့လည်း	နောင်မှာ
လုပ်ငန်းဆောင်ရွက်လိုတယ်ဆိုရင်	 အများနည်းတူ	 တင်ဒါဝင်ရောက်
ယှဉ်ပြိုင်ရမှာဖြစ်ပါတယ်။

အီတာလျံ-ထိုင်း	ရေနက်ဆိပ်ကမ်းရပ်နား
RFA ၊	ဒီဇင်္ဘာ	၂	။	 ။	 ကျားဖြူပါတီလို့ခေါ်တဲ့	 ရှမ်းတိုင်းရင်းသားများ	
ဒီမိုကရက်တစ်ပါတီ	SNDP	နဲ့	ရှမ်းတိုင်းရင်းသားများ	ဒီမိုကရေစီအဖွဲ့ချုပ်	
SNLD	 ပါတီတို့	 ပူးပေါင်းရေးအတွက်	 ပါတီဝင်တွေရဲ့	 သဘောထားနဲ့	
လူထုသဘောထားရယူဖို့	ကျားဖြူပါတီဖက်က	စီစဉ်ထားတယ်လို့	သိရ	
ပါတယ်။

ရှမ်းတိုင်းရင်းသားများ	ဒီမိုကရေစီအဖွဲ့ချုပ်	SNLD	ဟာ	ပြီးခဲ့တဲ့	
နိုဝင်ဘာလတုန်းက	နှစ်ပါတီပူးပေါင်းဖို့	ကမ်းလှမ်းစာတွေကို	ရှမ်းပြည်	
နယ်အတွင်းက	ကျားဖြူပါတီရုံးတွေဆီ	ပေးပို့ထားပြီးဖြစ်ပါတယ်။	ပြည်	
ထောင်	 စုရွေးကောက်ပွဲကော်မရှင်	 ဥပဒေပါပြဌာန်း	 ချက်အရနှစ်ပါတီ	
ပူးပေါင်းမယ်ဆိုရင်	 မူလပါတီတွေ	 ဖျက်သိမ်းရမှာဖြစ်သလို	ကျားဖြူပါ	
တီဝင်တွေနဲ့	ဒေသခံပြည်သူတွေရဲ့	သဘောထားရယူမယ်လို့	ကျားဖြူပါ	
တီ	ဒုတိယဥက္ကဌ	ဦးစိုင်းဆောင်ဆီ	က	ပြောပါတယ်။

“ပူးပေါင်းဖို့အတွက်	လောလောဆယ်	အခက်အခဲဆုံးပြဿနာ	
က	ရွေးကောက်ပွဲကော်မတီရဲ့ဥပဒေ၊	ပူးပေါင်းမယ့်ပါတီနှစ်ခု	စလုံးက	
ပါတီဖျက်ရမှာ၊	အဲဒါအခက်ဆုံးပြဿနာပဲ၊	ဒီအခက်အခဲတွေကို	အရင်	
တင်ပြပြီး	သဘောထားတွေ	တောင်းဆိုမယ်၊	လိုအပ်ရင်တော့လူထုတွေ့	
ဆုံပွဲလုပ်မှာပါ”

ရှမ်းနှစ်ပါတီ	ပူးပေါင်းဖို့အတွက်	ကျားဖြူပါတီဖက်က	ကိုယ်စား	
လှယ်	၅	ဦးပါကော်မတီကို	ဖွဲ့စည်းထားပြီး	ရှမ်းတိုင်းရင်းသားများ	ဒီမိုက	
ရေစီအဖွဲ့ချုပ်ကလည်း	 ညှိနှိုင်းဆွေးနွေးဖို့	 ကိုယ်စားလှယ်	 ၅	 ဦးပါတဲ့	
ကော်မတီကို	 ဖွဲ့စည်းထားပြီးဖြစ်တယ်လို့	 သိရပါတယ်။ရှမ်းပြည်နယ်	
အတွင်း	 မြို့နယ်	 ၄၀	 မှာ	ကျားဖြူပါတီရုံးခွဲတွေ	 ဖွင့်လှစ်ထားပြီး	 ရှမ်း	
တိုင်းရင်းသားများ	 ဒီမိုကရေစီအဖွဲ့ချုပ်က	လက်ရှိရုံးခွဲပေါင်း	 ၃၀	နီးပါး	
ဖွင့်လှစ်ထားပြီဖြစ်တယ်လို့	သိရပါတယ်။	ရှမ်းတိုင်းရင်းသားများ	ဒီမိုက	
ရက်တစ်ပါတီဟာ	လက်ရှိပြည်ထောင်စု	လွှတ်တော်ထဲမှာလွှတ်တော်	
ကိုယ်စားလှယ်	တတိယအများဆုံးနေရာ	ရထားတဲ့ပါတီဖြစ်ပါတယ်။

ရှမ်းနှစ်ပါတီ	ပူးပေါင်းရေး	သဘောတူဖို့လို

Mizzima ၊	ဒီဇင်္ဘာ	၄	။			။		ရွှေတိဂုံဘုရားသို့	လာရောက်သူများ	အင်တာ	
နက်အခမဲ့အသုံးပြုနိုင်ရန်အတွက်	Redlink	ကုမ္ပဏီက	အမြန်နှုန်း	2M	
ရရှိသော	၀ိုင်ဖိုင်အင်တာနက်စနစ်တပ်ဆင်ပေးမည်ဟုRedlink	ကုမ္ပဏီ	
၏	ဈေးကွက်မန်နေဂျာ	ဦးမျိုးမြင့်ညွန့်က	ပြောသည်။

အဆိုပါအင်တာနက်စနစ်ကို	ဒီဇင်ဘာ	၆	ရက်မှစတင်၍	အသုံး	
ပြုခွင့်ပေးသွားမည်ဖြစ်ပြီး	 လက်ရှိတွင်	 စက်ပစ္စည်းများ	 တပ်ဆင်စမ်း	
သပ်အသုံးပြုနေပြီဖြစ်သည်ဟုလည်း	၎င်းကဆိုသည်။

ဦးမျိုးမြင့်ညွန့်က	 “ဘုရားရင်ပြင်တခုလုံးမှာ	 အင်တာနက်လိုင်း	
အခမဲ့အသုံးပြုနိုင်အောင်	 လုပ်ပေးထားမယ်။	 အင်တာနက်လိုင်းကို	
လည်း	 ၂၄	 နာရီအချိန်ပြည့်	 ဖွင့်ပေးထားမှာဖြစ်ပြီး	 password	ထားရှိ	
ခြင်းမရှိဘဲ	စိတ်ကြိုက်အသုံးပြုနိုင်မှာပါ”ဟု	ပြောသည်။

ရွှေတိဂုံဘုရားတွင်	အင်တာနက်	အခမဲ့အသုံးပြုနိုင်ရန်အတွက်	
အခြားကုမ္ပဏီများကလည်း	လိုင်းများတပ်ဆင်ပေးခဲ့ပြီး	Redlinkကုမ္ပဏီ	
အနေဖြင့်လည်း	 ၀ိုင်ဖိုင်အင်တာနက်လိုင်းများ	ထပ်မံတပ်ဆင်ပေးခြင်း	
ဖြစ်သည်။	ရွှေတိဂုံဘုရားရင်ပြင်တွင်	၀ိုင်ဖိုင်အင်တာနက်လိုင်း	အခမဲ့အ	
သုံး	 ပြုနိုင်ရန်	 ပြုလုပ်ပေးခြင်းနှင့်ပတ်သက်၍	လမ်းမတော်မြို့နယ်နေ	
ကိုထူးအောင်က	“အခုလို	အများပြည်သူတွေ	လာရောက်နိုင်တဲ့	ဘုရား	
တွေ၊	အပန်းဖြေနေရာတွေမှာ	အင်တာနက်အခမဲ့အသုံးပြုနိုင်အောင်ပြု	
လုပ်ပေးလာတာ	ကောင်းပါတယ်။	

ဒါပေမဲ့	အသုံးပြုသူတွေ	အဆင်ပြေအောင်	အင်တာနက်မြန်နှုန်း	
မြင့်မားစွာနဲ့	လွယ်ကူစွာ	အသုံးပြုနိုင်	အောင်	လုပ်ပေးသင့်တယ်”	ဟု	
သူ၏အမြင်ကို	 ပြောသည်။	 RedLink	အနေဖြင့်	 ရွှေတိဂုံဘုရားအပြင်	
အင်းလျားကန်ပေါင်တွင်လည်း	 အင်တာနက်အခမဲ့အသုံးပြုနိုင်	 ရန်အ	
တွက်	၀ိုင်ဖိုင်အင်တာနက်လိုင်းတပ်ဆင်ပေးထားသည်။

ယင်းအပြင်	 RedLink	 အနေဖြင့်	 ဆီးဂိမ်းအားကစားပြိုင်ပွဲ	
ကျင်းပမည့်	ရန်ကုန်နှင့်	ငွေဆောင်တို့ရှိ	အား	ကစားပြိုင်ပွဲနေရာများတွင်	
လည်း	အင်တာနက်စနစ်အတွက်	၀န်ဆောင်မှုပေးထားသည်။	ဆီးဂိမ်း	
အတွင်း	 အခမဲ့အင်တာနက်အသုံးပြုနိုင်သည့်နေရာများမှာ	 ရန်ကုန်	
သုဝဏ္ဏအားကစားကွင်း၊	 အားကစားရုံ၊	 သိမ်ဖြူကွင်း၊	 မြောက်ဒဂုံသေ	
နတ်ပစ်ကွင်းနှင့်	 MCC	 ခန်းမတို့ဖြစ်ပြီး	 ယင်းနေရာများတွင်	 အားက	
စားပြိုင်ပွဲ	ကျင်းပပါက	လာရောက်ကြည့်ရှုမည့်ပရိသတ်များပါ	အခမဲ့အ	
သုံးပြုနိုင်မည်ဖြစ်သည်။

ရွှတိဂုံဘုရားတွင်	အမြန်နှုန်း	2	M	ရှိ	ကြိုးမဲ့အင်တာနက်စနစ်	တပ်ဆင်ပေးမည်

Mizzima ၊	ဒီဇင်္ဘာ	၄	။	။	ပြည်ထောင်စုနှင့်တိုင်း၊	ပြည်နယ်လွှတ်တော်	
ကိုယ်စားလှယ်များ	 ဒေသဖွံ့ဖြိုးရေးလုပ်ငန်း	 ဆောင်ရွက်နိုင်ရန်	သုံးစွဲ	
ခွင့်ပြုထားသည့်	 အသုံးစရိတ်များနှင့်သက်ဆိုင်သည့်	 လုပ်ငန်းအစီအ	
စဉ်များကို	 ဖွံ့ဖြိုးရေးလုပ်ငန်းကော်မတီသို့	 တရားဝင်	 တင်ပြပြီးသူ	
လေးဦး	ခန့်သာရှိသေးသည်ဟု	 ပြည်ထောင်စုလွှတ်တော်၊	 ပြည်သူ့ငွေ	
စာရင်းပူးပေါင်းကော်မတီ	 ဒုတိယဥက္ကဋ္ဌဦးသူရိန်ဇော်က	 ဒီဇင်ဘာ၂	
ရက်တွင်	မဇိ်္ဈမကို	ပြောသည်။

“အများစုကတော့	 သက်ဆိုင်ရာမဲဆန္ဒနယ်တွေမှာ	 ဘာတွေ	
လုပ်မယ်ဆိုတာ	 စိစစ်ပြုစုနေတုန်းလို့	 ပြောလို့ရပါတယ်”	 ဟု	 ၎င်းက	
ဆိုသည်။

စုစုပေါင်း	ကျပ်	၃	ဒသမ	၃ဘီလီယံရှိ	အဆိုပါ	အသုံးစရိတ်များကို	
သုံးစွဲနိုင်ရန်	 “ဖွံ့ဖြိုးရေးရန်ပုံငွေ	 ထိန်းသိမ်းခြင်းနှင့်	 သုံးစွဲခြင်းဆိုင်ရာ	
လုပ်ထုံးလုပ်နည်းများ”ကို	 ပြည်ထောင်စုလွှတ်တော်က	 နိုဝင်ဘာ	 ၁၅	
ရက်	တွင်ထုတ်ပြန်ပေးလိုက်ခြင်းဖြစ်သည်။	တနိုင်ငံလုံးရှိ	မြို့နယ်	၃၃၀	
ကျော်သည်	ဒေသဖွံ့ဖြိုးရေးလုပ်ငန်းများအတွက်	တမြို့နယ်လျှင်ကျပ်	
သိန်း	တထောင်စီအသုံးပြုနိုင်မည်ဖြစ်သည်။

လွှတ်တော်ကိုယ်စားလှယ်အများစုတို့ကမူ	လာမည့်	ရက်သတ္တ	
ပတ်အတွင်း	လုပ်ငန်းအစီအစဉ်များ	တင်ပြနိုင်ရန်	ကြိုးပမ်းနေသည်ဟု	
ဆိုကြသည်။	“ခန့်မှန်းခြေစာရင်းရဖို့	ဆုံးဖြတ်ပြီးပါပြီ။	နောက်	တပတ်ဆို	
ဖွံ့ဖြိုးရေးကော်မတီကို	 တင်မယ်။	 လုပ်ငန်းပေါင်း	 ၂၅	 ခုကျော်ရှိမယ်	
မှန်းတယ်”	ဟု	 မလှိုင်မဲ	ဆန္ဒနယ်	 ပြည်သူ့လွှတ်တော်ကိုယ်စားလှယ်	
ဦးအေးမောက်က	ပြောသည်။

ထုတ်ပြန်ထားသော	လုပ်ထုံးလုပ်နည်းများအရ	လုပ်ငန်းစီမံကိန်း	
တခုလျှင်	ကျပ်သိန်း	၅၀	အတွင်းသာ	သုံးစွဲနိုင်ပြီး	စုစုပေါင်းကျပ်သိန်း	
တထောင်	ထက်မပိုသော	ပမာဏကို	မြို့နယ်	တခုစီအတွက်	သုံးစွဲနိုင်	
မည်ဖြစ်သည်။	ယင်းကို	 ပြည်ထောင်စုအစိုးရ၏	လုပ်ငန်းစီမံကိန်းများ
တွင်	မပါဝင်သော	ကဏ္ဍများအတွက်သာ	သုံးစွဲရမည်	ဖြစ်သည်။

“ကျွန်တော်တို့လို	 မြို့နယ်နည်းပေမယ့်	 နယ်မြေ	 ကျယ်ပြန့်ပြီး	
သွားရလာရလည်းခက်၊	စီးပွားရေးလည်း	မကောင်း၊	ဘတ်ဂျက်ခွဲတမ်း	
လည်း	 ရထားတာနည်းတဲ့	 ပြည်နယ်တွေအတွက်တော့	သာတူညီမျှရှိ	
ဖို့ထက်	ပိုပြီးစဉ်းစားသင့်တယ်ထင်တယ်”	ဟု	ရခိုင်ပြည်နယ်	မဲဆန္ဒနယ်	
အမှတ်-၁၊	အမျိုးသားလွှတ်တော်	ကိုယ်စားလှယ်	ဒေါက်တာအေးမောင်	
က	ဆိုသည်။

ရရှိလာသည့်	 လုပ်ငန်းအစီအစဉ်များကို	 လွှတ်တော်ကိုယ်စား
လှယ်များမှတဆင့်	ပြည်ထောင်စုလွှတ်တော်	ဖွံ့ဖြိုးရေးလုပ်ငန်းကော်မ	
တီသို့	လုပ်ငန်းအစီအစဉ်	အတည်ပြုချက်ရယူဆောင်ရွက်ရန်	လိုအပ်	
ခြင်းဖြစ်သည်။

ယင်းကော်မတီ၏	စိစစ်ခွင့်ပြုချက်ရရှိပါမှ	သက်ဆိုင်ရာမြို့နယ်	
မြန်မာ့စီးပွားရေးဘဏ်သို့	 စုစုပေါင်းအသုံးစရိတ်ပမာဏကိုလွှဲပြောင်း	
ပေးမည်ဟုလုပ်ထုံးလုပ်နည်းများက	ဆိုသည်။	ဖွံ့ဖြိုးရေးလုပ်ငန်းကော်	
မတီသို့	တင်ပြပြီးသည့်	လုပ်ငန်းအစီအစဉ်များကို	ပြည်သူ့ငွေစာရင်းပူး	
ပေါင်းကော်မတီ၊	 စီမံကိန်းများနှင့်ဘဏ္ဍာရေးဖွံ့ဖြိုးတိုးတက်မှုပူးပေါင်း	
ကော်မတီတို့က	မှတ်တမ်းတင်	ထားရှိမည်ဖြစ်ပြီး	ပြည်ထောင်စုစာရင်း	
စစ်ချုပ်ရုံး၏	စစ်ဆေးမှုခံယူနိုင်ရေး	ဆောင်ရွက်မည်ဖြစ်သည်။

ဒေသဖွံ့ဖြိုးရေးလုပ်ငန်း	တင်ပြပြီးသူ	လွှတ်တော်ကိုယ်စားလှယ်	လေးဦးသာရှိ

RFA ၊	ဒီဇင်္ဘာ	၁	။	 ။	 အရပ်ဘက်လူမှုအဖွဲ့အစည်းတွေနဲ့	 အစိုးရတို့	
ပူးပေါင်းပြီး	တနိုင်ငံလုံး	အတိုင်းအတာနဲ့	ခုခံအားကျဆင်းမှုရောဂါ	ကူး	
စက်မှုနှုန်း၊	 ဖြစ်ပွားမှုနှုန်း၊	 သေဆုံးမှုနှုန်းထားတွေကို	 စာရင်းကောက်	
ယူပြီး	ပိုမိုထိရောက်တဲ့	အကူအညီတွေပေး	ဖို့	အမျိုးသားဒီမိုကရေစီအ
ဖွဲ့ချုပ်က		တောင်းဆိုလိုက်	ပါတယ်။

ဒီနေ့	ဒီဇင်ဘာလ	၁	ရက်နေ့မှာ	ကျရောက်တဲ့	ကမ္ဘာ့အေအိုင်ဒီ	
အက်စ်နေ့	 (World	 AIDS	 Day)	 နဲ့	 အမျိုးသား	 ဒီမိုကရေစီအဖွဲ့ချုပ်	
ဥက္ကဌ	ဒေါ်အောင်ဆန်းစုကြည်ရဲ့	လမ်းညွှန်ချက်နဲ့	 ဖွဲ့စည်းထားတဲ့	 ခုခံ	
အားကျဆင်းမှု	ကူးစက်ရောဂါ	ကာကွယ်ရေး	နဲ့	 ပြုစုစောင့်ရှောက်ရေး	
စင်တာ	၁၁	နှစ်ပြည့်	အထိမ်းအမှတ်	အခမ်းအနားကို	ရန်ကုန်မြို့	ရွှေဂုံ	
တိုင်က	အမျိုးသားဒီမိုကရေစီအဖွဲ့ချုပ်	 ရုံးချုပ်မှာကျင်းပခဲ့ပြီး	 ကြေညာ	
ချက်ထုတ်ပြန်လိုက်တာပါ။

နိုင်ငံတော်သမ္မတ	ဦးသိန်းစိန်က	ခုခံအားကျဆင်းမှု	ရောဂါတိုက်	
ဖျက်ရေးကို	အမျိုးသားရေး	အဆင့်အထိမြှင့်တင်ပြီး	နိုင်ငံတော်အနေနဲ့	
တိကျသေချာစွာ	လုပ်ဆောင်ပေးမယ်လို့	သမ္မတကျမ်းသစ္စာကျိန်ဆိုပွဲ	
မှာ	ကတိပေးခဲ့ပေမယ့်	အခုချိန်ထိ	ကျန်းမာရေးဝန်ကြီးဌာနကစီမံချက်	
ချမှတ်ဆောင်ရွက်တာ	မရှိကြောင်းလည်း	ကြေညာချက်မှာ	ဖေါ်ပြထား	
ပါတယ်။

ဒီနေ့	 အခမ်းအနားကို	 NLD	 သဘာပတိအဖွဲ့ဝင်တွေ၊	 ဗဟိုအ	
လုပ်အမှုဆောင်ကော်မတီဝင်တွေ၊	 ၈၈	 မျိုးဆက်ကျောင်းသားခေါင်း	
ဆောင်တွေ၊	 ခုခံအားကျဆင်းမှု	 ရောဂါခံစားနေရတဲ့	 ဝေဒနာရှင်တွေနဲ့	
အရပ်ဘက်လူမှုအဖွဲ့အစည်းကိုယ်စားလှယ်တချို့တက်ခဲ့ပါတယ်။

AIDS	နေ့	အခမ်းအနား	အဖွဲ့ချုပ်ရုံးမှာကျင်းပ

VOA ၊	ဒီဇင်္ဘာ	၄	။	။	အမေရိကန်	နိုင်ငံခြားရေးဌာနရဲ့	International	
Visitors	 Leadership	အစီအစဉ်အရ	အမေရိကန်ပြည်ထောင်စုရဲ့	 ဖွဲ့	

စည်းပုံအခြေခံဥပဒေနဲ့	 ဖက်ဒရယ်စနစ်ကို	 လေ့လာဆွေးနွေးဖို့	 မြန်မာ	

လွှတ်တော်ကိုယ်စားလှယ်တွေ	ပါဝင်တဲ့အဖွဲ့ဟာ	၀ါရှင်တန်ဒီစီမြို့တော်	

ကို	ရောက်ရှိနေပါတယ်။

အမေရိကန်အစိုးရနဲ့	 လွှတ်တော်တွေမှာ	 ပြည်တွင်းနိုင်ငံရေး	

ပဋိပက္ခဖြေရှင်းကြပုံတွေ၊	 ဥပဒေသစ်ရေးဆွဲပြဌာန်းချက်တွေနဲ့ပတ်	

သက်လို့	 အမြင်သဘောထားတွေ	 ဖလှယ်ဆွေးနွေးကြမှာဖြစ်တဲ့	 အ	

ကြောင်း	 ခရီးစဉ်မှာ	 လိုက်ပါလာတဲ့	 ရခိုင်လွှတ်တော်	 အမတ်တဦးက	

ဗွီအိုအေကို	 ပြောပါတယ်။	 အသေးစိတ်ကို	 မအင်ကြင်းနိုင်က	 တင်ပြ	

ထားပါတယ်။

ဒီခရီးစဉ်ဟာ	သတင်း	 ၃	 ပတ်	 ကြာမြင့်မှာဖြစ်ပြီး	 မြန်မာလွှတ်

တော်ကိုယ်စားလှယ်	၅	ဦးအပါအ၀င်	တရားလွှတ်တော်ရှေ့နေတစ်ဦး၊	

ချင်းပါတီခေါင်းဆောင်တစ်ဦး၊	 သတင်းထောက်တစ်ဦး	 စုစုပေါင်း	 (၈)	

ဦး	လိုက်ပါလာပါတယ်။

အမေရိကန်ပြည်ထောင်စုအနေနဲ့	 သူတို့ရဲ့	 ဖွဲ့စည်းပုံအခြေခံဥ	

ပဒေ၊	ဖက်ဒရယ်စနစ်တွေနဲ့	 ပတ်သက်လို့	 ဒီနှစ်	အလယ်ပိုင်းလောက်	

ကစပြီး	မြန်မာလွှတ်တော်ကိုယ်စားလှယ်တွေကို	စဉ်ဆက်မပြတ်	ဖိတ်	

ခေါ်ဆွေးနွေးနေပါတယ်။	 ဒါ့အပြင်	 မြန်မာနိုင်ငံရဲ့	 ဖွဲ့စည်းပုံအခြေခံ	

ဥပဒေကိစ္စနဲ့ပတ်သက်လို့	 အမေရိကန်ပြည်ထောင်စုဘက်က	 စိတ်ဝင်	

တစား	 စောင့်ကြည့်နေတယ်လို့လည်း	 မြန်မာ့အရေး	 လေ့လာသူတွေ	

က	ပြောပါတယ်။

အမေရိကန်ပြည်ထောင်စုကို	 ပထမဆုံးအကြိမ်	 ရောက်ရှိလာ	

တဲ့အချိန်	 ၀ါရှင်တန်ဒီစီမြို့တော်ကိုကြည့်ပြီး	 ပြည်သူတွေ	 အပန်းဖြေ	

လေ့လာနိုင်အောင်	စနစ်တကျ	တည်ဆောက်	ထားတာတွေကိုသဘော	

ကျမိတယ်လို့	ခရီးစဉ်မှာပါဝင်တဲ့	အမျိုးသားဒီမိုကရေစီအဖွဲ့ချူပ်	လွှတ်	

တော်ကိုယ်စားလှယ်	မဖြူဖြူသင်းက	ပြောပါတယ်။

	“အဓိကအားဖြင့်	ဘာလဲဆိုတော့	သူတို့	လုပ်ထားကိုင်ထားတာ	

ပြည်သူလူထုအတွက်ကို	 အဓိက	 ရည်ရွယ်ပြီးတော့	 အဓိကအားဖြင့်	

ပြတိုက်တွေ	လုပ်ထားတာတွေ၊	နောက်ပြီးတော့	နေရာကျယ်ကျယ်	၀န်း	

ဝန်းနဲ့	 အားလုံးက	သက်တောင့်သက်သာ	 ဖြစ်ဖို့အတွက်ကို	 ခေတ်အ	

ဆက်ဆက်	 အစိုးရတွေကနေပြီးတော့	 လုပ်ဆောင်လာတာတွေ့ရတဲ့	

အတွက်ကို	 ကျမတို့	 လေ့လာစရာတွေအများကြီးပဲ။	 ဒီတိုင်းပြည်တခု	

တည်းကိုပေါ့နော်။	အဓိကအားဖြင့်	ဒီညနေဆိုရင်	Constitution	နဲ့ပတ်	

သက်ပြီးတော့	ရေးဆွဲခဲ့တဲ့	Memorial	ပေါ့နော်	သွားကြည့်ခဲ့တဲ့အခါကျ

တော့လည်း	သူတို့ရည်ရွယ်ပြီးတော့	နှစ်ပေါင်းများစွာကို	Constitution	

နဲ့ပတ်သက်ပြီးတော့	နှစ်ပေါင်း	ရာနဲ့ချီပြီးတော့ကို	အရှေ့ကို	မျှော်မြင်ပြီး	

တော့	 ရေးဆွဲထားတာတွေလည်း	 တွေ့ရတဲ့အခါကျတော့	 ကျမတို့	

မြန်မာနိုင်ငံအတွက်ကတော့	တကယ့်ကို	လေ့လာလို့	မကုန်နိုင်ဘူးလို့	

ကျမတို့	ထင်ပါတယ်။”

ရခိုင်တိုင်းရင်းသားများတိုးတက်ရေးပါတီ	 ပြည်သူ့လွှတ်တော်	

ကိုယ်စားလှယ်	ဦးထွန်းအောင်ကျော်ကလည်းအမေရိကန်	ပြည်ထောင်	

စုရဲ့	နိုင်ငံသားဆိုင်ရာ	ဥပဒေ၊	လူဝင်မှုကြီးကြပ်ရေးဆိုင်ရာ	ဥပဒေတွေကို	

တတ်နိုင်သလောက်	လေ့လာဖို့	ရည်ရွယ်ထားတယ်လို့လည်း	ဗွီအိုအေ	

ကို	ပြောပါတယ်။

	“အမေရိကန်ပြည်ထောင်စုမှာလည်း	ဒီလို	တဘက်နိုင်ငံတွေက	

ဝင်ရောက်နေတဲ့ကိစ္စတွေအတွက်	အမေရိကန်ပြည်ထောင်စုရဲ့တာဝန်	

ရှိတဲ့သူတွေက	 ဘယ်လိုဘယ်လို	 ဆောင်ရွက်မယ်ဆိုတာကုန်ခဲ့သော	

မကြာသေးခင်	 နှစ်များတွေက	 ပြောသံတွေ	 ကျနော်တို့ကြားရတယ်၊	

သတင်းတွေမှာလည်း	 တွေ့လိုက်ရတဲ့အတွက်သူတို့အနေနဲ့	 နိုင်ငံတခု	

ကမ္ဘာပေါ်မှာ	အောင်မြင်နေတဲ့	နိုင်ငံကြီးတခုရဲ့ဥပဒေတွေမှာ	ဘယ်လို	

များ	 လက်ခံနိုင်အောင်	 ဖြေရှင်းပေးသလဲ။	 ကျနော်တို့အနေနဲ့ရော	

ဒီပြဿနာတွေကို	ဘယ်လို	အတုနမူနာ	ယူပြီးတော့	ကျနော်တို့	ဘယ်လို	

ဖြေရှင်းပေးနိုင်မလဲဆိုတာကို	Knowledge	တွေပေါ့၊	ပညာရပ်တွေပေါ့၊	

အသိတွေပေါ့	 လေ့လာသင်	 ယူချင်	 တဲ့အတွက်	 တန်ဖိုးထားပြီးတော့	

ရောက်လာရခြင်း	ဖြစ်ပါတယ်။”

	ခရီးစဉ်အတွင်း	အမေရိကန်ပြည်ထောင်စုရဲ့	ဖွဲ့စည်းပုံပြင်ဆင်ခဲ့	

တဲ့အပိုင်းတွေကို	အဓိကထား	လေ့လာမှာဖြစ်ပြီး	အခြားပြည်နယ်တွေရဲ့	

အုပ်ချုပ်ပုံတွေကိုလည်း	 သွားရောက်	 လေ့လာမှာဖြစ်တယ်လို့	 မြန်မာ

လွှတ်တော်ကိုယ်စားလှယ်တွေက	ပြောဆိုပါတယ်ရှင်။

မြန်မာလွှတ်တော်အမတ်များ	အမေရိကန်	ဖက်ဒရယ်စနစ်	လေ့လာ

RFA ၊	ဒီဇင်္ဘာ	၁	။	 ။			ကမ္ဘာ့အေအိုင်ဒီအက်စ်ရောဂါ	တိုက်ဖျက်ရေးနေ့	
လမ်းလျှောက်ပွဲကို	ဒီကနေ့မနက်ပိုင်းက	ထိုင်း	မြန်မာနယ်စပ်	မဲဆောက်	
မြို့မှာကျင်းပရာ	 မြန်မာနိုင်ငံသား	 ၁၀၀၀	 ကျော်က	 ရဲစခန်းဝင်းကနေ	
မြို့လယ်လမ်းအတိုင်း	မယ်တော်ဆေးခန်းကို	ချီတက်ခဲ့ကြပါတယ်။

HIV	/AIDS	နဲ့ပတ်သက်တဲ့	ပညာပေး	လက်ကမ်းစာစောင်တွေနဲ့	
ကွန်ဒုံတွေဖြန့်ဝေခဲ့ပြီး	ပိုစတာတွေ	ဒိုးပတ်ဝိုင်း	သံချပ်ဝိုင်းစတဲ့	ပုံစံမျိုးစုံနဲ့	
လူထုကို	အသိပေးလှုပ်ရှားခဲ့ကြတာဖြစ်ပါတယ်။

ကမ္ဘာ့အေအိုက်ဒီအက်စ်ရောဂါ	တိုက်ဖျက်ရေးနေ့	အခမ်းအနား	
ကိုတော့	မယ်တော်ဆေးခန်းဝင်းအတွင်းမှာ	 ပြုလုပ်ခဲ့ပြီး	တက်ရောက်	
လာတဲ့	 HIV	 ပိုးကူးဆက်ခံထားရသူတစ်ဦးက	 HIV	 ပိုးကူးစက်တာ	
ကို	 ကာကွယ်တားဆီးကြမယ်ဆိုရင်	 ခွဲခြားဆက်ဆံမှု	 ပပျောက်ဖို့လို	
ကြောင်း	အခုလိုပြောပါတယ်။

“ကျနော်တို့	HIV	ကို	ထိရောက်စွာ	ကာကွယ်တားဆီးချင်တယ်	
ဆိုရင်တော့	 ခွဲခြားဆက်ဆံမှုကို	 ပပျောက်ဖို့လိုပါတယ်၊	 အထူးသဖြင့်	
တော့	 လိင်တူဆက်ဆံသူ	 ဂေး၊	 လက်စ်ဘီရန်နဲ့	 sex	 workerတွေကို	
ညီတူညီမျှ	ဆက်ဆံပေးဖို့လိုပါတယ်၊	ဒါမှ	သူတို့နဲ့ရင်းရင်းနီးနီး	နှစ်သိမ့်	
ဆွေးနွေးမှု	ပြုနိုင်မှာဖြစ်ပြီး	HIV	ကာကွယ်တားဆီးတဲ့နေရာမှာ	ပူးပေါင်း	
ပါဝင်လာမှာဖြစ်ပါတယ်၊	နောက်ပြီး	HIV	ပိုးကူးစက်	ခံရသူတွေအတွက်	
ARV	ဆေးရနေပါပြီ	ဆရာဝန်တွေ	ညွှန်ကြား	တဲ့အတိုင်း	တိတိကျကျ	
လိုက်နာမယ်ဆိုရင်	 ကျနော်တို့တွေဟာ	 ထူးခြားတဲ့	 မျှော်လင့်ချက်နဲ့	
အနာ	ဂတ်ကို	ရင်ဆိုင်လာနိုင်မှာပါ”

မိသားစုနဲ့	 ပတ်ဝန်းကျင်က	 ပစ်ပယ်မှာစိုးရိမ်ပြီး	 ဆေးစစ်မခံပဲ	
နေရင်းကနေ	ပိုပြီးပြန့်ပွားလာတယ်လို့	 ဒေါက်တာလွဏ်းဆွေက	ခုလို	

ပြောကြားခဲ့ပါတယ်။
“တကယ်	ကိုယ့်ကိုယ်ကို	HIV	ရှိတယ်လို့	သံသယရှိတဲ့သူတွေ	

ကလည်း	ကြောက်ပြီးတော့ပေါ့နော်	ဒီပတ်ဝန်းကျင်က	ကိုယ့်ကို	စွန့်ပယ်	
မှာစိုးပြီးတော့	လာပြီးတော့	ဆေးစစ်ခံတာတို့	ဘာတို့	မလုပ်ရဲဘဲနဲ့	ပုန်း	
ရှိုးကွယ်ရှိုးနေရင်းကနေ	ပိုပြီးတော့	ရောဂါတွေက	ပြန့်ပွားလာတယ်လို့	
သိရပါတယ်၊	အဲ့ဒါကြောင့်မို့လို့	သက်ဆိုင်ရာ	ဆရာဝန်ကြီးတွေကကုရာ	
နတ္ထိဆေးမရှိ	မုချသေမည်တို့၊	ဘယ်သူမပြုမိမိမှု	ကိုယ့်ထိုက်နဲ့	ကိုယ့်ကံ	
ခံပေတော့လို့	ဆိုတာမျိုးတွေ	မပြောကြဖို့	အားလုံးကို	မေတ္တာရပ်ခံတာ	
ကို	ကျနော်တို့က	ဖတ်ရရှုရပါတယ်”

ဒီနေ့ကျရောက်တဲ့	ကမ္ဘာ့အေအိုင်ဒီအက်စ်ရောဂါ	တိုက်ဖျက်ရေး	
နေ့	 ဆောင်ပုဒ်ကတော့	 Getting	 to	 Zeroဖြစ်ပြီး	 HIV	 ပိုးကူးစက်မှု	
သုံည	ခွဲခြားနှိမ်ချဆက်ဆံမှု	သုံည၊	AIDS	နဲ့	ဆက်စပ်သေဆုံးမှု	သုံည	
အထိကျဆင်းဖို့	ရည်ရွယ်ထားတဲ့	ဆောင်ပုဒ်ဖြစ်ပါတယ်။

AIDS	ရောဂါတိုက်ဖျက်ရေးနေ့	အထိမ်းအမှတ်	ပန်းချီကာတွန်း၊	
စာစီစာကုံးနဲ့	 ကဗျာပြိုင်ပွဲတွေလည်း	 မယ်တော်ဆေးခန်းကကမက	
ထပြုပြီး	ကျောင်းသူကျောင်းသားတွေကို	စာမူဖိတ်ခေါ်	ပြိုင်ပွဲပြုလုပ်ပေး	
ခဲ့ပါတယ်။

ဒီကနေ့	လမ်းလျှောက်ချီတက်ပွဲနဲ့	အခမ်းအနားကို	CDC၊	SAW	
အထက်တန်းကျောင်းက	ကျောင်းသူကျောင်းသားတွေ	world	Vision	
အပါအ၀င်	ကျန်းမာရေးပညာပေးရေး	အစီအစဉ်တွေ	လုပ်ဆောင်နေတဲ့	
NGO	အဖွဲ့အစည်းတွေ၊	လူထုအခြေပြုအဖွဲ့အစည်းတွေနဲ့	ကျန်းမာရေး	
လုပ်သားတွေ	ပူးပေါင်းပါဝင်ခဲ့ပါတယ်။

အေအိုင်ဒီအက်စ်	တိုက်ဖျက်ရေး	ခွဲခြားဆက်ဆံမှု	ဖျောက်ဖို့လို

RFA ၊	ဒီဇင်္ဘာ	၃	။	 ။		၂၀၀၈	ဖွဲ့စည်းပုံ	အခြေခံဥပဒေ	ပြင်ဆင်ရေးနဲ့ပတ်	
သက်ပြီး	 တွေ့ဆုံဆွေးနွေးလိုကြောင်း	 အမျိုးသားဒီမိုကရေစီအဖွဲ့ချုပ်	
ဥက္ကဌ	ဒေါ်အောင်ဆန်းစုကြည်ရဲ့	ကမ်းလှမ်းချက်ကို	နိုင်ငံတော်သမ္မတ	
က	 ငြင်းပယ်မှုမရှိကြောင်း	 သမ္မတရဲ့ပြောခွင့်ရပုဂ္ဂိုလ်	 ပြန်ကြားရေးဒု	
ဝန်ကြီးဦးရဲထွဋ်က	ပြောကြား	ပါတယ်။

အစိုးရအနေနဲ့	ဒေါ်အောင်ဆန်းစုကြည်ရဲ့	ကမ်းလှမ်းချက်အပေါ်	
မှာ	အခြေခံဥပဒေပြင်ဆင်ရေးကော်မတီရဲ့	အစီရင်ခံစာကိုစောင့်ဆိုင်း	
ပြီးမှ	တွေ့ဆုံဆွေးနွေးမှုတွေ	လုပ်သင့်တယ်လို့ယူဆကြောင်း	ဦးရဲထွဋ်	
က	ပြောပါတယ်။

“ကော်မတီရဲ့	အစီရင်ခံစာ	ထွက်လာပြီးရင်	သူတို့တောင်းဆိုတဲ့	
လေးယောက်တင်မဟုတ်ဘူး၊	 လွှတ်တော်ထဲမှာ	 မရှိသေးတဲ့	 နောက်	
ထပ်ဖွဲ့စည်းထားတဲ့	နိုင်ငံရေးပါတီတွေ၊	အခုငြိမ်းချမ်းရေး	ဆွေးနွေးနေ	
တဲ့	 တိုင်းရင်းသား	 လက်နက်ကိုင်အဖွဲ့အစည်းတွေ	 သဘောထားကို	
နားထောင်ရမယ်၊	 ဒါတွေအားလုံး	 နားထောင်ပြီးတော့မှ	ကျနော်တို့လို	
အပ်တယ်ထင်လို့ရှိရင်	တွေ့ဆုံဆွေးနွေးတာမျိုး	လုပ်သင့်တယ်လို့	ကျ	
နော်	ကပြောတာပါ၊	တွေ့ဆုံဆွေးနွေးရေးကို	ကျနော်တို့	 ငြင်းပယ်တာ	
မဟုတ်ပါဘူး”

	 	 	 	 ၂၀၀၈	ဖွဲ့စည်းပုံ	အခြေခံဥပဒေကို	 ပြင်ဆင်နိုင်ဖို့အတွက်	
ဒေါ်အောင်ဆန်းစုကြည်က	 နိုင်ငံတော်သမ္မတ၊	 ပြည်ထောင်စုလွှတ်	
တော်နာယက၊	 တပ်မတော်ကာကွယ်ရေးဦးစီးချုပ်တို့နဲ့	 တွေ့ဆုံဆွေး	
နွေးလိုကြောင်း	ပြီးခဲ့တဲ့	နိုဝင်ဘာလ	၂၃	ရက်နေ့က	မေတ္တာရပ်ခံစာပေး	
ပို့ခဲ့တာပါ။

အဲဒီအပေါ်	နိုင်ငံတော်သမ္မတရဲ့	ပြောရေးဆိုခွင့်ရှိသူ	ဒုတိယ၀န်	
ကြီး	 ဦးရဲထွဋ်က	 ၂၀၀၈	 ဖွဲ့စည်းပုံအခြေခံဥပဒေပြင်ဆင်ရေးအတွက်	
ဆွေးနွေးမယ်ဆိုရင်	 အမျိုးသားဒီမိုကရေစီအဖွဲ့ချုပ်လိုပဲ	 တရားဝင်ဖွဲ့	
စည်းထားတဲ့	နိုင်ငံရေးပါတီ	၅၈	ခုရဲ့	သဘောထား	အကြံပြုချက်တွေ	
ကို	 လိုအပ်တဲ့အပြင်	 ပြည်ထောင်စုလွှတ်တော်ရဲ့အခွင့်အာဏာကို	
လည်း	လေးစားဖို့လိုတဲ့အတွက်	၂၀၀၈	ခုနှစ်အခြေခံဥပဒေ	လေ့လာသုံး	
သပ်ရေးကော်မတီရဲ့	 အစီရင်ခံစာထွက်ပြီချိန်မှညှိနှိုင်းမယ့်	 အစီအစဉ်	
တွေကို	ဆက်ပြီးဆောင်ရွက်သင့်တယ်လို	့ပြောဆိုခဲ့ပါတယ်။

ဒီကိစ္စနဲ့ပတ်သက်ပြီး	အစိုးရအုပ်ချုပ်ရေးဘက်က	တုန့်ပြန်ပြော	
ကြားချက်ဟာ	 ဒီမိုကရေစီအရေးနဲ့	 ပြုပြင်ပြောင်းလဲရေးကို	 မလိုလား	
သလိုဖြစ်နေတယ်လို့	 အမျိုးသားဒီမိုကရေစီအဖွဲ့ချုပ်	 ဗဟိုအလုပ်အမှု
ဆောင်အဖွဲ့ကလည်း	မနေ့က	ကြေညာချက်ထုတ်ပြန်ခဲ့ပါတယ်။

ဒေါ်စုရဲ့	ကမ်းလှမ်းချက်ကို	သမ္မတက	မငြင်းပယ်ကြောင်း	ပြောကြား

VOA ၊	ဒီဇင်္ဘာ	၅	။	။	မြန်မာနိုင်ငံအပေါ်ထားတဲ့	အမေရိကန်အစိုးရရဲ့			
လက်ရှိမူဝါဒတွေဟာ	 ပျော့ပြောင်းလွန်းတယ်လို့	 အမေရိကန်လွှတ်	
တော်အမတ်တချို့က	ဝေဖန်လိုက်ပါတယ်။	မကြာသေးခင်နှစ်တွေ	အ	
တွင်း	 မြန်မာနိုင်ငံမှာ	 ပြုပြင်ပြောင်းလဲမှုတွေ	 ရှိခဲ့တယ်ဆိုပေမဲ့လည်း	
လူနည်းစုတွေအပေါ်	လူ့အခွင့်အရေး	ချိုးဖောက်မှုတွေ	ကျယ်ကျယ်ပြန့်	
ပြန့်ဆက်ရှိနေတာကို	 လွှတ်တော်အမတ်တွေက	 အဓိကထောက်ပြခဲ့	
ကြပြီးအမေရိကန်အစိုးရအနေနဲ့	 မြန်မာအစိုးရအပေါ်မှာ	 လိုတာထက်	
လိုက်လျောလွန်းနေတယ်လို့	မနေ့က	အမေရိကန်လွှတ်တော်တွင်း	ပြု	
လုပ်တဲ့ကြား	နာပွဲတခုမှာ	ထောက်ပြဝေ	ဖန်ခဲ့ကြတာပါ။

ဒီမြန်မာ့အရေးကြားနာပွဲမှာ	ဘာတွေ	ဆွေးနွေးခဲ့ကြသလဲဆိုတာ	
မခင်ဖြူထွေးက	တင်ပြထားပါတယ်။	သမ္မတ	အိုဘားမားအစိုးရဲ့မူဒါတွေ	
ဟာ	မြန်မာနိုင်ငံတွင်း	လက်ရှိဖြစ်ပျက်နေတဲ့	အခြေအနေတွေ	လျစ်လျူ	
ရှုပြီး	မြန်မာအစိုးရကို	လိုတာထက်	ပို	လိုက်လျော	ဆက်ဆံနေတယ်လို့	
မြန်မာနိုင်ငံဆိုင်ရာ	အမေရိကန်မူဝါဒတွေနဲ့	ပတ်သက်ပြီး	လေ့လာသုံး	
သပ်တဲ့	ကြားနာပွဲမှာ	လွှတ်တော်အမတ်တွေက	ဝေဖန်ခဲ့ကြတာပါ။	

	 ပြုပြင်ပြောင်းလဲရေးနဲ့	 ပတ်သက်လို့	 မြန်မာအစိုးရဘက်က	
အမေရိကန်အစိုးရကို	ပေးထားတဲ့	ကတိအတိုင်း	ဆောင်ရွက်ခြင်း	မရှိတဲ့	
တိုင်အောင်	အမေရိကန်ဘက်ကတော့	လိုက်လျောမှုတွေ	အများအပြား	
ရှိခဲ့တယ်လို့	 ဒီကြားနာပွဲ	 သဘာပတိအဖြစ်	 ဆောင်ရွက်ခဲ့တဲ့	 Ohio	
ပြည်နယ်	အထက်လွှတ်တော်အမတ်	Steve	Chabot	က	ထောက်ပြ	
ဝေဖန်သွားပါတယ်။

“လွန်ခဲ့တဲ့တနှစ်က	သမ္မတအိုဘားမားကို	မြန်မာသမ္မတဦးသိန်း	
စိန်က	ကတိ	၁၁	ခုပေးခဲ့တာရှိပါတယ်။	သမ္မတဦးသိန်းစိန်ပြီးခဲ့တဲ့	မေ	
လက	အမေရိကန်သမ္မတ	အိမ်ဖြူတော်ကိုလာခဲ့ချိန်က	လည်းဒီကတိ	
တွေကို	ထပ်ပြီးပေးခဲ့သေးတယ်။	ဒါပေမဲ့လည်းဒီကတိစကားတွေထဲက	
တော်တော်များများ	 ခုချိန်ထိ	 လျစ်လျူရှု	 ခံနေရတုန်းပါ။	 ဒီပျက်ကွက်	
နေတဲ့	ကတိတွေထဲမှာ	မြန်မာနိုင်ငံထဲမှာ	လူ့အခွင့်အရေးဆိုင်ရာ	ကုလ	
သမဂ္ဂမဟာမင်းကြီး	ရုံးဖွင့်ဖို့၊	ပဋိပက္ခဖြစ်နေတဲ့	ဒေသတွေကို	လူသား	
ချင်းစာနာတဲ့	အကူအညီတွေ	ရောက်အောင်	လမ်းဖွင့်ပေးဖို့၊		ရခိုင်ပြည်	
နယ်တွင်း	ရိုဟင်ဂျာ	မူဆလင်တွေအပေါ်	ခွဲခြားဆက်ဆံမှုတွေ	အဆုံး	
သတ်ဖို့ဆိုတဲ့	ကိစ္စရပ်တွေအပြင်	မြောက်ကိုရီးယားနဲ့	တရားမ၀င်	လက်	
နက်ကုန်သွယ်မှုတွေ	အဆုံးသတ်ဖို့ဆိုတဲ့	ကိစ္စတွေပါဝင်ပါတယ်။	မြန်မာ	
အစိုးရရဲ့	 ပြုပြင်ပြောင်းလဲမှုတွေဟာ	 အကျင့်ပျက်ချစားတဲ့အုပ်ချုပ်မှု	
တွေနဲ့	 စစ်တပ်ရဲ့	 ကြိုးကိုင်ချယ်လှယ်မှုတွေအောက်မှာ	 ရှိနေပေမဲ့လို့	
သမ္မတအိုးဘားမား	 အစိုးရကတော့	 မြန်မာအစိုးရကို	 အသိအမှတ်ပြု	
လိုက်လျောဆက်ဆံနေတုန်း	ဖြစ်ပါတယ်။”

မြန်မာအစိုးရရဲ့လုပ်ဆောင်မှု	 တခုချင်းပေါ်မူတည်ပြီး	 အမေရိ	
ကန်	ဘက်က	 ပြန်လည်တုံ့ပြန်သွားမယ်လို့ဆိုတဲ့	အိုဘားမားအစိုးရရဲ့	
မူဝါ	ဒဟာ	လူ့အခွင့်အရေးချိုးဖောက်မှုတွေကို	လျစ်လျူရှုပြီးရှေ့ဆက်	
ပြုပြင်ပြောင်းလဲမှုတွေ	ဖြစ်လာအောင်	တွန်းအားပေးရာ	မရောက်ဘူးလို့	
လည်းအထက်လွှတ်တော်အမတ်	Steve	Chabot	ကဝေဖန်ခဲ့ပါတယ်။

	အမေရိကန်လွှတ်တော်တွင်း	မြန်မာ့အရေးကို	အမြဲတမ်း	တက်	
တက်ကြွကြွ	ဆောင်ရွက်နေခဲ့တဲ့	နယူးယောက်ပြည်နယ်အထက်လွှတ်	

တော်အမတ်	 Joseph	 Crowley	 ကလည်း	 အလားတူ	 ဝေဖန်သွားခဲ့	
တာပါ။

“လုပ်ရပ်တခုချင်းစီတိုင်းအပေါ်မှာ	ပြန်လည်	တုံ့ပြန်သွားမယ်ဆို	
တဲ့	မူဝါဒကို	ကနဦးကတည်းက	ကျနော်	လက်ခံထားတဲ့သူပါ။	ဒါပေမဲ့	
အခု	အစိုးရက	လိုတာထက်ပိုပြီး	အများကြီး	လိုက်လျောတုံ့ပြန်နေတယ်	
လို့	 ကျနော်ထင်ပါတယ်။	 မြန်မာအစိုးရနဲ့	 ထိတွေ့	 ဆက်ဆံမှုတွေကို	
ကျနော်	မဆန့်ကျင်ပါဘူး။	ဒါပေမဲ	့မြန်မာအပေါ်ချထားတဲ့	အရေးယူဒဏ်	
ခတ်မှုတွေ	တဖက်သတ်	လျော့ပေါ့ပေးပြီး	စစ်ဘက်ဆိုင်ရာ	သင်တန်း	
တချို့	ပေးတဲ့ကိစ္စတွေကိုတော့	ကျနော်	လက်မခံပါဘူး။”

ဒီကြားနာပွဲမှာ	 မြန်မာအစိုးရကို	 အပြင်းထန်ဆုံး	 ဝေဖန်သွား	
သူကတော့	 ကယ်လီဖိုးနီးယားပြည်နယ်	 အထက်လွှတ်တော်အမတ်	
Dana	Rohrabacher	ပဲ	ဖြစ်ပါတယ်။

	“အမေရိကန်လွှတ်တော်ထံကနေ	မြန်မာအစိုးရ	ကြားစေချင်တဲ့	
စကားတခုကတော့	မြန်မာနိုင်ငံဟာ	လွတ်လပ်တဲ့နိုင်ငံများ	မိသားစုစာ	
ရင်းထဲမှာ	 လက်ခံနိုင်လောက်တဲ့အခြေအနေကို	 မရောက်သေးဘူးဆို	
တာပါပဲ။	တိုးတက်မှုတွေ	လုပ်ဆောင်ခဲ့တာ	မှန်ပေမဲ့	ဒါတွေဟာ	မလုပ်	
လောက်သေးပါဘူး။	ကမ္ဘာပေါ်က	ဒီမိုကရေစီကျင့်သုံးတဲ့	တခြားနိုင်ငံ	
တွေလို	အများလက်ခံတဲ့	ဒီမိုကရက်စီ	အစိုးရတရပ်အဖြစ်တကယ်ပဲ	အ
သိအမှတ်ပြုစေချင်တယ်ဆိုရင်တော့	မဖြစ်မနေလုပ်ဆောင်ရမယ့်ကိစ္စ	
ရပ်တွေ	အများကြီး	 ရှိပါတယ်။	 ခုထိ	 မြန်မာအစိုးရဟာ	 နယ်စပ်ဒေသ	
တိုင်းရင်းသား	 လူနည်းစုတွေအပေါ်ရက်ရက်စက်စက်နှိပ်စက်နှိမ်နင်း	
မှုတွေလုပ်နေဆဲဖြစ်သလို၊တိုင်းပြည်အနောက်ခြမ်းမှာရှိတဲ့မူဆလင်	
လူနည်းစုတွေကိုလည်း	သတ်ဖြတ်နှိမ်နင်းမှုတွေလုပ်နေတုန်းပါပဲ။”	

ခုချိန်မှာ	အများစုဖြစ်တဲ့	ဗမာတွေပဲ	လွတ်မြောက်ပြီးတော့	လူ	
နည်းစုတိုင်းရင်းသားတွေနဲ့	မူဆလင်တွေ	ဆက်လက်ဖိနှိပ်ခံရနေတယ်	
ဆိုရင်	 ဒါကို	 အမေရိကန်ပြည်ထောင်စုက	 လုံးဝလက်ခံနိုင်မှာမဟုတ်	
ဘူး။	ဒီလိုပုံစံမျိုးနဲ့တော့	လွတ်လပ်တဲ့	နိုင်ငံတခုအဖြစ်	အသိအမှတ်ပြု	
ခံရမှာ	မဟုတ်ဘူးလို့လည်း	ရိုဘက်ကာ	က	ပြောသွားခဲ့ပါတယ်။

	အမေရိကန်	နိုင်ငံခြားရေးဌာန	လက်အောက်	အရှေ့အာရှနဲ့ပစိ	
ဖိတ်ရေးရာဌာနခွဲက	မြန်မာ့အရေးအကြီးတန်းအကြံပေးပုဂ္ဂိုလ်	Judith	
Cefkin	ကတော့	 မြန်မာနိုင်ငံအနေနဲ့	 ပြီးခဲ့တဲ့နှစ်ပိုင်းတွေ	အတွင်းတိုး	
တက်တဲ့	ပြုပြင်ပြောင်းလဲမှုတွေ	လုပ်ဆောင်နိုင်ခဲ့တဲ့အပေါ်မှာ	အသိအ	
မှတ်ပြုကြောင်းနဲ့	 ဒီပြောင်းလဲတိုးတက်မှုတွေကို	 ထောက်ပြပြောဆိုခဲ့	
သလို၊	ရှေ့ဆက်	အခက်အခဲ	စိန်ခေါ်မှုတွေ	အများကြီး	ရင်ဆိုင်ရဦးမယ့်	
အကြောင်း	ဒီကြားနာပွဲမှာ	ပြောသွားခဲ့ပါတယ်။

အရှေ့တောင်အာရှ	 လုံခြုံရေးရာ	 ဒုလက်ထောက်	 ကာကွယ်	
ရေးဝန်ကြီး	Vikram	Singh	ကတော့	လောလောဆယ်	မြန်မာအစိုးရနဲ့	
အမေရိကန်အကြား	နှစ်နိုင်ငံ	စစ်ရေးဆက်ဆံမှုတွေဟာ	အခြေအနေမှာ	
ဟိုးအရင်တုန်းက	ရှိခဲ့သလိုမျိုး	ပုံမှန်ဆက်ဆံရေး	အပြည့်အ၀ပြန်မဖြစ်	
သေးဘူးဆိုတာကို	 ရှင်းရှင်းလင်းလင်း	 သိစေချင်တယ်လို့	 ပြောသွား	
ခဲ့ပါတယ်။

“ကာကွယ်ရေးဝန်ကြီးဌာနအနေနဲ့	 မြန်မာအစိုးရနဲ့စစ်ရေးဆက်	

အမေရိကန်	အစိုးရရဲ့	မြန်မာ	မူဝါဒ	လွှတ်တော်အမတ်တွေ	ဝေဖန်

ဆံမှုတွေကို	လောလောဆယ်မှာ	ပုံမှန်အနေအထားနဲ့	အပြည့်အ၀ပြန်မ	
ဖြစ်သေးသလို၊	ပြန်လည်ထားရှိဖို့	အားပေး	အကြံပြုသွားဖို့လည်းမရှိပါ	
ဘူး။	 မြန်မာအစိုးရကို	 စစ်ဘက်ဆိုင်ရာ	 ငွေကြေးအထောက်အပံ့တွေ၊	
နိုင်ငံတကာ	စစ်ဘက်ဆိုင်ရာ	သင်တန်းတွေ	ပြန်လည်ပေးဖို့လည်း	မရှိ	
ပါဘူး။”

စစ်ရေးအရ	သတိထား	ဆက်ဆံမှုတွေနဲ့အတူ	မြန်မာစစ်တပ်ကို	
နိုင်ငံတကာ	စံချိန်စံနှုန်းတွေ	နားလည်	လက်ခံ	ကျင့်သုံးလာအောင်ကူညီ	
သွားနိုင်မှာဖြစ်ပြီး၊	မြန်မာနိုင်ငံရဲ့	ပြုပြင်ပြောင်းလဲမှုလုပ်ငန်းတွေကို	အ	
နီးကပ်	 ဆက်လက်စောင့်ကြည့်သွားရမှာဖြစ်တယ်လို့လည်း	 Vikram	
Singh	က	ပြောသွားခဲ့ပါတယ်။

မြန်မာနိုင်ငံဆိုင်ရာ	အမေရိကန်အစိုးရရဲ့	မူဝါဒတွေကိုပြန်လည်	
သုံးသပ်ကြတဲ့	ဒီကြားနာပွဲကို	မြန်မာနိုင်ငံကနေ	ခေတ္တလေ့လာရေးခရီး	
စဉ်နဲ့ရောက်ရှိနေတဲ့	မြန်မာလွှတ်တော်အမတ်တချိုလည်းတက်ရောက်	
ခဲ့ကြပါတယ်။

Mizzima ၊	 ဒီဇင်္ဘာ	 ၃	 ။	 ။	လှိုင်သာယာမြို့နယ်၊	 န၀ဒေးလမ်း	 လမ်း	
သွယ်နှင့်	ကျန်စစ်သားလမ်းဆုံတွင်	နိုဝင်ဘာ	၂၉	ရက်ညက	ဖြစ်ပွားခဲ့	
သည့်	ရဲတပ်သားနှစ်ဦးပါဝင်နေသော	လူသတ်မှုတခုတွင်သံသယ	ရှိသူ	
များအားလုံးကို	 ဖမ်းဆီးရမိထားပြီဖြစ်ကြောင်း	 တိုင်းရဲတပ်ဖွဲ့မှူးရုံးက	
ထုတ်ပြန်ထားသည်။

အမှုဖြစ်ပွားပြီးနောက်ပိုင်း	ရဲတပ်သားတဦးနှင့်	အရပ်သားတဦး	
ကို	ညတွင်းချင်းဖမ်းဆီးခဲ့ပြီး	ထွက်ပြေးသွားခဲ့သည့်	ရဲတပ်သားတဦးနှင့်	
အမျိုးသမီးငယ်တဦးအပါအ၀င်	 သုံးယောက်ကို	 နိုဝင်ဘာ	 ၃၀	 နှင့်	
ဒီဇင်ဘာ	၁	ရက်တွင်	အသီးသီးဖမ်းဆီးမိထားခြင်းဖြစ်သည်။

ယင်းဖြစ်စဉ်တွင်	ပါဝင်ခဲ့သူ	ရဲတပ်သားနှစ်ဦးကို	ဖမ်းဆီးစစ်ဆေး	
ခဲ့ပြီး	နောက်ထွက်ပြေးနေသည့်ပြစ်မှုမှ	အသက်	၁၈	နှစ်ရွယ်ရှိ	သံသယ	
ရှိထားသူတဦး၊	လူသတ်မှုတွင်	သံသယရှိထားသည့်	အသက်	၂၀	အ	
ရွယ်	ရဲတပ်သားတဦး၊	အခင်းဖြစ်စဉ်တွင်ရှိခဲ့သူ	အမျိုးသမီး	တဦးတို့ပါ	
ဖမ်းဆီးမိထားပြီဖြစ်သည်။

အမှုမှာ	ယင်းနေ့ညက	ရွှေပြည်သာမြို့နယ်နေသူ	မင်းသူထက်	
(ခ)ခင်ဇော်ထွန်း	 ၂၇	နှစ်သည်	သူငယ်ချင်းများဖြစ်ကြသော	လှိုင်သာ	
ယာနေ	 စောမင်းနိုင်	 ၃၅	 နှစ်၊	 သန်းဇော်	 ၃၀	 နှစ်တို့နှင့်အတူ	 ဗစ်တိုး	
ရီးယားကုန်တိုက်သို့	 ထွက်လာရာ	 ကျန်စစ်သားလမ်းနှင့်	 န၀ဒေးရှော့	
ဟောက်စ်တန်းရှေ့	 ဆိုင်ကယ်ရပ်တန့်ထားစဉ်	 အမျိုးသားလေးဦးနှင့်	
အမျိုးသမီးတဦးတို့	 စီးနင်းလာသော	ဆိုင်ကယ်နှစ်စီးသည်	၎င်းတို့ရပ်	
ထားသော	ဆိုင်ကယ်အနီးမှ	 မောင်းနှင်စဉ်	 “ဆိုင်ကယ်ကိုဘယ်လိုရပ်	
ထားတာလဲ”ဟုလှမ်းမေးသောကြောင့်	 စောမင်းနိုင်က	 “ဒီထက်ရပ်ရင်	
လည်း	မြောင်းထဲကျဖို့ပဲ	ရှိတော့တယ်”ဟု	 ပြန်လည်ပြောဆိုခဲ့သည်ဟု	
လည်း	ရဲထံတွင်	ထွက်ဆိုထားသည်။

ထိုအချိန်တွင်	 ဆိုင်ကယ်နှစ်စီးကို	 စီးနင်းသူများက	 ရပ်တန့်ပြီး	
ဆိုင်ကယ်ပေါ်မှ	ဆင်းလာကာ	 “ငါတို့က	ရဲတွေ”	ဟု	စကားများကြပြီး	
အပြန်အလှန်ခိုက်ရန်	ဖြစ်ပွားခဲ့ခြင်းလည်း	ဖြစ်သည်။

ထို့နောက်	 ဆိုင်ကယ်နှစ်စီးမှာ	 မောင်းနှင်ထွက်သွားခဲ့ကြပြီး	

မင်းသူထက်(ခ)ခင်ဇော်ထွန်းမှာ	၀ဲဘက်နံဘေးတွင်	 ရရှိထားသော	ဖူး	
ရောင်ဒဏ်ရာများကို	ပြသရန်	ဆေးရုံသို့သွားစဉ်	ဆရာဝန်များ၏စစ်ဆေး	
ချက်အရ	 သေဆုံးနေကြောင်းကိုသိရှိရသည်ဟု	 တရားလိုဘက်က	
ထွက်ဆိုထားသည်။

ယင်းဖြစ်စဉ်တွင	်သေဆုံးသူ	မင်းသူထက်ကို	စကေဘာဖြင့်	ထိုး	
ခံခဲ့ရကြောင်း၊	စစ်ဆေးပေါ်ပေါက်ထား	ကြောင်းနှင့်	သေဆုံးရသည့်ဆေး	
စာပြန်ကြားချက်တွင်လည်း	 ဘယ်ဘက်အဆုတ်ကွဲ၍အဆုတ်	 ခန်းအ	
တွင်း	 သွေးယိုစိမ့်ခြင်း၊	 အစာအိမ်ပေါက်ခြင်းနှင့်	 ဘယ်ဘက်ကျောက်	
ကပ်	 ထိုးသွင်းဒဏ်ရာရရှိပြီး	 ကျောက်ကပ်ကွဲ၍	 ၀မ်းဗိုက်အတွင်းသို့	
သွေးယိုစိမ့်၍	သေဆုံးရခြင်းဖြစ်သည်ဟု	ဆရာဝန်၏	ဆေးစာ	ထင်မြင်	
ချက်ဖြင့်	အကြောင်းပြန်ထားသည်။

လက်ရှိတွင်	ဖမ်းဆီးရမိထားသူများအား	လှိုင်သာယာရဲစခန်းက	
(ပ)၁၃၇၆/	 ၂၀၁၃	 ဖြင့်	 အမှုဖွင့်ပြီး	 ပြစ်	 မှုပုဒ်မ	 ၃၀၂/	 ၁၁၄	 တို့ဖြင့်	
အရေးယူနိုင်ရန်	စစ်ဆေးနေဆဲဖြစ်သည်။

	ရဲတပ်သားနှစ်ဦး	ပါဝင်ခဲ့သူ	လူသတ်မှုသံသယရှိသူများကို	ဖမ်းဆီး

RFA ၊	ဒီဇင်္ဘာ	၃	။	 ။	ရန်ကုန်တိုင်း၊	လှိုင်သာယာစက်မှုဇုန်	၁	ကနေ	၄	
အထိ	စက်ရုံတွေရှေ့နဲ့	လှိုင်သာယာ	အဝေးပြေးလမ်းမကြီးဘေးမှာ	နေ	
ထိုင်နေကြတဲ့	ထောင်နဲ့ချီတဲ့	ကျူးကျော်အိမ်တွေ	ဒီဇင်ဘာလ	၁	ရက်	
နေ့	 နောက်ဆုံးထားပြီး	 ဖယ်ရှားပေးဖို့	 မြို့နယ်စည်ပင်သာယာရေးနဲ့	
အုပ်ချုပ်ရေးအဖွဲ့တွေက	သတိပေးစာ	ထုတ်ပြန်လိုက်ကြောင်း	သိရပါ	
တယ်။

ဒီလိ	ု ထုတ်ပြန်ခဲ့တာကြောင့်	 ကျူးကျော်နေထိုင်သူတွေဟာ	
လှိုင်သာယာမြို့နယ်၊	 ညောင်ရွာမြစ်ကမ်းက	 သောင်ထွန်းမြေတွေနဲ့	
တွံတေးမြို့နယ်	ရေကျော်ကျေးရွာနားက	လယ်မြေတွေပေါ်မှာ	နေအိမ်	
တွေ	 ဆောက်လုပ်နေကြတယ်လို့	 ရန်ကုန်ပြည်သူ့အကျိုးဆောင်ကွန်	
ရက်က	ကိုကြည်ရွှင်က	ပြောပါတယ်။

“လှိုင်သာယာမြို့နယ်	စက်မှုဇုန်	အပိုင်း	၁	ကနေ	စက်မှုဇုန်အပိုင်း	
၎	 အထိရှိနေတဲ့	 စက်ရုံအရှေ့တွေမှာ	 ကျူးကျော်ဆောက်လုပ်နေတဲ့	
မိသားစုတွေ		အခုအခါကျတော့	အများပြည်သူသွားလာနေတဲ့	လမ်းမ	
ကြီးဘေးနားမှာ	တဲထိုးနေတဲ့အခါကျတော့	မြို့ပြအင်္ဂါရပ်နဲ့လည်း	မညီ	
ဘူးလေ၊	 ဒီဇင်ဘာ	 ၁	 ရက်နေ့မှာ	 နောက်ဆုံးထားပြီးတော့သက်ဆိုင်	
ရာမြို့နယ်	အာဏာပိုင်အဖွဲ့အစည်းတွေက	ဖယ်ရှားပေးရမယ်လို့	သတိ	
ပေးစာ	၄	ကြိမ်	တိုင်တိုင်ထုတ်ခဲ့တယ်၊	ဒီတစ်ကြိမ်ကတော့	နောက်ဆုံး	
ဖြစ်တယ်၊	 အဲဒီနောက်ပိုင်းမှာပဲ	 သူတို့က	 ၁	 ရက်နေ့မှာပဲစပြီးတော့	
သောင်ထွန်းမြေတွေပေါ်မှာ	ဆက်ပြီးတော့	ကျူးကျော်ဆောက်လုပ်နေ	
တာဖြစ်တယ်”

အခုဆိုရင်	လှိုင်သာယာမြို့နယ်	ညောင်ရွာမြစ်ကမ်းက	သောင်	
ထွန်းမြေပေါ်မှာ	အိမ်ခြေ	၃၀၀၀	နီးပါး	ရှိနေတယ်လို့	သိရပါတယ်။	အဲ့ဒီ	
ကျူးကျော်နေထိုင်သူတွေဟာ	ဧရာဝတီတိုင်း၊	ပဲခူးတိုင်းစတဲ့	ဒေသတွေ	
က	လှိုင်သာယာစက်မှုဇုန်တ၀ိုက်မှာ	လာရောက်လုပ်ကိုင်စားသောက်	
ကြသူတွေ	ဖြစ်ပါတယ်။

လှိုင်သာယာ	ကျူးကျော်တွေအမိန့်ထုတ်ခံရ

RFA၊ ဒီဇင်ဘာ	 ၅ ။	 	 ။ မြန်မာနိုင်ငံရဲ့	 ဖွဲ့စည်းပုံအခြေခံဥပဒေကို	 ပြု	
ပြင်ပြောင်းလဲဖို့လွယ်ကူတဲ့	 ဖွဲ့စည်းပုံဖြစ်ရေးအတွက်	 ၈၈	 မျိုးဆက်	
ကျောင်းသားများ	 ငြိမ်းချမ်းရေးနဲ့	 ပွင့်လင်းလူ့အဖွဲ့အစည်းက	 ပြည်	
ထောင်စုလွှတ်တော်၊	 ၂၀၀၈	ဖွဲ့စည်းပုံ	 လေ့လာသုံးသပ်ရေး	 ပူးပေါင်း	
ကော်မတီကို	အကြံပြုစာပေးပို့သွားမယ်လို့	သိရပါတယ်။

၈၈	မျိုးဆက်	ကျောင်းသားများအဖွဲ့က	အဓိကတင်ပြမယ့်	အကြံ	
ပြုချက်တွေနဲ့ပတ်သက်ပြီး	 အကြံပြုစာ	 ပြုစုရေးအဖွဲ့ဝင်	 ၈၈	 မျိုးဆက်	
ကျောင်းသားခေါင်းဆောင်	ကိုဂျင်မီက	ပြောပြပါတယ်။

၈၈	 မျိုးဆက်	 ကျောင်းသားများအဖွဲ့အနေနဲ့	 ဒီအကြံပြုချက်	
တွေကို	 အခုဒီဇင်ဘာ	 နောက်ဆုံးပတ်အတွင်းမှာ	 ဖွဲ့စည်းပုံလေ့လာ	
သုံးသပ်ရေးကော်မတီကို	 တင်ပြသွားမယ်လို့လည်း	 ကိုဂျင်မီက	 ပြော	
ပါတယ်။	 ဖွဲ့စည်းပုံ	 လေ့လာသုံးသပ်ရေးကော်မတီဟာ	 အကြံပြုစာ	
တွေကို	ဒီဇင်ဘာလကုန်အထိ	လက်ခံသွားမှာဖြစ်ပြီး	ဇန်န၀ါရီ	၃၁	ရက်မ	
တိုင်	မီမှာ	ရရှိလာတဲ့	အကြံပြုချက်တွေအားလုံးကို	လွှတ်တော်ကို	အစီ
ရင်ခံတင်ပြရမှာဖြစ်ပါတယ်။

ဖွဲ့စည်းပုံအခြေခံဥပဒေ	 ပြင်ဆင်ရေးနဲ့ပတ်သက်ပြီး	 ၈၈	 မျိုး	
ဆက်ကျောင်းသားများ		ငြိမ်းချမ်းရေးနဲ့	ပွင့်လင်းလူ့အဖွဲ့အစည်းအနေနဲ့	
လွှတ်တော်ရဲ့လုပ်ဆောင်မှုကို	 စောင့်ကြည့်လေ့လာသွားမယ်လို့လည်း	
ဆိုပါတယ်။

RFA။		။ ကိုဂျင်မီတို့	၈၈	မျိုးဆက်	ကျောင်းသားများအဖွဲ့က	၂၀၀၈	ဖွဲ့	
စည်းပုံအခြေခံဥပဒေနဲ့ပတ်သက်ပြီးတော့	 ဖွဲ့စည်းပုံလေ့လာရေးသုံးသ
ပ်ရေး	ပူးပေါင်းကော်မတီကို	အကြံပြုစာပေးပို့မယ်လို့	 ကြားရလို့ပါ။	ဆို	
တော့	ဘာတွေကို	အကြံပြုဖို့	ရှိပါသလဲ။

ကိုဂျင်မီ။		။ ၂၀၀၈	ဖွဲ့စည်းပုံအခြေခံဥပဒေဟာ	ကျနော်တို့	သဘောတူ	တဲ့	
ဖွဲ့စည်းပုံအခြေခံဥပဒေမဟုတ်ဘူး၊	ဒါဟာ	ပြည်သူ့ရဲ့ဆန္ဒမပါဘဲပေါ့	ဗျာ၊	
ဒါပေမယ့်	အခုအချိန်မှာတော့	ကျနော်တို့	ပြည်သူ့သဘောထားဆန္ဒကို	
ကောက်ခံတယ်ဆိုတဲ့	 ပြုပြင်ပြောင်းလဲလိုတဲ့	 ရည်ရွယ်ချက်	 ပါလာတဲ့	
အတွက်	ကျနော်တို့လည်း	ဒါ	အကြံပြုဖို့အတွက်	ကျနော်တို့	ဆုံးဖြတ်	
တယ်ပေါ့။	အဲဒီတော့	ကျနော်တို့	အချက်	၃	ချက်ကို	အခြေခံပြီးတော့	
ချဉ်း	ကပ်မယ်၊	နံပါတ်	၁	က	ဖွဲ့စည်းပုံအခြေခံဥပဒေဆိုတာ	ပြုပြင်ပြေ
ာင်းလဲရန်လွယ်တဲ့	အခြေခံဥပဒေဖြစ်ဖို့လိုတယ်၊	ဘာဖြစ်လို့လဲဆိုတော့	
ပြုပြင်	ပြောင်းလဲရန်ခက်တဲ့	ဖွဲ့စည်းပုံအခြေခံဥပဒေဟာ	နောက်ဆုံးပြုပြင်	
ပြောင်းလဲချင်ရင်	သွေးထွက်သံယိုမှုတွေနဲ့	ပြောင်းလဲရတယ်၊	ဒါကြောင့်	
နောင်လာနောင်သားတွေ	 ပြုပြင်ပြောင်းလဲချင်ရင်	 ပြုပြင်ပြောင်းလဲရန်	
လွယ်ဖို့လိုတယ်။

နောက	် ဒုတိယတစ်ချက်ကတော့	 ဗဟိုချုပ်ကိုင်မှုကို	 လျော့ချ	
ရင်းနဲ့	ဖက်ဒရယ်လစ်ဇင်ပေ့ါနော်၊	ဖက်ဒရယ်	ဖွဲ့စည်းပုံအခြေခံဥပဒေကို	
ဦးတည်ဖို့လိုတယ်ဆိုတဲ့	အဲဒီဥစ္စာကို	ကျနော်တို့ချဉ်းကပ်မယ်၊	နောက်	
တတိယတစ်ချက်ကတော့	Elected Body	ရဲ့အခန်းကဏ္ဍဟာ	အရေး	
အကြီးဆုံးဘဲဖြစ်တယ်။

ရွေးချယ်တင်မြှောက်ခံထားရတဲ့	 ကိုယ်စားလှယ်တွေကို	
ကျော်လွန်ပြီးတော့မှ	 ဆောင်ရွက်တဲ့ကိစ္စတွေက	 ဒါက	 ကျနော်တို့	
ဒီမိုကရက်တစ်	 ဖွဲ့စည်းပုံအခြေခံဥပဒေနဲ့	 မညီတဲ့အတွက်	 ရွေးချယ်	
တင်မြှောက်ခံထားရတဲ့	 ကိုယ်စားလှယ်တွေရဲ့အခန်းကဏ္ဍဟာ	 အ	
ရေးကြီးကြောင်း	 ထင်ရှားတဲ့	 အဲဒီ	 ဖွဲ့စည်းပုံအခြေခံဥပဒေမျိုး	 ဖြစ်ရ	
မယ်ဆိုတဲ့	အဲဒီ	၃	ခုကနေပြီးတော့	ကျနော်တို့ချဉ်းကပ်မယ်။

RFA။		။ ဟုတ်ကဲ့၊	ဒီ	ဖွဲ့စည်းပုံအခြေခံဥပဒေထဲမှာ	ပုဒ်မ	၅၉	(စ)၊	ဒေါ်	

အောင်ဆန်းစုကြည်သမ္မတဖြစ်ရေး	ကန့်သတ်ထားတဲ့အချက်ကို	ပြင်ဖို့	
ဖျက်ဖို့ဆိုတာတွေလည်း	 ပြောနေကြတာတွေရှိပါတယ်။	ဆိုတော့	 ၈၈	
အဖွဲ့ရဲ့	သဘောထားကိုလည်း	သိပါရစေ။

ကိုဂျင်မီ။	 	 ။ ကျနော်တို့ကတော့	 ဒီ	 ဒီမိုကရက်တစ်	ကွန်စတီကျူးရှင်း	
ဖြစ်ဖို့လိုတယ်ဗျ။	အဲဒါကတော့	လူ့အခွင့်အရေးနဲ့	 ဒီမိုကရေစီအခွင့်အ	
ရေးနဲ့	လူတိုင်း	လူတိုင်းမှာ	အခွင့်အရေး	တန်းတူရှိဖို့လိုတယ်၊	အပြည့်	
အ၀	 ရှိဖို့လိုတယ်။	 အဲဒီမှာအခြေခံပြီး	 ကျနော်တို့ကချဉ်းကပ်မယ်၊	 အဲ	
ဒီတော့	၅၉	 (ဃ)	နဲ့	 (စ)	ကိစ္စမှာလည်း	ကျနော်တို့	 ဒါ	 ပြင်ဆင်ရမယ့်	
အချက်အလက်တွေပေါ့။

နောက်ပြီးတော့	၁၉၄၇	ခုနှစ်မှာ	 ပြဌာန်းထားတယ်ဆိုတဲ့နေရာ	
မှာလည်း	ဒီ	ခေတ်နဲ့အညီပေါ့ဗျာ၊	ဖြစ်နိုင်မယ့်	ပြုပြင်ရမယ့်ကိစ္စတွေကို	
ကျနော်တို့	ပြုပြင်သွားရမှာတွေလည်း	ရှိတယ်ဗျ။

RFA။		။ ဟုတ်ကဲ့၊	နောက်တခုက	ပြည်တွင်း	ပြည်ပမှာရှိတဲ့	တိုင်းရင်း	
သားတွေက	ဒီ	ဖွဲ့စည်းပုံကို	အသစ်	ရေးဆွဲလိုကြတယ်၊	သူတို့က	တစ်	
ခုချင်းပြင်	 မယ်ဆိုရင်	 ဘယ်လိုမှ	 ဒီမိုကရေစီမကျဘူး၊	 အားလုံး	 အစ	
အဆုံး	 ပြင်မှ	ဘဲ	ဒီမိုကရေစီနိုင်ငံ	 ဖြစ်နိုင်မယ်လို့	ယုံကြည်ကြတယ်၊	ဒီ	
အပေါ်ရော	ဘယ်လိုမြင်ပါသလဲ။

ကိုဂျင်မီ။		။ အဲဒါကတော့	အသစ်ပြန်ရေးဆွဲမယ်ဆိုတဲ့ကိစ္စမှာ	ကျနော်	
တို့	ဘယ်လို	စရမလဲ	ဆိုတာကိုက	ကျနော်တို့	တော်တော်လေး	အချိန်	
နှောင်းတဲ့အခြေအနေဖြစ်တယ်။	ရှိတဲ့အတွက်	 ပြင်ဆင်ရမယ့်	 	အပိုင်း	
ကိုတော့	 ကျနော်တို့အနေနဲ့ကတော့	 သဘောတူတယ်။	 ပြင်တဲ့နေရာ	
မှာလည်း	အခုဏပြောသလို	အဓိကကျတဲ့	အားလုံးပါဝင်နိုင်တဲ့	ပုံစံတ	
ခုနဲ့ပေါ့ဗျာ၊	 အားလုံးပါဝင်နိုင်တဲ့	 ပုံစံတစ်ခု၊	 အားလုံးရဲ့သဘောထားပါ	
ဝင်နိုင်တဲ့	 ပုံစံတစ်ခုနဲ့	 ပြင်မယ်ဆိုလို့ရှိရင်	 ဒါဟာ	 free	 ဖြစ်နိုင်မယ်လို့	
ကျနော်	ထင်ပါတယ်။

RFA။		။ ဟုတ်ကဲ့၊	ပြီးခဲ့တဲ့သတင်းပတ်မှာဘဲ	ဒေါ်အောင်ဆန်းစုကြည်	
က	 ဒီ	 ဖွဲ့စည်းပုံပြင်ဆင်ရေးနဲ့ပတ်သက်ပြီးတော့	 သမ္မတတို့၊	 ကာချုပ	်
တို့၊	လွှတ်တော်တို့နဲ့တွေ့ဆုံဖို့	ဒီ	ကြီး	လေးကြီး	တွေ့ဆုံဖို့	တောင်းဆိုခဲ့	
တာရှိပါတယ်၊	အဲဒီအပေါ်ရော	၈၈	ကျောင်းသားတွေအနေနဲ့	ဘယ်လို	
သဘောထားရှိပါသလဲ။

ကိုဂျင်မီ။		။ ကျနော်တို့	သဘောတူပါတယ်၊	ဘာလဲဆိုတော့	ဒါ	အရေး	
ကြီးဆုံး	sick holder	တာတွေပေါ့။	တိုင်းပြည်ရဲ့	ပြုပြင်ပြောင်းလဲရေးနဲ့	
အမျိုးသား	 ပြန်လည်သင့်မြတ်ရေးမှာ	အရေးပါတဲ့	sick holder	တွေ၊	
အဲဒီ	sick holder	တွေရဲ့	တွေ့ဆုံဟာ	အမြဲတမ်း	လိုအပ်တယ်လို့	ကျ	
နော်တို့	ယုံကြည်ပါတယ်။

နောက်တခုက	အဲဒီ	sick holder	တွေအပြင်၊	တိုင်းရင်းသားလူ	
မျိုးစုတွေရော	 အားလုံးပါဝင်တဲ့	 အမျိုးသားပြန်လည်သင့်မြတ်ရေး	 အ	
စည်းအဝေးကြီးတစ်ခု	အဲဒီ	တွေ့ဆုံမှုကြီးတစ်ခုကလည်း	အမြဲတမ်းရှိနေ	
ဖို့	လိုအပ်တယ်လို့	မြင်ပါတယ်။

RFA။	 	 ။ ဟုတ်ကဲ့၊	 ဒေါ်အောင်ဆန်းစုကြည်ရဲ့	ကမ်းလှမ်းချက်အပေါ်	
မှာ	 အစိုးရဘက်ကလည်း	 ဖွဲ့စည်းပုံလေ့လာသုံးသပ်ရေး	 ကော်မတီရဲ့	
အစီရင်ခံစာကို	 စောင့်သင့်တယ်လို့ပြောတယ်၊	 နောက်တခါ	 မနေ့က	
ကော်မတီကလည်းပြောပါတယ်၊	 အခု	 ဒီတွေ့ဆုံဆွေးနွေးဖို့အတွက်	
လက်ထဲမှာက	 ဘာမှပြောစရာအချက်အလက်မရှိသေးဘူး၊	 အစီရင်ခံ	
စာထွက်ပြီးမှဘဲ	ပြောရင်	ပိုကောင်းမယ်လို့လည်း	ပြောတာ	ရှိပါတယ်၊	
ဆိုတော့	ကိုဂျင်မီတို့	ဘယ်လိုမြင်ပါသလဲ။

ဖွဲ့စည်းပုံအခြေခံဥပဒေ	ပြုပြင်ရေး	၈၈	မျိုးဆက်	ငြိမ်းချမ်းရေးနဲ့ပွင့်လင်းလူ့အဖွဲ့အစည်းက	အကြံပြုစာ	ပို့မည်

ကိုဂျင်မီ။	 	 ။ ကျနော့အမြင်ကတော့ဗျာ	 တွေ့ဆုံဆွေးနွေးရေးကိစ္စဟာ	
ဒီလောက်အထိ	ခက်ခဲနေရမယ့်ကိစ္စတစ်ခုမဟုတ်ပါဘူး	ကျနော်မြင်တာ	
ကတော့	 ဘယ်အကြောင်းကြောင့်ဘဲဖြစ်ဖြစ်	 တွေ့ဆုံဆွေးနွေးကြတာ	
ကောင်းပါတယ်။	တနည်းအားဖြင့်	ကျနော်တို့ဆွေးနွေးပြီးတော့	တွေ့ဆုံ	
ကြမယ်၊	 ဆွေးနွေးကြပြီးတော့မှ	 ဒါဆိုရင်	 ဒီအခြေအနေကို	 နောက်တ	
ခါ	ရွှေ့ပြီးတော့	ပြောကြတာပေါ့၊	ဒါမျိုးတွေကပိုပြီးကောင်းပါတယ်၊	ဒါ	
မျိုးတွေက	ပိုပြီးသင့်တော်ပါတယ်။	အဲဒီတော့	တွေ့ဆုံဆွေး	နွေးတယ်	
ဆိုတာ	အချိန်မရွေး	အခါမရွေး	တွေ့ဆုံဆွေးနွေးတာ	ပို	ကောင်းပါတယ်။	
အဲဒီအလေ့အကျင့်ကို	များများလုပ်ဖို့လည်းလိုပါတယ်။

RFA။	 	 ။ ဟုတ်ကဲ့၊	ကိုဂျင်မီတို့	၈၈	မျိုးဆက်ကျောင်းသားများအဖွဲ့အ	
နေနဲ့က	 အခု	 ပါတီထောင်ဖို့ရှိတယ်လို့သိရတယ်၊	 ဆိုတော့	 ဒီပါတီထူ	
ထောင်ဖို့ကိစ္စကရော	ဘယ်လိုအခြေအနေရောက်နေပါပြီလဲ၊	ဘာတွေ	
ဘယ်လောက်အထိ	ခရီးပေါက်နေပါပြီလဲ။

ကိုဂျင်မီ။	 	 ။ အဲဒါကတော့	ကျနော်တို့	၈၈	မျိုးဆက်ငြိမ်းချမ်းရေးနဲ့	ပွင့်	
လင်းလူ့အဖွဲ့အစည်းအနေနဲ့	 အဲဒီနံမည်နဲ့	 နိုင်ငံရေးပါတီက	 ကျနော်
တို့ရှိလာမှာမဟုတ်ပါဘူး၊	ကျနော်တို့ပြောခဲ့ပြီးပြီ	ကျနော်တို့	 လုပ်ဖော်	
ကိုဖက်တွေထဲမှာ	တချို့	 နိုင်ငံရေးကို	ထဲထဲဝင်ဝင်သွားကြပါလိမ့်မယ်
လို့	 ကျနော်တို့ပြောထားတာရှိပါတယ်။	 အဲဒီတော့	 ဒါကလည်း	 သူတို့	
ဘယ်အချိန်သွားမယ်၊	ဘယ်တော့သွားမယ်	ဆိုတာ	သူတို့ဘဲဆုံးဖြတ်	
ပါလိမ့်မယ်။	ကျနော်တို့	ဒီတစ်ခုလုံးကြီးအနေနဲ့ကတော့	နိုင်ငံရေးပါတီ	
ထောင်ဖို့	မရှိသေးပါဘူး။

RFA။		။ ဟုတ်ကဲ့၊	ကိုဂျင်မီ	ကျေးဇူးတင်ပါတယ်။

Mizzima၊ ဒီဇင်ဘာ	၆ ။		။ မြန်မာနိုင်ငံကို	အမေရိကန်က	စစ်ရေးအရ	
အကူအညီများပေးခြင်းထက်	လူသားချင်းစာနာမှု	အကူအညီများ	အပြင်	
မြန်မာ့တပ်မတော်ကိုလည်း	 လူ့အခွင့်အရေးဆိုင်ရာ	 အကူအညီများ	
ပေးသင့်သည်ဟု	ကာကွယ်ရေးဦးစီးချုပ်ဟောင်းလည်းဖြစ်	အမျိုးသား
ဒီမိုကရေစီအဖွဲ့ချုပ်၏	နာယကလည်းဖြစ်သူ	ဦးတင်ဦးက	ဒီဇင်ဘာလ	
၅	ရက်က	ပြောသည်။

“စစ်ရေးအရ	 ထောက်ပံ့မှုတွေကို	 ကန့်ကွက်ပေမယ့်	 လူသား	
ချင်းစာနာတဲ့	 အထောက်အပံ့တွေ၊	 မြန်မာ့တပ်မတော်ကို	 လူ့အခွင့်အ	
ရေးသင်တန်းတွေပေးတာ	လက်ခံပါတယ်”ဟု	ပြောသည်။

မြန်မာနိုင်ငံနှင့်	အမေရိကန်အစိုးရတို့	စစ်ရေးတွင်	အကန့်အသ
တ်နှင့်ဆက်ဆံမှုများအတွက်	အမေရိကန်ကွန်	ဂရက်က	ကန့်ကွက်အပြီး	
တစ်ရက်အကြာတွင်	 မြန်မာနိုင်ငံသည်	 စစ်ရေးအကူအညီမလိုအပ်ဘဲ	
လူသားချင်းစာနာသည့်	 အကူအညီများသာ	 ပေးအပ်ရန်	 ဆိုခြင်းဖြစ်	
သည်။	အမေရိကန်ကွန်ဂရက်၏	ကန့်ကွက်မှုတွင်	 မြန်မာအစိုးရသည်	
မြောက်ကိုရီးယားနိုင်ငံနှင့်	 စစ်ရေးဆက်ဆံမှုများရှိခြင်း၊	 လူ့အခွင့်အ	
ရေးအခြေအနေ	 တိုးတက်မှု	 မရှိခြင်းတို့အပေါ်	 ထောက်ပြ	 ပြောဆို	
ထားသည်။	ကွန်ဂရက်၏	ကန့်ကွက်မှုကို	တိုင်းရင်းသားလတ်နက်ကိုင်	
အ	 ဖွဲ့တစ်ဖွဲ့ဖြစ်သည့်	 ကယန်းပြည်သစ်ပါတီ	 တွဲဖက်အတွင်းရေးမှူး	
ဗိုလ်	 မှူးကြီးစောလွင်ကလည်း	 “တိုတိုပြောရရင်	 ကွန်ဂရက်လုပ်တာ	
မှန်	တယ်လို့ပြောချင်တယ်”ဟု	မဇ္ဈိမကို	ပြောသည်။

ထို့ပြင်	တိုင်းရင်းသားများနှင့်	လူနည်းစုများအပေါ်	 ဖိနှိပ်မှုများ၊	
အမေရိကန်က	တားမြစ်ထားသည့်	မြောက်ကိုရီးယားနှင့်	လက်နက်အ
ရောင်းအ၀ယ်ကိစ္စများကိုလည်း	ဦးတင်ဦးက	ထောက်ပြခဲ့သည်။

လူသားချင်းစာနာမှု	ပိုပေးသင့်ဟု	ဦးတင်ဦးပြောဆိုpmrsufESm 22 rS

DVB၊ ဒီဇင်ဘာ	၄ ။		။ ဒီ	ဇင်	ဘာ	လ	၁		ရက်	နေ့	က	နေ	၄		ရက်	နေ့	အ	ထိ	
ကျင်း	ပ	တဲ့		ငြိမ်း	ချမ်း	ရေး	နဲ့		ဖွံ့	ဖြိုး	တိုး	တက်	ရေး	ဆိုင်	ရာ		အ	ရပ်	ဘက်		လူ့	အ	
ဖွဲ့	အ	စည်း	ရဲ့		အ	ခန်း	က	ဏ္ဍ		ဆွေး	နွေး	ပွဲ	က	နေ		မြန်	မာ	နိုင်	ငံ	လုံး	ဆိုင်	ရာ		ငြိမ်း	
ချမ်း	ရေး		လူ	မှု	ကွန်	ရက်	အ	ဖွဲ့ကို		ဖွဲ့	စည်း	လိုက်	ပါ	တယ်။

အ	သစ်	ဖွဲ့	စည်း	လိုက်	တဲ့		မြန်	မာ	နိုင်	ငံ	လုံး	ဆိုင်	ရာ		ငြိမ်း	ချမ်း	ရေးလူ	မှု		
ကွန်	ရက်	အ	ဖွဲ့ဟာ		အ	ခု	ဆွေး	နွေး	ပွဲ	ရဲ့		ရ	လဒ်	တွေ	ကို		လုပ်	ငန်း	အ	ဖွဲ့တွေ	က		
နေ	ပြီး		အ	ကောင်	အ	ထည်	ဖော်		ဆောင်	ရွက်	သွား	မယ်	လို့သိ	ရ	ပါ	တယ်။

	ဆွေး	နွေး	ပွဲ	မှာ	 	စစ်	မက်	ဖြစ်	ပွား	နေ	တဲ့	 	တိုင်း	ရင်း	သား	ဒေ	သ	
တွေမှာ	 	လူ	သား	ချင်း	စာ	နာ	တဲ့	 	ကိ	စ္စ	ရပ်	တွေ၊	 	လူ့	အ	ခွင့်	အ	ရေး	ချိုး	ဖောက်	
မှု	တွေကို	 	စောင့်	ကြည့်	 	နှိုး	ဆော်	သွား	မှာ	ဖြစ်	ပြီး	 	စစ်	ဘေး	ဒု	က္ခ	သည်	တွေ	
ကို		ကူညီ		စောင့်	ေ	ရှာက်	ဖို့နဲ့		နေ	ရပ်	အ	သီး	သီး	ကို		ပြန်	နိုင်	ရေး		စ	တဲ့	ရ	လဒ်	
တွေရ	ရှိ	ခဲ့	တယ်	လို့	 	ဆွေး	နွေး	ပွဲ	ကို	 	ဦး	ဆောင်	 	စီ	စ	ဉ်	တဲ့	 	မျိုး	ဆက်	သစ်	 (	
ရှမ်း	ပြည်)	အ	ဖွဲ့က		ဦး	ညီ	ညီ	မိုး	က		ပြော	ပါ	တယ်။		ငြိမ်း	ချမ်း	ရေး	နဲ့	ပတ်	သက်	
တဲ့				ဆွေး	နွေး	ပွဲ	ရ	လဒ်	တွေ	ကို		အ	စိုး	ရ	နဲ့		ငြိမ်း	ချမ်း	ရေး	အ	ဖွဲ့အ	စည်း		အ	သီး	
သီး	ကို		ပေး	ပို့သွား	မယ်	လို့		ဦး	ညီ	ညီ	မိုး	က		ပြော	ပါ	တယ်။

“	အ	ခု	ရ	လဒ်	ကို		ငြိမ်း	ချမ်း	ရေး	နဲ့	ပတ်	သက်	တဲ့		သက်	ဆိုင်	ရာ	အ	သီး	
သီး	 	အ	စိုး	ရ	အ	ဖွဲ့	၊	 	လွှတ်	တော်	တွေ	 	ဆွေး	နွေး	ပွဲ	 	သုံး	သပ်	ချက်၊	 	ဆုံး	ဖြတ်	
ချက်	တွေ	ကို	 	ကျ	နော်	တို့	 	ပို့	သွား	မယ်။	 	ပြီး	တော့	 	အ	ကောင်	အ	ထည်	ဖော်		
ဆောင်	ရွက်	သွား	မယ်။

	အ	ခု	ငြိမ်း	ချမ်း	ရေး	 	ဖြစ်	စ	ဉ်	တွေ	မှာ	 	အ	ရပ်	ဘက်	 	လူ့အ	ဖွဲ့	အ	စည်း	
တွေ	အ	နေ	နဲ့		ကျ	နော်	တို့		အ	ရပ်	ဘက်		လူ့	အ	ဖွဲ့	အ	စည်း		အ	ခန်း	က	ဏ္ဍ	တွေ	
မှာ	 	ပူး	ပေါင်း	ဆောင်	ရွက်	သွား	ဖို့	 	ဆုံး	ဖြတ်	ချက်	ချ	ထား	တယ်။	 	ဒေ	သ	အ	

မြန်မာနိုင်ငံလုံးဆိုင်ရာ	ငြိမ်းချမ်းရေး	လူမှုကွန်ယက်	ဖွဲ့စည်း
သီးသီး	က		ငြိမ်း	ချမ်း	ရေး	နဲ့	ပတ်	သက်	လို့		ခံ	စား	နေ	ရ	တဲ့		ဒု	က္ခ	တွေ		အ	ကျပ်	
အ	တည်း	တွေ	ကို		ပွင့်	ပွင့်	လင်း	လင်း		ကြား	သိ	ရ	တာ	ပေါ့	နော်။”

	အ	ခု	ဖွဲ့	စည်း	လိုက်	တဲ့	 	ငြိမ်း	ချမ်း	ရေး	လူ	မှု	 	ကွန်	ယက်	အ	နေ	နဲ့	 	နိုင်	ငံ	
တော်		တည်	ဆောက်	ရေး	အ	တွက်		အ	ထောက်	အ	ကူ		ဖြစ်	စေ	နိုင်	လိမ့်	မယ်	
လို့လည်း	 	ဆွေး	နွေး	ပွဲ	တက်	ရောက်	တဲ့	 	အင်း	 	ယ	ဉ်	ကျေး	မှု	 	စာ	ပေ	အ	ဖွဲ့	က		
ဒေါ်	ခင်	စိုး	၀င်း		က		ပြော	ပါ	တယ်။

“	ငြိမ်း	ချမ်း	ရေး	လူ	မှု	ကွန်	ရက်	အ	ဖွဲ့	က	ပဲ		နိုင်	ငံ	တော်	ရဲ့	တည်ဆောက်		
တဲ့	နေ	ရာ	မှာ	 	ကျ	မ	တို့	 	အ	များ	ကြီး	 	အ	ထောက်	အ	ကူ	ပေး	နိုင်	လိမ့်မယ်	လို့		
ထင်	တယ်။”

	ဒီ	ဇင်	ဘာ	လ	 ၄	 	ရက်	နေ့	မှာ	ကျင်း	ပ	တဲ့	 	ဆွေး	နွေး	ပွဲ	ရ	လဒ်	တွေ	ကို		
ရှင်း	လင်း	တင်	ပြ	တဲ့	ပွဲ	မှာ	 	 	ပြည်	ထောင်	စု	 	ငြိမ်း	ချမ်း	ရေး	ဖော်	ဆောင်	ရေး	
ကော်	မ	တီ	 	အ	ဖွဲ့ဝင်	များ	နဲ့	 	ပြည်	ထောင်	စုဝန်	ကြီး	 	ဦး	အောင်	မင်း	ကို	 	ဖိတ်	
ကြား	ထား	ပေး	မယ့်	 	တက်	ရောက်	လာ	ခြင်း	 	မ	ရှိ	ဘူး	လို့	 	ဆွေး	နွေး	ပွဲ	ဦး	
ဆောင်	ကျင်း	ပ	တဲ့		တာဝန်	ရှိ	သူ	တွေ	က		ပြော	ဆို	ပါ	တယ်။

	ရှမ်း	ပြည်	နယ်		အ	စိုး	ရ	အ	ဖွဲ့	၀န်	ကြီး	ဖြစ်	ကြ	တဲ့		အင်း	ရေး	ရာဝန်	ကြီး		
ဦး	၀င်း	မြင့်	၊		လျှပ်	စစ်	နဲ့စက်	မှု	လက်	မှုဝန်	ကြီး		ဦး	စိုင်း	ထွန်း	ရင်		တက်ရောက်		
ခဲ့	ပြီး	 	လွှတ်	တော်	အ	မတ်	များ	၊	 	နိုင်	ငံ	ရေး	ပါ	တီ	များ	နဲ့	 	လူ	မှု	အ	ဖွဲ့	အ	စည်း		
တွေတက်	ရောက်	ခဲ့	ပါ	တယ်။	 	ငြိမ်း	ချမ်း	ရေး	နဲ့	 	ဖွံ့	ဖြိုး	တိုး	တက်	ရေး	ဆိုင်	ရာ		
အ	ရပ်	ဘက်	လူ့	အ	ဖွဲ့	အ	စည်း	ရဲ့		အ	ခန်း	က	ဏ္ဍဆွေး	နွေး	ပွဲ	ကို		ရှမ်း	ပြည်နယ်		
တောင်	ကြီး	မြို့		စိန့်	ဂျိုး	ဇက်		အောက်	မေ့	ဘွယ်ဓ	မ္မာ	ရုံ	မှာ		ဒီ	ဇင်	ဘာ	၁		ရက်	
နေ့	က	နေ	 ၄	 	နေ့	အ	ထိ	 	မျိုး	ဆက်	သစ်	 (	ရှမ်း	ပြည်)	က	 	ဆွေး	နွေး	ပွဲ	ကို	 	ဦး	
ဆောင်	ကျင်း	ပ	ခဲ့	တာ	ဖြစ်	ပါ	တယ်။

DVB၊ ဒီဇင်ဘာ	 ၆ ။	 	 ။ လူ့	အ	ခွင့်	အ	ရေး	နဲ့	 	တန်း	တူ	ညီ	မျှ	ရေး	အ	တွက်		
ရပ်	တည်	ခဲ့	တဲ့	 	တောင်	အာ	ဖ	ရိ	က	 	ခေါင်း	ဆောင်	 	နယ်လ်	ဆင်	မင်	ဒဲ	လား		
ကွယ်	လွန်	သွား	တဲ့အ	တွက်	 	အ	ထူး	 ၀မ်း	နည်း	ကြေ	ကွဲ	မိ	တဲ့	အ	ကြောင်း	 	နို	
ဘယ်လ်		ငြိမ်း	ချမ်း	ရေး	ဆု	ရှင်		ဒေါ်	အောင်	ဆန်း	စု	ကြည်	က		ပြော	ဆို	လိုက်	
ပါ	တယ်။

ရန်	ကုန်	မြို့	မှာ	ကျင်း	ပ	တဲ့		 	 	က	မBာ့	အ	မျိုး	သ	မီး	ဖို	ရမ်	 	 	အ	ဖွင့်	မိန့်	ခွန်း	
မှာ			ဒေါ်	အောင်	ဆန်း	စု	ကြည်	က		ဘယ်	သူ	တ	ဦး	တ	ယောက်	က	မှ			မွေး	ဖွား	
လာ	တဲ့	 	အ	သား	အ	ရောင်	 	ဒါ	မှ	မ	ဟုတ်	 	အ	ခြေ	အ	နေ	တွေ	ကြောင့်	 	အ	ပြစ်	
ပေး	မ	ခံ	ရ	သင့်	ဘူး	ဆို	တာ	ကို	 	 	နယ်လ်	ဆင်	မင်	ဒဲ	လား	က		အား	လုံး	ကို	 	နား	
လည်	အောင်		လုပ်	ဆောင်	ပေး	ခဲ့	တယ်	လို့				ပြော	ကြား	သွား	ပါ	တယ်။

“	ကျ	မ	တို့	 	က	မBာ	ကို	 	ပြောင်း	လဲ	နိုင်	တယ်	ဆို	တာ	ကို	 	နား	လည်	
အောင်	သူ	က	 	လုပ်	ပေး	ခဲ့	တယ်၊	 	အ	သိ	အ	မြင်	တွေ	 	သ	ဘော	ထား	တွေ	ကို		
ပြောင်း	လဲ	လိုက်	ခြင်း	အား	ဖြင့်	 	က	မBာ	ကို	 	ကျ	မ	တို့	က	 	ပြောင်း	လဲ	ပစ်	နိုင်	ပါ	
တယ်။	 	လူ	သား	တွေ	ရဲ့စံ	နှုန်း	ကို	 	မြှင့်	တင်	ပေး	လိုက်	တဲ့	 	တ	ကယ်	ကို	 	ကြီး	
ကျယ်		မြင့်	မြတ်	တဲ့		လူ	တ	ဦး	အ	ဖြစ်		သူ့	ကို		အ	မှတ်	ရ	နေ	မှာ	ပါ။”

	အ	သက်	၉၅		နှစ်	အ	ရွယ်			အ	သား	အ	ရောင်	ခွဲ	ခြား	မှု		ဆန့်	ကျင်	ရေး	
ခေါင်း	ဆောင်		နို	ဘယ်လ်		ငြိမ်း	ချမ်း	ရေး	ဆု	ရှင်			နယ်လ်	ဆင်	မင်	ဒဲ	လား	ဟာ			
ဒီ	ဇင်	ဘာ	၅	 	ရက်	 	 	ဒေ	သ	စံ	တော်	ချိန်	 	 	ည	၉	 	နာ	ရီ	လောက်	မှာ	 	 	ကွယ်	
လွန်	သွား	တဲ့	အ	ပေါ်	 	ဒေါ်	အောင်	ဆန်း	စု	ကြည်	က	 	အ	ခု	လို	 	ပြော	ဆို	သွား	
တာ		ဖြစ်	ပါ	တယ်။

	က	မBာ့	 	အ	မျိုး	သ	မီး	ဖို	ရမ်	ကို	 	ရန်	ကုန်	မြို့	ချက်	ထ	ရီ	ယံ	 	ဟို	တယ်	မှာ			
ပြင်	သစ်	သံ	ရုံး	ရဲ့အ	စီ	အ	စ	ဉ်	နဲ့		ဒီ	ဇင်	ဘာ	၆		ရက်	နေ	၇		ရက်	ထိ	၂			ရက်	ကြာ		
ကျင်း	ပ	နေ	တာ	ဖြစ်	ပြီး				စီး	ပွား	ရေး	နဲ့		လူ	မှု	အ	သိုင်း	အ၀န်း	အ	တွက်				အ	မျိုး	
သ	မီး	တွေ	ရဲ့ဖို	ရမ်		ခေါင်း	စ	ဉ်	နဲ့		ကျင်း	ပ	နေ	တာ		ဖြစ်	ပါ	တယ်။

	ဒီ	ဆွေး	နွေး	ပွဲ	မှာ		ဖို	ရမ်	ရဲ့		ဥ	က္က	ဋ္ဌ		ဗာ	ရိုး	နစ်	မို	ရာ	လီ	နဲ့					အ	ပြည်	ပြည်	

ဆိုင်	ရာ	 	ငွေ	ကြေး	ရန်	ပုံ	ငွေ	 	အ	ဖွဲ့	 (	အိုင်	အမ်	အက်ဖ်	 	အ	ကြီး	အ	ကဲ	 	ခ	ရစ်	စ	
တင်း	လာ	ဂတ်	တို့		အ	ပါ	အ၀င်		နိုင်	ငံ	တ	ကာ	က			ပ	ညာ	ရေး	၊		စီး	ပွား	ရေး	၊			လူ	
မှု	ရေး	၊		သ	တင်း	လော	က	နဲ့		နိုင်	ငံ	ရေး	နယ်	ပယ်	က			ထင်	ရှား	သူ	တွေ		အ	များ	
အ	ပြား		တက်	ရောက်		ဆွေး	နွေး	နေ	ကြ	တာ		ဖြစ်	ပါ	တယ်။

	ဒီ	ဇင်	ဘာ	၆		ရက်	နေ့	မှာ	တော့		စီး	ပွား	ရေး	လုပ်	ငန်း	ဆိုင်	ရာ	နဲ့	 	ပတ်	
သက်	တဲ့	ဆွေး	နွေး	ပွဲ၊	 	ပ	ညာ	ရေး	နဲ့	ပတ်	သက်	တဲ့	 	ဆွေး	နွေး	ပွဲ	တွေ	 	ဆွေး	
နွေး	ခဲ့	သ	လို	 	တ	ချို့ဆွေး	နွေး	တဲ့	 	အ	ကြောင်း	အ	ရာ	တွေ	က	 	မြန်	မာ	ကျေး	
လက်	နဲ့		မြို့	ပြ	မှာ		ဖြစ်	နေ	တဲ့	အ	ရာ	တွေ	ကို		ထင်	ဟပ်	မ	ပြ	နိုင်	တဲ့		ဆွေး	နွေး	မှု	
တွေ	လည်း		ပါ	တယ်	လို့		ဆွေး	နွေး	ပွဲ	တက်	ရောက်	တဲ့		ကျား	မ	ရေး	ရာ		တန်း	
တူ		ညီ	မျှ	ရေး		ကွန်	ရက်	က		အ	ကြီး	တန်း	ညှိ	နှိုင်း	ရေး	မှူး		ဒေါ်	မေ	စ	ပယ်	ဖြူက		
ပြော	ပါ	တယ်။

“	ကျ	မ	တို့	 	နိုင်	ငံ	ရဲ့	 	လက်	ရှိ	အ	ခြေ	အ	နေ	က	 	နည်း	နည်း	 	ရယ်	စ	ရာ		
ကောင်း	တယ်။	 	ကျ	မ	 	ဘာ	ကြောင့်	 	အဲ	လို	 	ပြော	ရ	လည်း	ဆို	တဲ့	အ	ခါ	ကျ	
တော့		ကိုယ့်	နိုင်	ငံ	က		ကို်ယ့်	နိုင်	ငံ	သား	တွေအ	ရေး	ကိ	စ္စ		ဖြစ်	ပေ	မယ့်	လည်း		
ဒီ	နိုင်	ငံ	ထဲ	က	 	နိုင်	ငံ	သား	တွေ	 	ပြော	တဲ့	အ	ခါ	မှာ	 	ဘယ်	သူ	မှ	 	သိပ်	ပြီး	တော့		
အ	ရေး	တ	ယူ		နား	မ	ထောင်	ပေး	ကြ	ဘူး	ပေါ့	နော်။

	ဒါ	ပေ	မယ့်	လည်း	 	နိုင်	ငံ	တ	ကာ	 	အ	ဖွဲ့	တွေ	 	ပါ	လာ	တဲ့	အ	ခါ	 	နိုင်	ငံ	တ	
ကာ		အ	ဖွဲ့အ	စည်း	တွေ	အ	ပေါ်	မှာ	 	ဩ	ဇာ	သက်	ရောက်	တဲ့	 	သူ	တွေ	 	ပါ	လာ	
တဲ	့အ	ခါ	မှာ	မှ	 	လှုပ်	လှုပ်	ခတ်	ခတ်	ဖြစ်	လာ	ပြီး	 	အ	လေး	ထား	တဲ့	 	အ	လေ့	အ	
ထ	တွေ	ရှိ	တယ်	ဆို	တာ	 	ဒီ	 	အ	မျိုး	သ	မီး	ညီ	လာ	ခံ	 	ရောက်	တော့	မှ	 	ပို	ပြီး	သ	
ဘော	ပေါက်	လာ	ပါ	တယ်။”

	ဒီ	ဇင်	ဘာ	 ၇	 	ရက်	နေ့	မှာ	လည်း	 	ဆွေး	နွေး	ပွဲ	တွေ	ကို	 	ဆက်	လက်	
ကျင်း	ပ	သွား	မှာဖြစ်	သ	လို	 	မ	နက်	ဖြန်	အ	တွက်	 	ခေါင်း	ဆောင်	မှု	အ	ရည်	အ	
သွေး	ကို	 	တိုး	တက်	အောင်	 	လုပ်	ဆောင်	ခြင်း	ဆို	တဲ့	 	အ	ကြောင်း	အ	ရာ	ကို	
ဝင်	ရောက်		ဆွေး	နွေး	ဖို့		ရှိ	နေ	ပါ	တယ်။

မင်ဒဲလားအတွက်	အထူးဝမ်းနည်းကြောင်း	ဒေါ်အောင်ဆန်းစုကြည်	ပြောဆို

Mizzima၊ ဒီဇင်ဘာ	 ၆ ။	 	 ။ ရွေးချယ်တင်မြှောက်သည့်စနစ်ပြောင်း	
လဲ	ကျင့်သုံးရန်	 ပြည်ထောင်စုရွေးကောက်ပွဲကော်မရှင်သို့	အကြံပြုစာ	
ပေးပို့ထားသော	 ဒီမိုကရေစီမိတ်ဆွေပါတီများအဖွဲ့	 တာဝန်ရှိသူအချို့	
က	ယခုအချိန်အထိ	ပြည်ထောင်စုလွှတ်တော်၌	ဆွေးနွေးနိုင်ခြင်းမရှိသ	
ဖြင့်လာမည့်	 ၂၀၁၅	 ခုနှစ်၊အထွေထွေရွေးကောက်ပွဲတွင်စနစ်ပြောင်း	
ရန်မမျှော်လင့်နိုင်တော့ဟု	ဒီဇင်ဘာ	၅	ရက်တွင်	မဇ္ဈိမကို	သုံးသပ်ပြော	
ဆိုကြသည်။

“အခုထိ	ဘာသံမှမကြားရတော့ဘူးဆိုတော့	သိပ်မျှော်လင့်ချက်	
မရှိတော့ဘူး။	တော်တော်လေး	မှေးမှိန်နေတယ်လို့သုံးသပ်လို့ရပါတယ်	
”	 ဟု	 အမျိုးသားဒီမိုကရေစီအင်အားစုပါတီဥက္ကဋ္ဌ	 ဦးခင်မောင်ဆွေက	
ပြောသည်။၎င်း၏ပါတီသည်	 ဒီမိုကရေစီ	 မိတ်ဆွေပါတီများအဖွဲ့တွင်	
ပါဝင်	ပြီး	၂၀၁၂	ခုနှစ်၊	ဇူလိုင်	၂၇	ရက်ကတည်းက	ပြည်ထောင်စု	ရွေး	
ကောက်	ပွဲကော်မရှင်သို့	အကြံပြုစာ	ပေးပို့ထားခဲ့သည်။

အခြား	အဖွဲ့ဝင်ပါတီတစ်ခုဖြစ်သည့်	ဒီမိုကရက်တစ်ပါတီ	(မြန်	
မာ)	 အထွေထွေအတွင်းရေးမှူး	 ဒေါ်သန်းသန်းနုကလည်း	 မဖြစ်နိုင်	
တော့ဘူးလို့	ယူဆစရာရှိပါတယ်”ဟု	သုံးသပ်ပြောဆိုခဲ့သည်။

ထိုသို့	 ရွေးကောက်ပွဲစနစ်ပြောင်း	 မပြောင်းကို	 ပြည်ထောင်စု	
လွှတ်တော်က	ယခုနှစ်ကုန်အမီ	ဆုံးဖြတ်ပေးမှသာ	လုပ်ငန်းဆောင်ရွက်	
ရန်	ဖြစ်နိုင်မည်ဟု	ပြည်ထောင်စုရွေးကောက်ပွဲဥက္ကဋ္ဌက	အသိပေးထား	

ရွေးချယ်တင်မြှောက်သည့်စနစ်	ပြောင်းရန်	မမျှော်လင့်နိုင်တော့
သော်လည်း	 ယနေ့အချိန်အထိ	 လွှတ်တော်တွင်းဆွေးနွေးရခြင်း	 မရှိ	
သေးပေ။	အဆိုပါအဖွဲ့က	လက်ရှိကျင့်သုံးနေသည့်	ရွေးကောက်ပွဲစနစ်	
(မဲအများဆုံးရသူ	 အနိုင်ရ)	 ကို	 သက်ဆိုင်ရာ	 မဲဆန္ဒနယ်များတွင်	
ပါတီအလိုက်ရရှိသည့်	မဲအရေအတွက်ဖြင့်	အချိုးကျ	ကိုယ်စားပြု	ရွေး	
ကောက်ခံပိုင်ခွင့်	 (ပီအာရ်စနစ်)	 သို့	 ပြောင်းလဲရန်	 ပြည်ထောင်စုရွေး	
ကောက်ပွဲကော်မရှင်သို့	အကြံပြုခဲ့ခြင်းဖြစ်သည်။

ယင်းကိစ္စကို	 သုံးသပ်ရန်	 ပြည်ထောင်စုလွှတ်တော်က	 ၂၀၀၈	
ခုနှစ်၊	 ဖွဲ့စည်းပုံအခြေခံဥပဒေ	 လေ့လာသုံးသပ်ရေး	 ပူးပေါင်းကော်မ	
တီသို့	ဇူလိုင်	၁	ရက်တွင်	တာဝန်လွှဲပေးခဲ့ခြင်းဖြစ်သည်။

ထို့ကြောင့်	ပြည်ထောင်စုလွှတ်တော်သို့	အဆိုပါကော်မတီ	အစီ	
ရင်ခံစာ	နောက်ဆုံးတင်သွင်းရမည့်	ဇန်န၀ါရီ	၃၁	ရက်မတိုင်မီ	လွှတ်တော်	
တွင်း	 ဆွေးနွေးရန်ရှိတော့မည်	 မဟုတ်ဟု	 ကာယကံရှင်တို့က	 ယူဆ	
ကြခြင်းဖြစ်သည်။	ပြည်ထောင်စုရွေးကောက်ပွဲကော်မရှင်အဖွဲ့ကမူရွေး	
ကောက်ပွဲစနစ်ပြောင်းရေး	ဖြစ်နိုင်မဖြစ်နိုင်ယတိပြတ်မပြောဆိုလိုသေး	
ဟု	ဆိုသည်။

“ဒီနှစ်ကုန်	 ဆုံးဖြတ်ပေးနိုင်မယ်ဆိုရင်တော့	 ပြင်ဆင်ဖို့အချိန်	
ပြည့်ပြည့်၀၀နဲ့	လုပ်နိုင်တာပေ့ါဗျာ။	ဒါပေမဲ့	ပြည်	ထောင်စုလွှတ်တော်က	
ပြောင်းဖို့	ဆုံးဖြတ်တယ်ဆိုရင်	ကျွန်တော်တို့က	လုပ်ပေးရမှာပါပဲ”	ဟု	
ရွေးကော်ပွဲကော်မရှင်အဖွဲ့ဝင်	ဦးသောင်းလှိုင်က	ပြောကြားသည်။

Mizzima၊ ဒီဇင်ဘာ	၆ ။		။ ၁၇	နှစ်ကျော်ကြာ	ပိတ်ထားခဲ့သည့်ရန်ကုန်	
တက္ကသိုလ်ကို	ယခုပညာသင်နှစ်	 (၂၀၁၃-၂၀၁၄)	တွင်	 ပြန်လည်ဖွင့်	
ပေးခဲ့ရာ	ပထမနှစ်အတွက်	ကျောင်းသား	၁၀၉	ဦးသာ	ကျောင်းအပ်ထား	
သည့်အတွက်	သတ်မှတ်ထားသည့်	 ကျောင်းသားဦးရေ၏	၁၀	 ရာခိုင်	
နှုန်းကျော်သာ	ရှိနေသေးသည်။

အထူးပြုဘာသာရပ်ပေါင်း	၂၀	သင်ကြားပေးမည့်	ရန်ကုန်တက္က	
သိုလ်တွင်	 ဘာသာရပ်တခုကို	 ကျောင်းသားဦးရေ	 ၅၀	 တက်ရောက်	
ရန်	 ခွင့်ပြုထားသဖြင့်	ဘာသာရပ်အားလုံး	 ကျောင်းသား	တထောင်ရှိ	
မည်ဖြစ်သည်။	 သို့သော်	 ကျောင်းစတင်ဖွင့်လှစ်မည့်	 ဒီဇင်ဘာလ	 ၅	
ရက်	 မတိုင်	 မီ	 တရက်အလိုထိ	 ကျောင်းသား	 ၁၀၉	 ဦးသာကျောင်း	
အပ်ထားသည့်	အတွက်	တက်ရောက်နိုင်သည့်	 ကျောင်းသားဦးရေ၏	
ဆယ်ရာခိုင်နှုန်း	ကျော်သာ	တက်ရောက်သည့်သဘော	ဖြစ်နေသည်။

ကျောင်းသားများအား	ယခုလ	၁၆	ရက်မတိုင်မီအထိ	ကျောင်း	
အပ်လက်ခံမည်ဖြစ်ရာ	“တထောင်မှာ	ဘယ်	လောက်	၀င်တယ်ဆိုတာ	
တော့	 ၁၆	 ရက်မှ	 သိရမှာ။	 အခုကတော့	 ၁၀၉	 ဦးလာအပ်တယ်”ဟု	
သင်တန်းရေးရာ	မှဌာနမှူး	ဒေါက်တာလှဆွေက	ရှ	င်းပြသည်။

တက်ရောက်ခွင့်ရရှိမည့်	 ကျောင်းသားများအား	ကမBာ့အဆင့်မီ	
တက္ကသိုလ်များနှင့်	ချိတ်ဆက်ပြီး“ပါရဂူဘွဲ့ရ	မြန်မာ့ပညာရှင်များနှစ်စဉ်	
မွေးထုတ်ရန်မျှော်မှန်းထားပါသည်”ဟု	ထုတ်ပြန်ချက်တွင်ပါရှိသည်။	

ရန်ကုန်တက္ကသိုလ်တွင်	 ပထမနှစ်	 ထူးချွန်ကျောင်းသားအဖြစ်	
တက်ရောက်ခွင့်ရသူများမှာ	 တက္ကသိုလ်ဝင်စာမေးပွဲတွင်	 အနည်းဆုံး	
အမှတ်ပေါင်း	လေးရာကျော်ရရှိမှသာ	တက်ခွင့်ရမည်	ဖြစ်သည်။အမှတ်	
ပေါင်း	၅၀၃	မှတ်ဖြင့်	ပထမနှစ်	ရူပဗေဒ	အထူးပြု	တက်ရောက်နေသည့်	
ပဲခူးတိုင်းမှ	၁၆	နှစ်အရွယ်	ကျောင်းသူ	မခင်ဖြူ	ဖြူစင်က	...

“ဒီမှာ	ငယ်ငယ်တည်းက	တက်ချင်တာလေ။	နိုင်ငံတကာနဲ့	အ	
ဆင့်	မီအောင်	သင်ကြားပေးမယ်လို့	ကြေညာထားတော့	ကိုယ့်အတွက်	
အခွင့်အလမ်းရမယ်ဆိုပြီး	လာတက်တာလေ။	အဲ့လိုမှ	မဟုတ်ရင်တော့	
တက်ရတာ	နှမြောသလိုပဲ”ဟု	ဆိုသည်။

ရန်ကုန်တက္ကသိုလ်အနေနှင့်	 ကမ Bာ့အဆင့်မီကျောင်းသားများ	
မွေးထုတ်ပေးမည်ဟု	ကြေညာထားသော်လည်း	ယခု	ကျောင်းစတင်ဖွင့်	
သည့်အချိန်ထိ	စာသင်ခန်းများမှာလည်း	အဆင်သင့်မဖြစ်သေးပေ။

“သတ်မှတ်ထားတဲ့အခန်းက	 ဆေးနံ့တွေမပျောက်သေးလို့မ	
နက်ဖြန်မှ	အခန်းမှာသင်နိုင်မှာပါ။	ဒီနေ့တော့ကျောင်းသားသုံး	ယောက်	ပဲ	
လာသေးတယ်”ဟု	ရူပဗေဒဘာသာရပ်	ဆရာမတစ်ဦးကပြောသည်။

ရန်ကုန်တက္ကသိုလ်တွင်	တက်ရောက်ရန်	မျှော်မှန်းထားသည်နှင့်	
လက်တွေ့မှာ	ထပ်တူကျမှုမရှိဟုလည်း	ပထမနှစ်	 ဓာတုဗေဒ	ထူးချွန်	
ကျောင်းသား	မောင်စိုင်းပြည့်စုံအောင်က	ဆိုသည်။

ကနဦးသတ်မှတ်ချက်များအရ	 ရန်ကုန်တက္ကသိုလ်တွင်	 အထူး	
ပြုဘာသာတခုကို	 ပထမနှစ်	 တက်ရောက်မည့်	 ထူးချွန်ကျောင်းသား	
အရေအတွက်	 ၁၅	 ယောက်သာဖြစ်ခဲ့ပြီး	 နိုဝင်ဘာ	 ၂၁	 ရက်က	 နိုင်ငံ	
ပိုင်သတင်းစာများတွင်	ဘာသာရပ်တခုကို	ကျောင်းသားဦးရေ	၅၀	ထိ	
လက်ခံပေးမည်ဟု	 ပညာရေးဝန်ကြီးဌာနက	 ပြောင်းလဲသတ်မှတ်ကာ	
သတင်းထုတ်ပြန်ထားခဲ့သည်။

ရန်ကုန်တက္ကသိုလ်တွင	်ဘာသာရပ်များကို	 ပထမနှစ်မှ	 စတင်	

တက်ခွင့်မရှိသည်မှာ	 ၁၇	 နှစ်ကြာမြင့်ခဲ့ပြီဖြစ်ပြီး	 စစ်အစိုးရက	 ၁၉၈၈	
ခုနှစ်	 အရေးအခင်းမှစတင်ကာ	 ပိတ်ပင်ထားခဲ့ခြင်းဖြစ်သည်။	 ၁၉၆၄	
ခုနှစ်ထိ	ရန်ကုန်တက္ကသိုလ်တွင်သင်တန်းများရှိခဲ့ပြီး	နောက်ပိုင်းစစ်အ	
စိုးရ၏	အုပ်ချုပ်မှုအောက်တွင်	တက္ကသိုလ်၏ဖွံ့ဖြိုးမှု	ရပ်တန့်ခဲ့သည်။

ထို့နောက်	၁၉၉၉	ခုနှစ်မှ	စတင်ကာ	ဘွဲ့လွန်၊	မဟာဘွဲ့နှင့်ဒေါက်	
တာဘွဲ့များ	 ကျောင်းသားများသာ	 တက်ရောက်ရန်	 ပြန်လည်ခွင့်ပြုခဲ့	
သော်လည်း	ပြင်ပလူများဝင်ရောက်ခြင်းကို	တားမြစ်ခဲ့ပြီးနောက်	၂၀၁၂	
သြဂုတ်	၁	ရက်မှ	စတင်ကာ	၀င်ထွက်ခွင့်	ကန့်သတ်ထားသည်ကို	ဖယ်	
ရှားခဲ့သည်။

၁၇	နှစ်ကျော်	ပိတ်ထာဲး့သည့်	ရန်ကုန်တက္ကသိုလ်	ပြန်လည်ဖွင့်ပေး	

DVB၊ ဒီဇင်ဘာ	၆ ။	 	 ။ လာ	မယ့်		 	၂၀၁၅	 	မှာ	 	တက်	လာ	မယ့်	 	သ	မ္မ	တ		
လက်	ထက်	ကျ	ရင်		ရပ်	နား	ထား	တဲ့				မြစ်	ဆုံ	စီ	မံ	ကိန်း	ကို	 	နည်း	လမ်း	ရှာ	ပြီး		
ပြန်	လုပ်	လို့	ရ	ကြောင်း	 	ပြည်	သူ့	လွှတ်	တော်	 	သ	ယံ	ဇာ	တ	နဲ့	 	ပတ်ဝန်း	ကျင်		
ထိန်း	သိမ်း	ရေး	ကော်	မ	တီ	ဥ	က္က	ဋ္ဌ	က	 	တ	ရုတ်	အ	စိုး	ရ	 	ကိုယ်	စား	လှယ်	အ	ဖွဲ့		
တ	ဖွဲ့	ကို		ပြော	ကြား	လိုက်	ပါ	တယ်။

ပြီး	ခဲ့	တဲ့	 	နိုဝင်	ဘာ	လ	ထဲ	 	တ	ရုတ်	ပြည်	သူ့	သ	မ္မ	တ	နိုင်	ငံ	 	သ	ဘာဝ	
ပတ်ဝန်း	ကျင်	နဲ့	 	သ	ယံ	ဇာ	တ		ထိန်း	သိမ်း	ရေး	ကော်	မ	တီ		အ	ဖွဲ့	၀င်	တွေ		နေ	
ပြည်	တော်	လွှတ်	တော်	ရေး	ရာ		ကော်	မ	တီ	ရုံး	ခန်း	ကို		လာ	ရောက်	စ	ဉ်		ပြော	
လိုက်	တာ	လို့	 	တွေ့	ဆုံ	ပွဲ	တက်	ရောက်	ရာ	မှာ	 	ပါဝင်	သူ	တ	ဦး	ဖြစ်	တဲ့	 	ဥ	တ္တ	ရ	
သီ	ရိ	မြို့နယ်		ပြည်	သူ့	လွှတ်	တော်	အ	မတ်		ဦး	မင်း	သူ	က		ပြော	ပါ	တယ်။

“	ယ	ခု		သ	မ္မ	တ	က		ရပ်	ဆိုင်း	ထား	တယ်။		သ	မ္မ	တသက်	တမ်း	ပြီးတာ		
နဲ့		နောင်	၂၀၁၅		တက်	လာ	မယ့်		သ	မ္မ	တ	နဲ့		ညှိ	နှိုင်း	တိုင်	ပင်		နည်း	လမ်းရှာ	
ပြီး		ရင်		ပြန်	လည်	ဆောင်	ရွက်	လို့ရ	တယ်	လို့	ပြော	လိုက်	တာ	ပါ။ပွင့်ပွင့်လင်း		
လင်း	ပြော	ရ	ရင်		ကော်	မ	တီ	ရဲ့		သ	ဘော	ထား	လည်း	မ	ဟုတ်	ဘူးဗျ။		ကော်	မ	
တီ	အ	ဖွဲ့	၀င်	တွေ	ကို	လည်း		ကြို	ပြီး	ဆွေး	နွေး	ထား	တာ	လည်း	မ	ရှိ	ဘူး	ဗျ။	”

	တ	ရုတ်	ဘက်	က		မြစ်	ဆုံ	ကိ	စ္စ		ဆွေး	နွေး	ပြော	ဆို	တာ	မ	ရှိ	ဘဲ			ကော်	
မ	တီ	ဥ	က္က	ဋ္ဌ		ဦး	လွန်း	သီ	က		ပြော	တာ	လို့		ဆို	ပါ	တယ်။

	တ	ရုတ်	ကိုယ်	စား	လှယ်	အ	ဖွဲ့	နဲ့			တွေ့	ဆုံ	ပွဲ	ကို			မြန်	မာ	ဘက်	က		ပြည်	
သူ့	လွှတ်	တော်		သ	ယံ	ဇာ	တ		ကော်	မ	တီ	ဥ	က္က	ဋ္ဌ		ဦး	လွန်း	သီ	နဲ့		ကော်	မ	တီ	အ	
ဖွဲ့	၀င်	တွေ	ဖြစ်	တဲ့	 	ဦး	မင်း	သူ၊	 	ဦး	သိန်း	ရီ၊	 	ဦး	သန်း	နွယ်၊	 	ဦး	စိုင်း	ထွန်း	အေး	နဲ့		
ဦး	ရဲ	ထွဋ်	ဦး	တို့		တက်	ရောက်	ခဲ့	ကြ	တာ		ဖြစ်	ပါ	တယ်။

	က	ချင်	ပြည်	နယ်		မြစ်	ဆုံ	မှာ		ရေ	ကာ	တွေ	တည်	ဆောင်	ပြီး		ရေ	အား	
လျှပ်	စစ်		ထုတ်	ယူ	မယ့်		စီ	မံ	ကိန်း	ကို		ပြည်	သူ	တွေ	နဲ့		ပ	ညာ	ရှင်	တွေ	က	၀ိုင်း	
ဝန်း	ကန့်	ကွက်	ခဲ့	ကြ	တဲ့	အ	တွက်	 	သ	မ္မ	တ	 	ဦး	သိန်း	စိန်	က	 	သူ့	အ	စိုး	ရ	လက်	
ထက်		စီ	မံ	ကိန်း	ကို		ရပ်	ဆိုင်	ထား	မယ့်	အ	ကြောင်း			၂၀၁၁		ခု	နှစ်	က	တည်း	
က		လွှတ်	တော်	ထံ		သ၀ဏ်	လွှာ	ပေး	ပို့		အ	ကြောင်း	ကြား	ခဲ့	ပါ	တယ်။

မြစ်ဆုံစီမံကိန်း	နည်းလမ်းရှာ	ပြန်လုပ်လို့ရကြောင်း

လွှတ်တော်ကော်မတီဥက္ကဌ	တရုတ်ကိုယ်စားလှယ်ကို	ပြောဆို

Mizzima၊ ဒီဇင်ဘာ	၃ ။			။ ပြည်ထောင်စုလွှတ်တော်၌		ဖွဲ့စည်းထား	
သည့်	 ၂၀၀၈	 ခုနှစ်၊	 ဖွဲ့စည်းပုံအခြေခံဥပဒေ	 လေ့လာသုံးသပ်ရေး	
ပူးပေါင်းကော်မတီသို့		နိုဝင်ဘာလကုန်အထိ	ရောက်ရှိပြီးသော	အကြံ	
ပြုစာများ၏	ထက်ဝက်ခန့်မှာ	လွှတ်တော်များအတွင်း	တပ်မတော်သား	
ပါဝင်မှု	လျှော့ချရေး	အကြံပြုချက်	အများအပြား	ပါဝင်သည်ဟုပူးပေါင်း	
ကော်မတီ	 အတွင်းရေးမှူး	 ဦးအေးမောက်နှင့်	 ပူးပေါင်းကော်မတီလုပ်	
ငန်းများ	ကူညီဆောင်ရွက်နေသူ	လွှတ်တော်အမတ်	ဦးသန်းထွန်းတို့က	
ဒီဇင်ဘာ	၂	ရက်တွင်	မဇ္ဈိမကိုပြောသည်။

“အကြံပြုစာအများစုကတော့	လွှတ်တော်မှာ	တပ်မတော်သား	
၂၅	ရာခိုင်နှုန်း	ပါဝင်နေမှုကို	လျှော့ချရေးပါပဲ။	နောက်ပြီး	အစိုးရအဖွဲ့မှာ	
အရေးပါတဲ့	၀န်ကြီးဌာနသုံးခုဖြစ်တဲ့	ကာကွယ်ရေး၊	 ပြည်ထဲရေးနဲ့နယ်	
စပ်ရေးရာဝန်ကြီးဌာနတွေမှာ	 စစ်ဖက်အရာရှိတွေ	 ခန့်ထားပြီး	 နှစ်သီး	
စားဖြစ်နေကြတာမျိုး	 မဖြစ်သင့်ကြောင်းလည်းပါတယ်”	 ဟု	 ဒီပဲယင်း	
မဲဆန္ဒနယ်	 ပြည်သူ့လွှတ်တော်ကိုယ်စားလှယ်ဖြစ်သူ	 ဦးသန်းထွန်းက	
ဆိုသည်။

ဒုတိယအကြံပြုမှု	အများဆုံးတွင်	သမ္မတအရည်အချင်းဆိုင်ရာ	
သတ်မှတ်ချက်ကို	 ပြင်ဆင်ရန်ဖြစ်ပြီး	 တတိယအနေဖြင့်	 တရားစီရင်	
ရေးတွင်	အုပ်ချုပ်ရေးဘက်မှ	၀င်ရောက်စွက်ဖက်	လွှမ်းမိုးမှုမဖြစ်စေရန်	
တို့	ဖြစ်သည်ဟု	၎င်းက	ဆက်လက်ပြောပြသည်။

“အဲဒီအတွက်	ပြည်ထောင်စုတရားလွှတ်တော်ချုပ်ရဲ့	တရားသူ	
ကြီးတွေကို	သမ္မတက	ရွေးချယ်ခန့်ထားတာမျိုး	မဟုတ်ဘဲ	ပြည်သူတွေ	
ကပဲရွေးခန့်တာမျိုး	ဖြစ်စေချင်ကြောင်း	အကြံပြုစာတွေ	ပါပဲ”ဟု	ဦးသန်း	
ထွန်းကပြောသည်။	ပူးပေါင်းကော်မတီသို့	ရောက်ရှိပြီးဖြစ်သည့်စာများ	
ထဲတွင်	တပ်မတော်သားပါဝင်မှု	လျှော့ချရေးဆိုင်ရာ	အကြံပြုမှုအများ	
ဆုံးဖြစ်သည်ကို	 အတွင်းရေးမှူး	 ဦးအေးမောက်ကလည်း	 ထောက်ခံ	
ပြော	ကြားခဲ့သည်။

“ခန့်မှန်းခြေအရတော့	ဒါဟာ	မှန်ပါတယ်”	ဟု	၎င်းက	ပြောသည်။	

ထို့ပြင်	 နိုင်ငံတော်၏	 အရေးကြီးကိစ္စများကို	 ဆွေးနွေးဆုံးဖြတ်ခွင့်ရှိ	
သည့်	အဖွဲ့ဝင်	၁၁	ဦးပါ	အမျိုးသားကာကွယ်ရေးနှင့်	လုံခြုံရေးကောင်စီ	
အတွင်း	တပ်မတော်ဘက်မှ	၅၀	ရာခိုင်နှုန်းကျော်	ပါဝင်နေခြင်းဆိုင်ရာ
ကိစ္စများလည်း	ပါဝင်သည်ဟု	ဦးအေးမောက်က	အသိပေးသည်။

အများပြည်သူထံမှ	အကြံပြုစာများ	 နောက်ဆုံးလက်ခံရက်ဖြစ်	
သည့်	ဒီဇင်ဘာလကုန်	မတိုင်မီ	အကြံပြုချက်များ	၀င်ရောက်မှု	ပိုမို	မြန်	
ဆန်လာသည်ဟု	ပူးပေါင်းကော်မတီအတွင်းရေးမှူးက	ဆိုသည်။

“ထိုင်းနဲ့	 စင်ကာပူမှာရောက်နေတဲ့	 မြန်မာနိုင်ငံသား	 နှစ်ဦးက	
လည်း	ကျွန်တော်ရဲ့	အီးမေးလ်မှတဆင့်	အကြံပြုစာ	ပေးပို့ထားပါတယ်”	
ဟု	 ဦးအေးမောက်က	 ပြောသည်။	 ပူးပေါင်းကော်မတီ၏	 အစည်းအ	
ဝေးကို	 ဇန်န၀ါရီလဆန်းပိုင်း	 အတွင်းပြုလုပ်ရန်	 လျာထားပြီး	 ယင်းမှ	
အကြံပြုစာများအပေါ်	မည်သို့	ဆက်လက်	ဆောင်ရွက်မည်နှင့်	လကုန်	
ပိုင်း	 နောက်ဆုံးထားတင်ရန်	သတ်မှတ်ထားသည့်အချိန်အတွင်း	အမီ	
တင်နိုင်ရေး	ဆက်လက်ဆောင်	ရွက်သွားမည်ဖြစ်သည်။

နိုဝင်ဘာလကုန်အထိ	အကြံပြုစာ	၃၀၀	ကျော်	ပူးပေါင်းကော်မ	
တီသို့	 ရောက်ရှိနေပြီဖြစ်ပြီး	 နိုင်ငံရေးပါတီများ၊	 အစိုးရမဟုတ်သော	
အဖွဲ့အစည်းများ၊	 အရပ်ဘက်လူမှုအဖွဲ့အစည်းများက	 ပေးပို့ထား	
ခြင်းဖြစ်သည်။	 ပြည်ထောင်စုလွှတ်တော်အတွင်း	 အင်အားအကြီးဆုံး	
ပါတီဖြစ်သည့်	 ပြည်ထောင်စုကြံ့ခိုင်ရေးနှင့်	 ဖွံ့ဖြိုးရေးပါတီနှင့်	 ဒုတိယ	
အင်အား	ကြီးအမျိုးသားဒီမိုကရေစီအဖွဲ့ချုပ်တို့ကမူ	အကြံပြုစာနောက် 
ဆုံးလက်ခံသည့်	ဒီဇင်ဘာလကုန်ရက်	နီးကပ်မှတင်ရန်စီစဉ်ထားသည်	
ဟု	မဇ္ဈိမကို	ပြောသည်။

တပ်မတော်	ကိုယ်စားလှယ်တို့ကလည်း	ဖွဲ့စည်းပုံကိုမည်သည့်	
အချက်များ	ပြင်ဆင်လိုသည်နှင့်	မည်သည်တို့ကိုမူ	ပြင်ဆင်ရန်မလိုဟူ	
သော	အကြံပြုချက်ကို	ဒီဇင်ဘာ	၁၅	ရက်နေ့	ပေးပို့သွားရန်လျာထား	
သည်ဟုပြည်သူ့လွှတ်တော်	 တပ်မတော်သားကိုယ်စားလှယ်	 ခေါင်း	
ဆောင်ဗိုလ်ချုပ်ဝေလင်းက	မဇ္ဈိမကို	အတည်ပြုပြောကြားထားသည်။

ဖွဲ့စည်းပုံပြင်ရေး	ကော်မတီသို့ပေးပို့စာအများစုမှာ	တပ်မတော်သား	အမတ်ဦးရေ	လျော့ချရေး	အများဆုံးဖြစ်


